
NATIONAL ASSEMBLY OF 
SEYCHELLES 

 
Friday 26th   February, 2021 

The Assembly met at 9am 

National Anthem 

Moment of Reflection 

Mr Speaker in the Chair 

 
MR SPEAKER 
Bonzour tou Manm Onorab.  
Bonzour nou lodyans a lekout.  
Avan nou kontinyen avek 
Committee Stage lo Bidze, mon 
ti a kontan adres enn de pwen 
ki’n leve dan Lasanble e dan 
piblik.  Premyerman kestyon si 
mon pou demisyonen koman 
Speaker?  Repons i non. 
 

(APPLAUSE) 
 
MR SPEAKER 
Mon pou kontinyen dan mon rol 
e mon sey deservi li avek 
lendepandans.  Mon konsider ki 
aksyon ki mon’n fer  koman 
Leader Parti LDS, pa’n 
konpromet mon lendepandans.  
Mon’n vin dan Lasanble koman 
en Manm Proporsyonnel LDS  e 
mon reste en Manm 
Proporsyonnel LDS.  E koman 
Speaker, mon diriz sa Lasanble 
dan en fason ki mon santi mon 
kapab deservi sa rol an deor 

avek mon fonksyon, koman 
Party Leader LDS.  E mon 
kontinyen siport nou 
Gouvernman, koman en 
Lasanble e osi koman en manm 
parti.A lavenir si i neseser parti 
i a fer en desizyon  lo sa 2 rol, si 
zot konplemanter oubyen si i 
devret annan en distenksyon. 
 Dezyenm pwen se si i pou 
annan sanksyon kont bann 
Manm ki’n walk out yer.  Mon’n 
etidye sa kestyon, mon’n 
reflesir lo la.  Mon realize ki dan 
bann Lasanble dan lepase in 
annan diferan mannyer sa in 
ganny trete.  I annan sanksyon 
ki disponib pou Speaker anba 
National Assembly Members 
Emoluments Act e sa i la dan 
Lalwa.   

Rezon ki mon’n konsidere 
se ki sa ki’n arive dan Lasanble 
osi i konte an term established 
practice. E dan serten ka sa 
sanksyon in ganny aplike, dan 
serten lezot ka i pa’n ganny 
aplike.  E dan Lasanble ek sa 
ki’n arive dan lepase, se ki walk 
out in ganny rekonnet koman 
en aksyon protestasyon kont en 
desizyon Speaker, e sa mon 
aksepte. 
 Me pou mwan, tou keksoz 
i bezwen annan en rezon valab 
e valid. E  mwan dan mon 
desizyon sa pouvwar pou 
Speaker aplik sanksyon i la, e i 
enn ki mon pou respekte.  Pou 

sa ki’n arive yer, mon pa pe 
aplik sa sanksyon pour 
lemoman, pou le sel rezon  akoz 
mon oule fer li kler poudir  bann 
Manm ki deside pou walk out, i 
devret konpran poudir zot 
devret fer li lo en rezon  serye  e 
valab.  Donk i pou dan mon 
desizyon pou deside ki ler sa 
sanksyon pou ganny aplike e ki 
mannyer i pou ganny aplike. 
 Pou sa ki’n arive yer mon 
oule zis dir, mon ti a kontan fer 
li kler pou tou bann Manm 
Lasanble, ki sa sanksyon i 
available  e mon pou gard mon 
diskresyon pou  kapab servi li 
ler mon santi i bezwen. 
 Trwazyenm pwen se size 
Manm ki anvi adres en kestyon 
direkteman avek en zofisye ki lo 
delegasyon.  Mon rekonnet 
poudir sa in ganny aksepte dan 
Lasanble.  E mon pou protez 
privilez bann Manm pou zot 
kapab adres en zofisye 
direkteman.  Be selman mon 
santi poudir sa i devret ganny 
servi pou rezon kot i al 
direkteman lo Bidze, e i pa 
devret ganny servi pou en leskiz 
pou fer en pe politik lo en size ki 
en pe an deor Bidze ki nou pe 
konsidere la. 
 Alor mon pe dir bann 
Manm, si zot santi ki zot 
bezwen en repons sorti kot en 
zofisye spesifik, zot annan pou 
sinyal mwan, mon a deside si i 

pa pe adrese, mon a deside si i 
devret adres li. 
 Lo bann size kot en bann 
Manm i sey fer en pwen politik, 
mon pou rezerv mon privilez, 
mon Lotorite pou mwan dir. 
Sirtou si sa kestyon in ganny 
reponn enn fwa oubyen de fwa,  
mon pou rezerv mon privilez 
pou dir.  Non, in ase lo la, move 
on.  Ok. Alor mon demann tou 
bann Manm reste konsyan lo ki 
mannyer nou pou deal avek sa 
size. 
 Finalman mon dernyen 
pwen, se ki dan sa Lasanble 
desizyon Speaker i final, alor ler 
Speaker in anons en desizyon, 
in fer en Ruling,  bann Manm i 
pa dan zot pouvwar, dan zot 
privilez pou zot kestyonn 
Speaker, ler Speaker in pran en 
Ruling nou move on avek biznes 
ki devan nou.  Mersi.  Fotespere 
zot konpran mwan byen lo sa 
bann pwen. 
 Tre byen, nou pou prosede 
avek  First Reading lo 2 Bill.  
Madanm Clerk. 
 
MADAM CLERK 
Mersi Mr Speaker.  Bonzour Mr 
Speaker.  Bonzour tou bann 
Manm e tou dimoun ki a lekout.  
Nou annan 2 Bill ki pe ganny 
prezante;-  The Beneficial 
Ownership (Amendment) Bill, 
2021.  This Act may be cited as 
the Beneficial Ownership 

(Amendment), Act 2021. E lot i, 
the AML and Countering the 
Financing of Terrorism 
(Amendment) Bill, 2021.   

This Act may be cited as 
the Anti-Money Laundering and 
Countering the Financing of 
Terrorism (Amendment) Act, 
2021.  Mersi Mr Speaker. 
 
MR SPEAKER 
Mersi Madanm Clerk. Onorab 
Pillay avek Onorab Aglae ki zot 
oule fer? Adres lo en pwen?  
Point of order, privilez oubyen 
kwa? 
 
HON SEBASTIEN PILLAY 
Lo en matter ki konsern privilez 
Mr Speaker. 
 
MR SPEAKER 
Ale Onorab. 
 
HON SEBASTIEN PILLAY 
Mersi Mr Speaker.  Mr Speaker, 
mon’n ekout ou ruling bomaten 
e mon apresye li pou lafason ki 
ou’n dir li.  Me selman Mr 
Speaker, mon ti a kontan seek 
en klarifikasyon avek ou.  Si 
parey ki mon predeseser 
Onorab Ramkalawan ti deza dir 
ki ler dimoun i antre koman 
Speaker Lasanble, i bezwen 
resign koman Leader sa parti 
politik, oubyen koman sa 
reprezantan sa parti politik.   

Akoz Onorab Ramkalawan 
koman Leader Lopozisyon ti fer 
kler ki si sa Speaker pe osi 
attend bann Caucus Meeting, 
eksetera e menm mon krwar i 
annan en video ki en dimoun in 
anvoy mwan pe sirkile, 
regarding sa ki Onorab 
Ramkalawan ti dir, ki ozordi i 
Prezidan Larepiblik. 
 So, eski LDS pe depart 
from sa pratik, kot par lepase 
Speaker Herminie ti resign lo 
Komite Santral Parti Lepep sa 
letan. E dezyenmman an 
relasyon avek ou Ruling pou 
Manm kapab adres kestyon 
avek bann teknisyen.  Mon 
apresye sa, me ou’n dir poudir 
sa i bezwen ganny fer pa pou 
score en pwen politik.   

Pwen ki mon ti oule met 
devan ou se sa i en kestyon 
privilez? Akoz mon santi poudir 
ler nou bann Manm, in petet 
raise kestyon ki ou’n santi ant 
sa laliny, ou pa’n allow bann 
teknisyen pou reponn.  Me 
salanm mon realize osi ki lot 
kote, pandan ki mon pe ekout 
sesyon kestyon yer, bann 
Manm lo kote LDS in raise 
kestyon an sa ki konsern lili 
dan State House, manze koson 
dan loto e sa bann kestyon in 
ganny allowed.   
 So, mon ti ava zis demann 
ou Mr Speaker… 

MR SPEAKER 
Mon ava aret ou la.  Mon ava 
aret ou la. 
 
HON SEBASTIEN PILLAY 
Non, mon ti ava zis demann ou, 
parey ou’n dir ...  
 
 
MR SPEAKER 
Onorab, Onorab Pillay mon ava 
aret ou la silvouple … 
 
HON SEBASTIEN PILLAY 
… e mon siport ou … 
lendepandans … kontinyen fer 
li, Mr Speaker. 
 
MR SPEAKER 
Lo sa pwen ki ou pe leve la 
mon’n fini fer en Ruling e mon 
pe demann ou pou aksepte.  E 
silvouple aret kestyonn mon 
bann Ruling. 
 E lo premye pwen, wi i en 
size ki a kontinyelman anba 
konsiderasyon, e si i annan 
okenn desizyon ki ganny fer, i 
ava mon plezir pou anmenn sa 
devan Lasanble.   
 An sa ki konsern sa ki’n 
arive avan, mon rekonnet 
presedans e mon rekonnet 
pratik ki Lasanble i annan, me 
anmennen mon rekonnet mon 
lendepandans fer desizyon ki 
neseser, dapre mon diskresyon.  
Mersi. 
 Onorab Aglae. 

 
HON EGBERT AGLAE 
Mersi Mr Speaker.  Mr Speaker, 
mon oule raise en matter 
arising.  I pa lo sa bann pwen ki 
ou’n site bomaten.  Mr Speaker, 
swivan lanons ki manrmay 
lekol, manrmay pos-segonder 
pou rekomans zot letid.  Petet 
ou lofis ti kapab klarifye akoz i 
annan sa size bursary 
allowance, ki serten bann 
manrmay pe met devan.  Sirtou 
STA, NIHSS, ki zot pa ankor 
resevwar.  E an menm tan 
sirtou manrmay NIHSS ki 
larzan in ganny depoze lo kont, 
me selman apre larzan in ganny 
sorti. 
 Mon ti a kontan si ou lofis 
ti a  klarifye sa matter.  Si tou 
manrmay pos-segonder ki 
sipoze resume lekol, zot pou 
resevwar zot allowance parey 
zot ti pe demande?  Mersi. 
 
MR SPEAKER 
Mersi Onorab.  Mon ti ava 
apresye si ou ti adres mwan sa 
bann kestyon an ekrir lo en pti 
not lo email, e i ava mon plezir 
pou repran sa avek Lotorite ki 
konsernen.  Mersi. 
 
HON EGBERT AGLAE 
Mersi Mr Speaker. 
 
MR SPEAKER 
LGB, wi? 

HON BERNARD GEORGES 
Bonzour Mr Speaker.  Bonzour 
tou bann Manm.  Mr Speaker, 
mon ti anvi lev en point of order, 
but it’s basically a point of 
clarification pou edifikayon nou 
Lasanble ek bann Manm.  Mon 
ti anvi zis point to Order 31(2), 
ki dir ki Minis i kapab attend 
Lasanble pou reponn kestyon 
avek zot staff.  E staff i kapab 
reponn kestyon with the 
permission of the Speaker.   
 Mon ti anvi zis souliny sa, 
akoz obviously ler en Minis i la, 
se sa Minis ki deside si sa 
kestyon i kapab reponn li 
menm.  Oubyen si i ava pas 
avek son staff.  Se pa nou ki 
deside direkteman si nou pou 
demann en staff.  Ler nou anvi 
demann en staff.  Nou bezwen 
demann ou permisyon avan e 
ou a sa moman ou ava otoriz sa. 
 Mon ti anvi zis klarifye sa, 
pou ki nou tou nou konnen 
akoz sa bann keksoz i arive.  
Mersi. 
 
MR SPEAKER 
Mersi Onorab Georges.  Mon 
krwar sa i ava anliny avek 
desizyon ki mon’n pran lo ki 
mannyer nou pou prosede lo sa 
size. E avek sa nou a kontinyen.  
Silvouple. 
 Wi, Onorab Pillay. 
 

HON SEBASTIEN PILLAY   
Mersi Mr Speaker.  Mr Speaker, 
zisteman lo sa point of order e 
rezon akoz mon ti reakte parey 
mon ti reakte yer, sete a en 
moman ou ti pe demann Minis 
permisyon pou son zofisye 
reponn.  Mon pwen avek ou sete 
ou ki deside si sa zofisye pou 
reponn oubyen non.   
 Si mon’n adres sa kestyon 
avek li, ou kapab deside pou pa 
donn sa zofisye permisyon.  Se 
sa ki mon ti pe met devan ou e 
se sa diferans ki ti pe arive yer, 
kot Minis ki ti pe deside si en 
teknisyen ki pou reponn 
oubyen  non.  Mersi Mr 
Speaker. 
 
SEYCHELLES INTELLIGENCE 
SERVICE 
 
MR SPEAKER 
Mersi Onorab.  Mon krwar ou 
pe prolonz sa deba san nesesite.  
Nou’n ganny en konpran lo ki 
mannyer sa i devret prosede.  
Mersi.  Avek sa nou a pas lo 
Committee Stage e nou a apel 
delegasyon ki pou la avek nou  
bomaten lo Bidze Seychelles 
Intelligence Service.   
 Bonzour Vis-Prezidan e PS 
Thesee ankor enn fwa ki avek 
nou pou sa sesyon e apart zot 
nou annan serten lezot zofisye.  
Mon ti a kontan swet la 
bienvenir Ms Noella Vinda ki 

Analis Finans Prensipal dan 
Minister Finans e osi Mr 
Benediste Hoareau ki Direkter 
Seychelles Intelligence Service.   
E Ms Jerina Naiken ki 
accountant dan sa menm 
lorganizasyon. E  avek sa mon 
ava envit Vis-Prezidan pou fer 
lentrodiksyon lo sa Bidze. 
 
THE VICE-PRESIDENT MR  
AHMED AFIF 
Mersi Mr Speaker.  Bonzour tou 
bann Manm Onorab, bonzour 
tou dimoun a lekout.  Mr 
Speaker, sa Bidze ki  devan nou 
se pou Seychelles Intelligence 
Service ki annan en total 
R12milyon 759mil ki pe 
demann laprouvasyon. 
 Seychelles Intelligence 
Service Mr Speaker, i en lazans 
Gouvernman anba Lalwa ki son 
travay prensipal se pou anmas 
lenformasyon.   Lenformasyon 
ki li i ganny dirize par Leta pou 
anmase e pou answit servi sa 
pou prodwir lentelizans.  E 
lentelizans i gid Leta pou li 
kapab fer serten desizyon e pou 
li kapab fer son travay parey i 
devret. 
 An menm tan dan sa 
travay i ede pou li redwir bann 
menas, i ede pou zot kapab deal 
avek nenport ki sityasyon ki 
Leta i trouv li neseser, pou 
annan lenformasyon e 

lentelizans ki kapab azir kont 
sa bann menas. 
 Alor dan sa lorganizasyon 
Mr Speaker, i annan anviron 20 
dimoun ki pe travay dirize par 
son Direkter Zeneral, Mr 
Benediste Hoareau ki la.  Zot pe 
demann sa Bidze R12. dizon R8 
milyon ki repartisyonnen.  2 
tyer ladan pou wages and 
salaries, 8milyon.  E answit i 
annan 5milyon ki pou other 
uses,  use of good and services.  
E laplipar ladan i pou other 
uses of goods and service e zot 
annan detay. 
 Sa Bidze i pa reprezant en 
gran logmantasyon konpare 
avek revised budget 2020.  Zot 
a vwar lo paz 42,  revised budget 
ti R12.4milyon.  E la i R12.8 
milyon.  R400 milyon an plis.  I 
pa en gran logmantasyon e zot 
travay i kontinyen. 
 Mon disponib avek lekip 
pou reponn nenport ki lezot 
kestyon adisyonnel.  Mersi Mr 
Speaker. 
 
MR SPEAKER 
Mersi VP.  Nou a komans avek 
Onorab Andre.   
 
HON CLIFFORD ANDRE 
Mersi Mr Chair.  Mr Chair, mon 
ti a kontan annefe felisit SIS 
pou travay formidab ki zot pe 
fer, e mon vwar la dan Bidze zot 
pa pe demann en logmantasyon 

konsiderab.  Me selman mon ti 
a zis kontan demann avek VP 
oubyen Mr Hoareau, si zot vwar 
dan nou pei, i annan diferan 
lazans ki prensipalman fer 
preski menm travay.   
 Akoz nou pe dir sa?  Akoz 
la dan sa sityasyon ekonomik 
difisil ki nou ladan, pou nou 
gete kekfwa si nou kapab shift 
osi bann responsabilite, bann 
travay kekfwa ki pe ganny 
duplicate, pou ganny fer par -  
ki SIS definitivman pe fer 
posibleman, pou nou kapab 
annan en keksoz ki pli 
konsistan.  E en aksyon ki 
ganny pran lo serten bann 
lentelizans ki SIS i donnen.  

Mersi. 
 
MR SPEAKER 
Mersi.  VP lekel? Mr Hoareau. 
 
DIRECTOR SIS BENEDISTE 
HOAREAU 
Mersi Mr Speaker.  Bonzour Mr 
Speaker.  Bonzour tou bann 
Manm Onorab, bonzour tou 
bann manm ki a lekout; bann 
oditer.  Onorab mersi pou ou 
kestyon.  I annan detrwa lazans 
servis entelizan dan pei e nou, 
nou mazinen nou annan apepre 
1an 7mwan, give and take depi 
ler nou an legzistans.  E avan 
nou ti annan diferan lazans.  Ti 
annan enn ki ti ape SB, apre i ti 
vin NIS, apre in vin CIV VIP.  Sa 

i ek Lapolis.  I annan ANB i 
annan son prop lentelizans.  
Apre i annan FIU, Financial 
Intelligence Unit.  Zot, zot 
spesifik, zot fer zis financial, 
plito ladministrasyon.  Apre i 
annan FCIU, Financial Crime 
Intelligence Unit, zot, zot fer plis 
lo laspe enforcement. 
 Apre i annan bann quasi, 
mon apre sa bann quasi 
intelligence, i pa neseserman 
intelligence.  Me zot anmas 

lenformasyon par kont.  Par 
egzanp ou annan NISCC ki en 
sant ki anmas bann 
lenformasyon sirtou maritim.  
 So, sa bann ti la avan SIS.  

Avek larive SIS mon krwar 
mon’n deza mansyonnen 
lannen pase, i pou depan lo 
Polisi Gouvernman si pou 
streamline bann lazans pou fer 
li pli efektiv, both pou rezon 
travay.  Apre lo kote resours. 
 SIS i en civilian body, i pe 

en law enforcement body e 
spesifikman son target se 
anmas lenformasyon, data, fer 
li vin lentelizans pou pei. So, 
nou manda i kler e nou, nou 
napa okenn diplikasyon pou al 
fer law enforcement avek okenn 
lezot. 
 Parkont ler nou ti pe 
prepar sa Bidze, ti annan bann 
kestyon ki ti demann nou, akoz 
mon bezwen donn ou larzan, 

kan i annan en lot lazans ki pe 
fer lentelizans? 
 Mwan mon ti bezwen 
eksplike akoz mwan mon pe rod 
larzan pou mon servis.  Me 
menm pou piblik osi, i annan 
bann konplikasyon pou 
konpran akoz i annan sa bann 
diferan lazans.  Me selman 
parey mon’n dir, sa bann lazans 
ti la depi lontan anba en fason.  
E mon krwar Gouvernman pe 
get ladan si mon konpran byen.  
Ki a en moman ou en lot zot pou 
pran en desizyon mon mazinen 
dan zot lasazes pou pran en 
desizyon, pou dir be ki mannyer 
nou pou kapab pli byen servi sa 
resours ki nou annan.  Mersi 
Mr Speaker.  Mon pa konnen si 
mon’n reponn kestyon. 
 
MR SPEAKER 
Mersi Mr Hoareau.  Onorab 
Arissol, Sandy. 
 
HON SANDY ARISSOL 
Mersi Mr Speaker.  Bonzour 
Vis-Prezidan avek ou 
delegasyon, bonzour tou bann 
Manm, tou dimoun ki a lekout.  
Mr Speaker, zisteman mon ti a 
kontan avan mon demann 
kestyon, zis kosyonn en pe 
bann Manm an relasyon avek 
SIS, pou ki kalite kestyon nou 
demann li.  Pa bliye li osi i tonm 
anba Komite Defans, si zanmen 

i annan okenn kestyon sansib 
zot pou demande. 
 So, mwan mon ti a kontan 
demann Mr Hoareau, bann 
lorganizasyon ki ou’n 
mansyonnen e ou’n dir nou 
poudir i annan plizyer zot ki pe 
fer, ki annan menm 
responsabilite.  Alor mon ti 
kontan demann Mr Hoareau. 
Mr Speaker, atraver ou e 
atraver VP. Akoz ou krwar 
poudir ou ki sa lorganizasyon ki 
nou bezwen donn ou sa finans 
pou ou kontinyen  fer sa travay 
olye mon pran sa larzan mon  
donn en lot menm 
lorganizasyon ki ou’n 
mansyonnen pou fer sa travay ? 
 Akoz ou ki nou bezwen 
donn sa R12milyon ekek pou 
kontinyen fer sa travay, an vi ki 
annan plizyer lezot 
lorganizasyon ki pe fer sa?  Sa i 
mon premye kestyon. 
 Mon dezyenm kestyon 
mon ti a kontan demann ou, se 
eski si sa travay ki ou pe fer i pe 
aport fri?  Ou santi poudir zot 
pe fer en keksoz en pe pli 
spesyal ki lezot lorganizasyon ki 
ou’n mansyonnen.  Eski ou 
santi poudir menm avek en pe 
difikilte ekonomik ki nou pe fer 
fas avek, eski ou santi poudir 
Bidze ki ou’n ganny allocate i 
sifizan pou ou kontinyen fer sa 
travay? Oubyen a lavenir ou ti a 
kontan si keksoz i amelyore 

ekonomikman dan pei, ou ti a 
kontan ki Gouvernman i revwar 
ou Bidze? Pou ki ou sa 
lorganizasyon ki santi pe fer en 
keksoz pozitiv pou  pei ou ti a 
kontan ganny en pti pe plis an 
term resours, e an term  fasilite  
pou ou kapab fer pli byen ou 
travay.  Mersi bokou, Mr 
Speaker. 
 
MR SPEAKER 
Mersi bokou Onorab.  Mr 
Hoareau ou kapab adrese. 
 
DIRECTOR SIS BENEDISTE 
HOAREAU 
Mersi Mr Speaker, mersi 
Onorab pou ou kestyon.   2 
kestyon vreman enportan.  Wi, 
nou travay ki nou pe fer i pe 
aport bokou fri e mon krwar 
bann dimoun ki pe travay avek 
nou i a kapab attest to that.  Me 
selman malerezman, 
unfortunately parey nou dir nou 
travay, i pa enn ki nou kapab 
pibliye pou dir ek dimoun ki 
nou pe fer.   

Apre en keksoz ki petet i 
bon pou dimoun konpran, dan 
sa sekirite spectrum, SIS i en 
parti ki non-vizib.  E nou, nou 
travayer e nou konnen tou 
dimoun ki pe antre kot nou i 
konnen poudir nou pa travay 
pou laglwar, nou pa travay pou 
promosyon.  Nou fer nou travay 
trankil e pli nou travay i pli 

trankil, pli i pli bon pou nou.  
Apre nou, nou siport bann lezot 
lazans. 
 Wi, nou annan bokou 
keksoz nou’n fer.  I annan 
bokou keksoz nou pe fer.  
Malgre nou annan en pti pool 
dimoun e Mr Speaker, si ou 
permet mwan mon oule 
remersye, felisit mon lekip ki 
travay vreman, vreman dir e 
vreman committed.  E mon 
krwar zot deserve tou mansyon, 
pou tou achievement ki nou’n 
arive la.  E nou anvi fer plis.  I 
annan kantite lespas pou nou 
fer plis.  Travay i bokou, 
travayer i pti git e wi nou pou 
kontinyen dan sa laliny. 
 Pou ou dezyenm kestyon, 
mon krwar resours pa pou 
zanmen ase.  Selman nou 
konpran poudir sityasyon 
mannyer i ete la, i en pe difisil 
pou nou tou ganny sa ki nou ti 
a kontan gannyen.  E an plis ki 
sa osi nou en nouvo 
lorganizasyon.  I annan en 
kantite, en pe mefyan mon 
kapab dir akoz dimoun i devret 
invest son larzan ladan, si i pou 
reste oubyen si i pou ale.  Si zot 
pe travay, si non. 
 Mon kapab garanti ou 
poudir parey mon’n dir, nou pe 
travay e mon krwar petet by 
aksyon ki Gouvernman in pran, 
mon krwar SIS i pou reste.
 Akoz mwan aprezan mon 

devret lager pou mon 
lorganizasyon?  Of course, mon 
pa kapab lager pou en lot 
lorganizasyon.  Premye keksoz 
Mr Speaker, SIS i premye apard 
FIU ki mon konnen, i premye 
lentelizans servis ki annan en 
Lalwa fonde lo la.  So, in diskite 
dan Lasanble e mwan mon 
bann manda i kler according to 
the law.   

Mon konnen ki mon devret 
fer, ki mon pa devret fer.  Ki 
mannyer mon devret fer.  I 
annan son oversight avek, ki vin 
avek.  Mon konnen kot mon 
raporte, mon konnen lekel bann 
dimoun par egzanp i annan 
Lasanble ki pou get mwan si 
mon pe mal fer.  I annan Oditer 
Zeneral ki pou get mwan.  I 
annan menm Zidisyer dan 
serten laspe.  So, lo kote 
accountability mon Lalwa i 
kouver. 
 Selman mon vwar poudir 
SIS i securely grounded.  En lot 
rezon akoz, ler mon’n pran sa 
Lalwa mon’n diskit avek bann 
partner enternasyonal ki pe ed 
nou.  Ki zot annan leksperyans 
40an ou plis.  Zot santi poudir 
sa Lalwa i en dokiman ki donn 
SIS en trust pou zot travay avek.  
Akoz i reflekte.  Malgre i en pe 
ptipti i kapab annan serten 
improvement.  I reflekte en 
servis entelizans dan en pei 

demokrasi.  So, zot dakor.  So, 
sa dezyenm pwen. 
 E trwazyenm pwen.  Akoz 
SIS?  Akoz ler ou get nou volim 
travay ki nou’n fer ek sa pti git 
letan,  ek sa kalite, kantite 
dimoun ki nou annan e la kalite 
dimoun ki nou annan kot nou,  
Mon krwar, mon konfidan ki i 
sirpas en bon pe bann lazans 
ki’n la pou 10an, 20an, 30an, 
40an.  So, mon pou mwan, mon 
konfidan si sityasyon i permet, 
nou ganny ankor en pe larzan, 
nou pou fer bokou plis ankor.  
Mersi Mr Speaker.  Mon pa 
konnen si mon’n reponn 
kestyon. 
 
MR SPEAKER 
Mersi Mr Hoareau.  Lo pwen ki 
Onorab Arissol in fer premye, 
mon pou dir avek VP ek Mr 
Hoareau ki mon pou rekonnet 
zot privilez pou dir si en kestyon 
ki ganny poze i devret matter ki 
devret reste ant zot ek Defence 
and Security Committee.  So, zot 
a gid nou lo la. 
 Lot pwen se ki nou’n 
progranm deba lo sa 
Departman pou 1erdtan, donk 
nou pe aim pou 10.15.  Alor 
mon pe demann bann Manm, 
pou refer bann Manm konpran 
poudir nou pou al dapre sa 
progranm.  Aprezan mon a pas 
lo Onorab Churchill Gill. 

HON CHURCHILL GILL 
Mersi Mr Chair.  Bonzour VP ek 
ou delegasyon.  Mon kestyon se 
dan sa Bidze pour bann 
legzersis ki bezwen ganny fer lo 
Praslin, eski ou santi ki sa 
Bidze ou annan ase resours 
ladan pou kapab kontinyen sa 
travay ki pe ganny fer lo 
Praslin?  Mersi. 
 
MR SPEAKLER 
Mersi Onorab.  VP wi.   
 
THE VICE-PRESIDENT MR 
AHMED AFIF 
Mersi Mr Speaker.  Mr Speaker, 
mon a don laparol avek Mr 
Hoareau.  Mersi. 
 
DIRECTOR SIS BENEDISTE 
HOAREAU 
Thank you, Mr Speaker. Thank 
you, VP.  Onorab mersi pou ou 
kestyon.   Nou ti’n bidzete 
roughly.  Onorab mon ti ava 
apresye si ou konpran mwan, 
mon pa pou al dan bann detay 
loperasyon.  Nou ti’n met en 
larzan pou nou, met nou 
loperasyon lo Praslin.  Me 
selman malerezman i pa’n tonm 
parey.  Selman nou’n sey nou 
mye pou nou al re aziste li 
internally avek sa ki nou annan.  
Selman non, i pa ase akoz li i 
annan bann kalite depans 
spesifik ki vin avek.  E zis pou 
met bann Onorab okouran, ler 

nou ti komanse an 2019, nou ti 
annan en plan, en target pou 
achieve by 2019.  Ti napa preski 
naryen akoz ti annan apepre 6 
mwan. 
 2020 pou al 2021 nou ti 
annan en target pou nou 
achieve.  Nou’n achieve sa 
target 2020.  Pou 2021 nou 
annan en target ki nou anvi 
achieve.  Konmsi nou pe devlop 
nou by step.  E enn nou target 
ki nou ti ava focus lo la se 
Praslin/La Digue.  E 
malerezman i pa pou ase pou 
tenir nou loperasyon as such.   

Me selman nou optimis ki 
keksoz i ava improve dan 
lannen e mon mazinen mid year 
Minis Finans, Gouvernman 
avek Lasanble i a konsider 
konmsi met en pti granm ankor 
lo nou, pou nou kapab fer sa 
loperasyon.  Me selman 
antretan nou, nou’n fini fer 
remaniman pou nou kapab fer 
sa ki nou kapab avek sa ki nou 
annan.  Mersi Mr Speaker. 
 
MR SPEAKER 
Mersi Mr Hoareau.  
Leklersisman.  Wi Onorab Gill. 
 
HON CHURCHILL GILL 
Wi, mon ti oule baze lo larepons 
ki nou’n gannyen, mon ti oule 
zis met devan VP, ki mon ti a 
swete ki dan bann legzersis 
Bidze toultan nou pran an kont 



Verbatim Report  NAS Sitting  Friday 26th February, 2021 
 

12 
 

ki Praslin osi i bezwen ganny 
son fair share, pou bann diferan 
antite ki annan serten legzersis 
pou fer lo Praslin.  Mersi. 
 
MR SPEAKER 
Mersi.  Mon krwar i zis en 
komanter ki ou’n fer, i pa 
vreman en kestyon.  Alor nou a 
kontinyen.  Onorab Vidot. 
 
HON AUDREY VIDOT 
Mersi Mr Chair.  Mr Chair, mon 
kestyon pou Mr Hoareau 
oubyen reprezantan kot finans 
kot li.  Mr Hoareau, eski i korek 
ki dan sa Bidze i annan larzan 
pou acquire serten lekipman 
sofistike, pour sirvey aktivite 
sirveyans sivil?  E si pou annan 
eski ou Gouvernman i anvizaze 
anmenn okenn Lalwa pou gid 
sa prosesis silvouple?  Mersi. 
 
MR SPEAKER 
Mersi.  Mr Hoareau, ou kapab 
adrese. 
 
DIRECTOR SIS BENEDISTE 
HOAREAU 
Mersi Mr Speaker.  Mersi 
Onorab pou ou kestyon.  
Kestyon tre valid.  Onorab 
premyer, labaz larepons sa 
kestyon.  Tou nou keksoz ki 
nou fer i dan sa Lalwa, right?  E 
wi nou Lalwa,  mon pe dir nou 
Lalwa i permet nou pou annan 
serten lekipman pou fer an term 

kriminalite, terorizm ek zafer 
koumsa. 
 Napa okenn par dan sa 
Lalwa ki dir, nou devret annan 
okenn lekipman pou vey okenn 
parti politik, pou vey okenn 
politisyen ki pe fer. E mon’n fer 
sa tre kler sak fwa mon’n 
ganny loportinite,  ki SIS pa 
enterfer dan travay politik.  E 
mon kapab garanti ou avek tou 
senserite, non.  Napa okenn 
lenstans ki Gouvernman in dir 
nou rod okenn lekipman 
sofistike.  In fact ler ou get nou 
Bidze in koupe, ni menm en 
lekipman basic nou pa kapab 
gannyen.  Telefonn portab  pou 
aste nou pa kapab.  So, ou 
kapab mazinen poudir nou al 
aste sa lekipman ki ou pe 
mansyonnen i next to 
impossible. 
 Me parkont nou ti a 
kontan ganny serten lekipman 
pou target bann kriminel ek 
bann lezot zafer ki pe arive.  So, 
non mon kapab garanti ou 
poudir nou napa, as far as I 
know, e pa krwar ni SIS, ni 
Gouvernman.  Diskisyon ki 
mon’n gannyen avek Chair of 
the Council e bann dimoun ki 
asiz lo Defence Committee, mon 
krwar sa is the furthest idea ki 
egziste a sa moman la.  Mersi 
Onorab. 
 
MR SPEAKER 

Mersi.  Wi Onorab Vidot. 
 
HON AUDREY VIDOT 
Mon ti oule zis dir Mr Hoareau, 
mersi bokou.  Ou’n pli byen 
reponn mon kestyon ki lekip 
yer.  Mersi.   
 
MR SPEAKER 
Mersi Onorab Vidot.  Onorab 
Esparon. 
 
HON REGINA ESPARON 
Mersi Mr Speaker.  Bonzour 
Minis ek ou delegasyon.  Mr 
Speaker, mon ti pe zis fer en 
klarifikasyon, lannen pase SIS 
zot Bidze ti anba zis en sel 
progranm.  E la mon pe vwar sa 
lannen zot in separ zot 
administration, ou’n met anba 
progranm 1 e in ganny met 
anba en lot progranm ki 
Program 2.  Operation and 
technical support.  Eski sa in 
ganny fer selman pou budget 
purposes, oubyen zot in sanz en 
pti pe dan lafason ki zot 
operate? 
 Epi mon lot kestyon se ki 
mon pe kalifye, mon vwar 
poudir pou rent zot ti pey 
2milyon 720mil lannen pase e 
sa lannen zot alokasyon i 
2milyon 957mil.  En pti pe 
kalifikasyon silvouple. 
 
MR SPEAKER 
Mersi.  Mr Hoareau. 

 
DIRECTOR SIS BENEDISTE 
HOAREAU 
Mersi Mr Speaker.  La rezon 
akoz nou annan 2 progranm, 
nou’n fer li an konsiltasyon 
avek Minister Finans,  2020 ti 
more or less en trial budget ler 
nou ti gannyen akoz nou ti pe 
start from scratch.  So ti met 
larzan en pe partou, partou. E 
ki problenm nou ti vwar, ler 
COVID ti arive, ti komans koup 
en pe bann larzan.  Akoz ki tou 
nou larzan ti ansanm, ler i koup 
en parti dan en alokasyon, i 
koup nou loperasyon, nou pa 
kapab operate. 
 So, ler nou’n asize nou’n 

get nou, akoz nou annan 2 
fonksyon, nou annan sa 
fonksyon administrative kot 
nou run nou lorganizasyon, 
apre nou annan sa fonksyon 
loperasyon kot nou actually do 
the core of our work. 
 So nou nou’n fer sa 2 
progranm pou nou si zanmen i 
ariv en problenm dan enn, i pa 
afekte lot.  Apre lot rezon akoz 
nou’n fer sa, se pour la rezon 
transparans ek accountability.  
Par egzanp dan loperasyon nou 
bezwen lwe loto.   
 So si anba 
ladministrasyon, ler i pou vin 
devan Oditer Zeneral, menm 
Lasanble ou pou vwar nou’n lwe 
10 loto anba ladministrasyon, 

ou pou query ou pou demande 
be akoz?  So tou bann expense 
ki annan pou fer avek 
lopresyon, menm nou bann 
dimoun ki pou travay dan 
loperasyon, zot lapey, i klerman 
mete.  Akoz mon mazinen the 
next step ki nou’n komans 
diskite, se ki nou pou bezwen 
revwar lafason ki mannyer 
bann dimoun ki ganny anploye, 
sirtou anba loperasyon i ganny 
reflekte lo en payroll. 
 Akoz ler i lo en payroll ki 
pas partou piblikman, i en 
problenm pou nou bann 
dimoun, pou sekirite an 
zeneral.  So that is one. 
 Lo kote rent Onorab, akoz 
sa lannen la nou rent in monte 
akoz la nou pe fer pou en 
lannen antye.  Avan nou ti 
ganny building an Mars.  Nou ti 
ganny en bout building an 
Mars, nou ti ganny en building 
an Out,  ki nou pa ti servi, i pa 
ti reflekte the full cost of 
operating en building. 
 Dan sa lannen nou’n pran 
an kont, ki i baze lo facts 
prezan.  Sa Bidze la i baze lo 
actual figures ki nou ti annan 
from last year for a full year.  
Mersi Onorab.  Mon pa konnen 
si mon’n reponn. 
 
MR SPEAKER  
Mersi.  Mersi Onorab.  Kote isi 
ti annan en lot dimoun, ti 

Onorab Naidu ki ti’n lev 
lanmen. 
 
HON SATHYA NAIDU 
Mersi Mr Chair.  Bonzour VP ek 
delegasyon ki pe sorti kot SIS.  
Koman bann akonplisman zot 
in site ki i annan 3 ka mazer ki 
zot in kontribye anver.  Eski i 
pou posib pou donn detay lo sa 
3 ka mazer ki zot in kontribye?  
Pou Lasanble Nasyonal e Lepep 
Seselwa ki pe ekoute, pou zot 
rekonnet e apresye zefor ki zot 
pe fer. Eski sa i pou posib, wi ou 
non? 
 Dezyenm kestyon se in 
ganny site comme quoi dan 
bann defi ki zot pe fer fas avek, 
ki Bidze pa pe reflekte depans 
aktyel.  Kwa ki sa lekar ki zot 
bezwen kouver pou zwenn zot 
lekspektasyon?  Eski i pou 
annan en posibilite pou zot 
donn en sif egzakt?  Mersi. 
 
MR SPEAKER 
Mersi.  VP?  Mr Hoareau? 
 
DIRECTOR SIS BENEDISTE 
HOAREAU 
Mersi Mr Speaker.  Onorab 
mersi pou ou kestyon.  Nou, sa 
3 ka mon pa kapab donn 
lenformasyon detaye.  Sa mon’n 
donn avek FPAC.  Me selman 
mon kapab dir ou poudir i 
annan pou fer avek sekirite pei, 

apre enn nou bann pli gro 
problenm isi se drog.  Sa i enn. 
 Apre ou dezyenm kestyon 
mon’n manke en pti bout sa.  
Silvouple Mr Speaker, si i kapab 
zis … 
 
MR SPEAKER 
Eklersi silvouple Onorab lo ou 
dezyenm kestyon. 
 
HON SATHYA NAIDU 
Wi, koman bann defi zot in site 
comme quoi ki Bidze aktyel pou 
sa lannen pa pe reflekte depans 
ki zot bezwen fer a lavenir.  So, 
kwa ki sa sif ki zot santi, ouswa 
sa sonm ki zot bezwen pou zot 
kapab zwenn zot 
lekspektasyon?   
 
MR SPEAKER 
Mersi. 
 
DIRECTOR SIS BENEDISTE 
HOAREAU 
Mersi Mr Speaker.  Mon pa 
krwar mon annan sa chriffre.  
Me selman mon ava zis donn 
zot en portre, zot kapab ganny 
en idea of the chriffre.  Par 
egzanp sa lannen nou ti bezwen 
detrwa analis, en,  i ti pou ede 
apre 1 oubyen 2 IT technician.  
Sa pour sa lannen.  Sa i en kou.  
Lot keksoz ki nou ti bezwen i 
serten par egzanp pou nou aste 
en surver, sa i en kou.   

 Mon pa pou al tou bann 
detay lo bann …  Selman 
mazinen napa okenn lekipman 
sofistike en?  So i bann basic 
normal IT hardware oubyen 
software ki ou pou bezwen pou 
ou kapab.  Apre par egzanp ou 
kou loperasyon, the running 
loperasyon par egzanp pou lwe 
car, loto, tranpor, son fuel.  So, 
basically i centers around that.   
 Me selman i pa en gro, nou 
pa pe met en gro logmantasyon 
toulezan.  Mon krwar nou ti’n 
mete sa extract in koupe apepre 
4milyon.  Sa ki nou ti’n mete 
pou sa lannen ti’n tonm apepre 
4milyon more or less.  Mersi Mr 
Speaker. 
 
MR SPEAKER 
Mersi.  Onorab Lemiel. 
 
HON SYLVANNE LEMIEL 
Mersi Mr Speaker.  Bonzour VP 
avek ou delegasyon.  Bonzour 
tou bann Manm koleg, Manm 
Onorab.   
 Mon kestyon i al en pti pe 
dan menm laliny avek Onorab 
Sathya.  Akoz mon vwar ki i enn 
zot bann challenges kot zot pe 
dir ki sa Bidze li menm i pa 
reflekte depans konmsi ki zot 
annan.  So, menm sa mon’n 
tann ou dir poudir petet la zot ti 
pou bezwen serten IT personnel 
e lezot dimoun.  Eski par 
egzanp sa Bidze ki ou’n 

gannyen la dan sa 12.7milyon i 
annan okenn nouvo rekritman 
ki ou pou bezwen fer?  Par 
egzanp dimoun kle menm ki ou 
santi ou pou bezwen,  eski sa 
Bidze pou cater pou okenn 
recruitment?  Mersi. 
 
MR SPEAKER 
Mersi Onorab.  Mr Hoareau. 
 
DIRECTOR SIS BENEDISTE 
HOAREAU 
Mersi Mr Speaker.  Mersi 
Onorab pou ou kestyon.  Nou 
annan zis 2 pos ki ti pou lannen 
pase ki’n rollover pou sa lannen 
mon krwar ki’n ganny aprouve.  
Apard sa napa okenn ki’n 
ganny aprouve. 
 Selman wi, nou annan 
bann pos kle ki nou pou 
bezwen.  Par egzanp analis i kle 
akoz nou ganny pa mal 
lenformasyon e another core 
function is analysis of sa bann 
lenformasyon. 
 Wi, apre i annan enn de 
lezot staff si nou ti gannyen ti 
ava bon.  Selman mon pa pou 
mansyonn la pou rezon sekirite, 
akoz mon pa oule met nou 
defayans oubyen nou strength 
dan piblik. 
 IT person wi, nou pou 
bezwen IT person.  Mon ava 
eksplike akoz.  Lannen pase 
mon ti napa building.  So si ou 
napa building ou pa kapab aste 

lekipman pou met ladan.  So, sa 
lannen nou’n hope pou nou 
ganny en pe lekipman, e pou 
nou ganny dimoun pou met 
ladan.   
 So, ler nou ti met tou lede, 
lekipman mon pe koz ou par 
egzanp computer, nou pe koz.  
Ler mon pe dir lekipman, 
Onorab ganny mwan byen i 
normal IT equipment ki nou pe 
koze la.  Parey nou surver, nou 
bann sa pou nou sekirite.  So, 
basically nou ti oule boost up 
serten laspe ki nou bezwen sa 2 
dimoun IT.  E ladan ti pou vin 
avek serten lantrennman pou 
zot spesifik, pou sa ki nou 
bezwen.   
 So non.  Nou pa’n 
gannyen.  E si nou ti a gannyen, 
i ti ava en plus pou nou.  Parey 
mon pe dir ou, selman nou a 
work, nou fer nou mye pou nou 
travay avek sa ki nou annan, 
pending the time kot nou kapab 
ganny sa sipor.  Thank you. 
 
MR SPEAKER 
Mersi.  Onorab Loze. 
 
HON JOHAN LOZE 
Mersi Mr Speaker.  Mr Hoareau, 
an Desanm 2018 letan ki ou 
Lalwa ti ganny anmennen 
devan Lasanble Nasyonal, 
Minis Adam sa letan ti 
prononse comme quoi ki 
Seychelles Intelligence Service ti 

pou vin the coordinating body 
ant bann diferan Lazans 
Lentelizans Sesel.  Mon ti zis 
anvi demande si ou santi ou’n 
reisi fer progre dan sa 
direksyon?   
 Mon lot kestyon, i ti osi 
mansyonnen ki lanfaz pou 
ganny mete par ou lazans, lo 
proteksyon e prezervasyon lavi 
Seselwa.  Si ou santi ki ou pe 
nobou achieve sa?  Mon 
dernyen kestyon ki mon anvi 
poz ou Mr Hoareau.  Eski ou 
santi ki ou kapab sey met en 
lord dan sa bann gaf lentelizans 
ki pe ariv da nou lalit kont drog, 
ki pe fer nou lalit kont drog get 
koman en joke?  Mersi Mr 
Speaker. 
 
MR SPEAKER 
Mersi Onorab.  Mr Hoareau. 
 
DIRECTOR SIS BENEDISTE 
HOAREAU 
Mersi Mr Speaker.  Mersi 
Onorab.  Ou annan 3 kestyon 
enteresan, en pti pe 
challenging, but enteresan.  Wi, 
premye kestyon, coordinating 
body.  I kler tousala in explain 
dan nou Lalwa, poudir SIS i 
ganny sa manda koman the 
coordinating body. Me selman 
Onorab, kestyon sa i en keksoz 
bokou pli profon ki sa i ekrir 
dan en Lalwa.  Akoz premye 
keksoz ki ou bezwen sanze, ou 

bezwen sanz kiltir ki egziste 
pour lemoman e i pran letan 
pou dimoun adapte e aksepte 
serten keksoz. 
 E mon krwar ou a apresye 
lefe ki mon ganny en tit, mon 
ganny en Lalwa, mon ganny en 
lofis,  i pa vedir ki tou dimoun 
pou aksepte poudir this is it.  E 
mon’n annan en bon pe sikse 
avek detrwa lazans ki mon 
travay pres, mon pa pou le 
mansyonn zot.  Nou kordin 
fantastik, tre byen.  E i annan 
ki en pe mefyan mon kapab dir 
akoz souvan ki kestyon in 
ganny demande, kwa sa SIS?  Si 
i pou reste? Ki ou fer?  Bann 
keksoz koumsa. 
 Nou pe travay lo la.  Nou’n 
fer en gran, gran pa.  Mon krwar 
poudir nou pou fer bokou plis 
ankor, akoz starting from kot 
nou ti komanse 2020 pou la, 
nou annan nou en very good 
working relationship avek en 
bon pe - pa neseserman zis 
Lazans Lentelizans, me bann 
Minister, bann Lotorite avek 
bann Departman.  
 Now, cording the 
intelligence,  Mon krwar sa i en 
keksoz ki nou kapab konsider 
lo la dan 2021.  Akoz Prezidan 
in fer sorti byen kler ki tou 
lazans i bezwen travay ansanm.  
Mon krwar prezan i pa pou en 
kestyon si nou anvi oubyen si 
nou pa anvi.  Mon krwar i pou 

en kestyon ki nou pou bezwen 
travay ansanm akoz nou tou 
nou bezwen konpran en keksoz.  
Par egzanp mwan dan SIS, mon 
pa dan SIS pou mwan.  Mon 
dan SIS pou Lepep Seselwa.  
Mon travay ek en Gouvernman, 
mon bezwen delivre atraver sa 
Gouvernman e pour Lepep 
Seselwa.   
 So mwan mon vizyon e 
bann dimoun pou bezwen 
konpran mon krwar a lavenir to 
the idea poudir nou tou nou en 
civil servant, nou vin travay, 
nou fer nou louvraz pou one 
common purpose.  E demen ler 
nou ale nou konnen poudir 
nou’n fer sa. 
 So, coordinating,  nou pe 
fer nou mye.  Dezyenm kestyon 
protection of life and property.  
Sa i reflekte en pti pe 
direkteman manda en Lapolis.  
Akoz Lapolis son manda direk 
se protection and preservation of 
life. Apre property, apre to keep 
the peace and whatever.  
Selman parey mon’n dir dan sa 
spectrum of security, wi nou pe 
fer nou mye akoz sa ki nou 
gannyen nou partaz avek bann 
lazans ki neseser.  E nou travay 
an sipor avek bann lezot lazans 
ki neseser.   

E mind you poudir nou, 
nou pa’n pran okenn travay 
from home or konze.  Oubyen ler 
COVID ti la.  Dan tou lede 

COVID nou pe travay full time e 
nou pe asiste tou bann lezot 
lazans ki neseser. 
 Gaf dan lentelizans.  Drog, 
sa mon pa pou tro kapab 
mansyonn lo la direkteman.  
Senpleman akoz drog, ANB.  
NDEA, ANB zot annan zot prop 
lentelizans unit ki fer zot bann 
lentelizans. A la mezir ler nou 
deal ek bann case drog, nou 
partaz lenformasyon ek zot, 
oubyen nou request 
lenformasyon ek zot ki zot donn 
nou.  Me selman parey mon dir 
ou, nou pa dan enforcement. 
 Le mye ki nou kapab fer se 
partaz sa ki nou annan avek zot 
e vi ki sa i en specialized unit 
pou deal avek drog, mon krwar 
i lo zot premises pou zot kapab.  
Mon pa pou oule al enterfer 
akoz mon pa konnen ki 
mannyer i fonksyonnen laba.  
Mon pa pou kapab tro enterfer 
dan … oubyen pronons mon 
lekor lo sa bann sityasyon.  
Mersi Onorab, mon pa konnen 
si mon’n reponn ou kestyon. 
 
MR SPEAKER 
Mersi Mr Hoareau. Onorab 
Labonte.   
 
HON ANDY LABONTE 
Yes.  Bonzour Mr Chairman.  
Bonzour VP avek ou 
delegasyon.  Bon,  mon premye 
kestyon ki mon ti pe al 

demande in ganny demande 
par Onorab Esparon.  Me 
parkont en pti klarifikasyon, 
en.  Parey mon vwar kot 
progranm 1,  Kot Gouvernance, 
Management and 
Administration.  Mazorite in 
ganny koupe.  Me selman anba 
minor capital ki annan 
plizoumwen bann lekipman, 
mon vwar napa okenn 
alokasyon ki’n ganny mete pou 
2021, konpare avek 2020 kot ti 
annan R2milyon 514mil ki ti 
ganny allocate.   

E petet ou kapab 
konfirmen Mr Hoareau, si petet 
sa i bann lekipman ki petet zot 
ti refer li an 2020.  Bann 
lekipman ki ti ganny servi pou 
bug telefonn dimoun pou, dan 
lepase. 
 E parey ou kapab vwar 
poudir par kont kot program 2 
ki annan ‘operation and 
technical security support’, nou 
vwar anba ‘maintenance and 
repair’ i annan en amount 
R78mil ki’n ganny mete.  Petet 
ou kapab eksplike petet si 
vreman i ti egziste sa bann 
keksoz.  E petet la nou pe 
deside pou nou pa kontinyen 
bug telefonn dimoun anba sa 
nouvo ladministrasyon.  Mersi 
Mr Hoareau. 
 
MR SPEAKER 
Mersi Onorab.  Mr Hoareau. 

 
DIRECTOR SIS BENEDISTE 
HOAREAU 
Mr Speaker, mersi.  Lo kote 
direkteman finans mon ava 
demann en led avek VP oubyen.  
Selman mon ava reponn ou 2 
kestyon.  Onorab mon fer kler 
ankor.  Napa okenn lekipman, i 
pa’n zanmen annan lekipman 
depi zour mon dan SIS, kot nou 
pe bug okenn telefonn dimoun.  
Sa i enn. 
 Dezyenm kestyon, 
maintenance bann lekipman ki 
nou annan se bann normal IT 
equipment, apre osi mon pa 
konnen si i pou tonm ladan, i 
annan sa zafer aircon si mon pa 
tronpe.  Akoz nou annan aircon 
pou nou fer servicing.  E sa 
building kot nou’n paran, 
orizinalman sa tenant ki ti la 
avan, son aircon ki in mete 
nou’n ganny dir - pa nou, mon 
pa en teknisyen, mon pa 
konnen.  Akoz tanzantan i pe 
kase oubyen i pa pe marse.  Se 
i pa ti the best quality.  So, nou, 
nou pe fer sa pou li. 
 Mon krwar mon’n reponn 
ou kestyon.  So non, napa 
okenn bugging lekipman ki nou 
annan this point in time e sa pa 
pou repar okenn.  Onorab at 
this point in time, mon pli 
enterese ki mon ganny en pe 
larzan pou aste en pe telefonn 
pou donn mon bann dimoun, 

pey mon bill telefonn avek Cable 
ki overdue.  Se sa.  Bugging 
device is the furthest idea right 
now dan mon preokipasyon ki 
mon annan pou resolve.  Mersi.  
Mon pa konnen si mon’n 
reponn ou kestyon. 
 
MR SPEAKER  
Mersi.  Vis-Prezidan. 
 
THE VICE-PRESIDENT MR 
AHMED AFIF 
Mersi Mr Speaker.  Mr Speaker, 
mon ti a kontan zis port a 
latansyon Onorab Labonte lo 
detay Bidze.  Sa i en sheet ki 
Minister Finans i donn nou.  
Mon mazinen ou annan enn. E 
mon ti a refer ou lo sa latab. En 
latab ki’n print en pe ptipti me 
selman ou vwar tou detay sak 
depans, sa bann big cost heads. 
 E pou 2020 si ou al anba 
‘minor capital outlays’ ou pou 
vwar anviron 8 item ki zot ti 
depans R2.5milyon lannen 
pase.  E ladan i annan 607mil 
ki ti pou IT equipments.  E 
mon’n koz avek Accounts.  IT 
equipment i plito computers, 
laptops, printers. Apre ti annan 
CC TV equipment, 415.  Mon 
mazinen sa ti bann CCTV otour 
building. 
 Apre ti annan printing 
equipment R50mil, aircon 
equipment R25mil.  Furniture, 
R552mil, kitchen and laundry 

R25mil.  Telefonn 150mil, apre 
office equipment R689mil. 
 Mon kapab donn ou en 
lasirans, ki zanmen okenn sa 
bann lekipman R2.5milyon in 
ganny servi pou bugging 
oubyen lezot loperasyon.  Pou 
2020 korekteman parey ou’n 
dir, napa okenn lekipman 
senpleman akoz i ti’n deza 
ganny cater for an 2020.  Mersi 
Mr Speaker. 
 
MR SPEAKER 
Mersi VP.  Onorab Adelaide. 
 
HON FRANCOIS ADELAIDE 
Mersi Mr Chair.  Bonzour tou 
dimoun.  Mon kestyon pou 
panel se ki anba zot strategic 
priorities pou 2021-2023 i 
annan sa laspe building 
specialized manpower.  E pou 
lenformasyon manm piblik 
deor, se ki nou annan enn de 
bann zenn ki anvi zwenn zot, ki 
petet zot annan en pe spesyalize 
me zot pa konnen kote zot ete.  
Petet en pti detay lo la. 
 Then apre dan menm 
laliny, specialized manpower.  
Eski Mr Benediste, eski petet 
zot annan bann labours ki zot 
ankouraze pou bann zenn vin 
pran?  E akoz an vi ki sa i bann 
landrwa spesyalize e ki ou pa 
kapab anmas dimoun nenport 
kote?  Eski zot pe ofer bann 
labours spesyalize?  E an menm 

tan mon ti tande poudir parmi 
finans nou annan en ta kour, 
en labours ki Sesel pa 
neseserman pran. 
 E eski dan zot kote, kot 
lentelizans, i annan bann 
labours ki zot pa pe tap ladan 
pou asiste bann zenn pou antre 
dan sa domenn?  Mersi. 
 
MR SPEAKER 
Mersi Onorab.  Mr Hoareau. 
 
DIRECTOR SIS BENEDISTE 
HOAREAU 
Mersi Mr Speaker.  Mersi 
Onorab pou ou kestyon.  Dan 
nou strategic priorities pou nou 
pran bann zenn,  Onorab si ou 
get nou statistic zenn ki nou’n 
pran, nou en lorganizasyon ki 
pe target for bann zenn.  Par 
egzanp si ou pran statistik nou 
akademik kalifikasyon right 
now,  25poursan nou bann 
dimoun i annan Master’s 
degree dan sa 20 dimoun.  35 
poursan i annan Bachelor’s 
degree e sa i diferan.  Nou pa pe 
kont 2 degre lo kanmarad,  
separeman.  20poursan i annan 
diploma.  I annan post 
graduate, nou annan A Level.   
 So otomatikman nou pe 
target bann zenn dimoun.  E 
nou pe sey fer en balans ant 
leksperyans avek nouvo entry 
pou nou kapab build en nouvo 
culture.  Akoz nou oule build en 

nouvo culture.  Mon mazinen 
dan 5an sa lafreyer e mefyan ki 
annan anver lentelizans ki 
sanze.  Sa i premye kestyon. 
 Dezyenm kestyon prezan i 
vin lo ler ou pran dimoun, ou 
bezwen prezan gete ki kalite 
dimoun ou pran.  Akoz 
lentelizans i en lemonn pou li 
menm, konportman ek kot i été.  
E parey nou, nou pa zis fer 
bann lentelizans ki nou asiz la 
kot stand taxi pou ekoute ki 

dimoun i fer, nou pa fer sa.  So, 
nou dimoun ki bezwen highly 
motivated.  Nou bezwen dimoun 
ki byen edike.  E actually kot 
nou i annan dimoun ki’n sorti 
amongst the best dan zot letid ki 
zot in fer enternasyonalman. 
 E nou annan en kantite 
analis pou fer.  Nou annan en 
kantite data pou process.  Nou 
annan en kantite refleksyon 
pou fer, akoz enn parmi bann 
duties en lentelizans, se osi ed 
Gouvernman atraver 
lenformasyon pou zot fer serten 
Polisi. 
 So ou ava apresye ek 
mwan ki ler ou pou anmenn en  
dokiman devan Prezidan, 
oubyen Cabinet of Ministers or 
menm Lasanble, sa dokiman in 
bezwen byen ganny reserse e  
byen prezante a en very high 
nivo. 
 Now, nou annan en 
kantite dimoun, very educated, 

very well-schooled Sesel.  
Problenm se latitid.  Lentelizans 
enn son kalite se latitid.  Ou 
konpran? Nou pa kapab ganny 
dimoun ki pe vin kot nou akoz i 
bezwen en plas travay.  Nou 
bezwen en dimoun ki pou 
committed, akoz i annan en 
kantite keksoz nou fer, dimoun 
pa konnen.  I annan serten 
keksoz ki fermal, nou fer 
trankil.  Si i lapli, si i soley, si i 
aswar, si i lizour,  nou fer sa ki 
nou pou fer trankil. 
 Nou pa kapab pran en 
dimoun ki pou dir ou be la i 8er, 
4er in sonnen, mon pou bezwen 
ale.  Mwan mon annan Masters 
mon pa pou kapab al gaspiy 
mon letan avek sa.  Ou 
konpran?  So nou bezwen 
dimoun ki dan sa la mezir nou 
annan nou en prosedir an plas 
pou nou fer seleksyon.  Nou 
welcome tou dimoun, nou pran 
tou laplikasyon.  Napa okenn 
diferans.  Kot nou ou pou vwar 
i annan dimoun from diferan 
background, larelizyon, politik, 
kalifikasyon, whatever.  Nou pa 
fer ladiferans.  Me selman ou 
bezwen pas ou tes pou dir ou 
kapab reste dan lentelizans.  
Premye keksoz. 
 E i vin lo sa kestyon 
labours.  E labours nou annan 
training nou’n gannyen pou nou 
bann dimoun.  Nou pa ankor 
kapab anvoy dimoun.  Nou 

annan bon pe training pou nou 
bann dimoun spesifik.  E pou sa 
lannen i ti enn nou target pou 
nou apros Minister Ledikasyon 
oubyen bann landrwa ki donn 
labours, pou nou ganny bann 
dimoun ki annan bann skills.  
Akoz lentelizans li i pa en skill, 
(mannyer ou dir sa)? I pa en 
skill …   

Ou bezwen en additional 
training, apre ou kapab 
fer lentelizans.  Par egzanp si ou 
bon dan computer, si ou bon 
dan Lalwa, si ou bon dan 
analis.  Apre la ou fer bann lezot 
zafer.  So the next step was pou 
nou fer sa. E pour sa pou nou 
kapab fer sa, nou en pti pe 
malere ki pou sa lannen nou 
pa’n ganny en sou pou training.  
Menm pou anvoy en dimoun 
train at SIS par egzanp lo 
people, lo kominikasyon, i en 
training.  I en skills ki nou 
bezwen. 
 So wi, nou pe target bann 
zenn dimoun, me osi nou 
bezwen fer sir ler nou pran sa 
bann dimoun -  I annan nou 
pran apre 6mwan, 1an nou 
vwar poudir i pa pou kapab 
reste dan lentelizans.  He is very 
good at what he does, me 
selman lentelizans is not son 
cup of tea for so many reasons. 
 So wi, nou ti a kontan 
ganny bann zenn ki ...  In fact 
nou annan en manman file gro 

koumsa, plen avek aplikasyon.  
Nou pa kapab pran akoz nou 
napa pos.  Enn.  Napa larzan of 
course, apre osi pa tou ladan ki 
pou meet kriter pou nou fer.  Wi 
sa labours i en area nou pe 
explore.   

E zenn dimoun fantastik, 
nou dakor ek sa akoz nou 
believe nou poudir …  Mwan 
premyer zour mon’n antre dan 
lentelizans e tou dimoun ki 
mon’n koz avek, ki’n antre kot 
mwan,  mon dir ek zot mwan, 
pa mwan ki pou fer lentelizans 
Sesel,  they.  Mwan mon misyon 
la se prepar sa bann dimoun la 
to the point zot kapab pran, take 
over.  The best next zenerasyon 
lentelizans Sesel, pou sa bann 
dimoun ki nou ankadre byen 
ozordi. 
 Nou pou’n devlop en 
nouvo kiltir, en nouvo mantalite 
avek en nouvo vizyon.   Sa bann 
problenm ki nou pe gannyen, 
oubyen ki nou ti gannyen,  nou 
pa pou sipoze gannyen,  akoz 
nou annan e nou  en nouvo 
zenerasyon zenn ki pe monte 
pou pran  larelev.  So mon pa 
konnen si mon’n reponn ou 
kestyon Onorab.  Mersi. 
 
MR SPEAKER 
Mersi Mr Hoareau.  Onorab 
Gabriel. 
 
HON CONRAD GABRIEL 

Mersi Mr Speaker.  Bonzour tou 
Manm.  Bonzour tou dimoun a 
lekout.  Minis in fer sorti zot 
manda se pour anmas 
lenformasyon pou Leta, e gid 
Leta pou serten desizyon. An 
dot mo pou redwir menas. 
 E Mr Hoareau in dir ki zot 
pou struggle en bon pe.  Se la 
mon krwar zot pou bezwen 
depan lo Lapolis, Lafors Defans 
pou ede dan sa travay.  Vi ki ou 
Bidze i en pe vreman ba.  So, 
mwan mon ti a kontan demann 
ou Mr Hoareau, petet ki bann 
mechanism ki annan petet pou 
met an plas, pou ki zot ariv 
delivre en bon travay?  Vi ki 
mon pe reprezant Point Larue, 
en distrik ki annan Erport, nou 
konnen lefe ki ti annan bann 
lensidan oparavan.  Mon 
zabitan pe zi sen pti pe 
konsernen petet.  Ti a bon 
eklersi nou, fer nou azour an ka 
i ariv okenn keksoz dan pei.  Si 
nou safe and sound. 
 E anpasan dezyenm pti 
pwen, dan sa 8milyon ‘wages 
and salaries’, konbyen expat i 
annan silvouple.  Si i annan e 
konbyen.  Mersi Mr Speaker. 
 
MR SPEAKER 
Mersi Onorab.  Mr Hoareau. 
 
DIRECTOR SIS BENEDISTE 
HOAREAU 

Mersi Mr Speaker.  Mersi 
Onorab pou ou kestyon.  
Kestyon nimero 2, non.  Napa 
okenn expat dan SIS e nou 
Lalwa pa  fer provizyon pou nou 
pran expat.  Parkont i fer 
provizyon, nou kapab servi 
nenport ki en servis pou  en dire 
letan, en limited time.  So non.  
Nou pa pran e nou pa anvizaze.  
Nou believe 100 poursan poudir 
Seselwa i kapab fer sa louvraz.  
Kot nou pa kapab, nou a train, 
i ava vini.  Akoz this is -  nou pe 
koz lentelizans se leker lafyerte 
en pei.  So nou pa kapab met 
expatriate ladan. 
 Dezyenm kestyon, si mon 
kapab garanti ou 100poursan 
safe and sound. Onorab dan pei 
lemonn antye menm bann ki pli 
sofistike ki nou, ki annan 
annou tou zafer,  kapab dir 
Lanmerik, zot lentelizans, the 
best can be 90poursan accurate 
oubyen asiran. 
 So mwan pa pou kapab 
donn ou 100poursan lasirans 
la.  Me selman mon pou dir ou 
poudir so far nou ase ok, avek 
en bon pe ladan lagras Bondye 
ki pe okip nou. 
 Lo kote travay ek SPDF ek 
Lapolis, wi nou pou travay ek 
zot.  Me selman nou bezwen fer 
kler dan la limit nou manda.  
Nou manda i pa en law 
enforcement.  I pa enn 
enforcement.   Is intelligence.  

So, wi nou pe travay ansanm 
pour lemoman. Me selman 
menm lo nou kote, nou, nou pa 
kapab al anpay zot. Zot, zot pa 
kapab anpay nou dan serten 
keksoz.  So nou bezwen fer en 
fason ki nou bann limit ki 
mannyer nou travay ansanm i 
kler.  

Nou travay ansanm wi, 
fodre nou travay ansanm.  Tou 
dimoun fodre travay ansanm.  
Me selman i bezwen kler akoz 
par egzanp si mon pou al fer en 
case kot mon pe travay avek 
Lapolis.  Si mwan akoz mon 
fason operate i diferan avek pou 

Lapolis, i pou menas zot case 
oubyen si zot, zot pou 
compromise.  Tou sa bann 
keksoz nou bezwen pran an 
kont.   
 So i bezwen annan en 
fason, en sistenm ki mannyer 
nou pou travay avek kanmarad 
e wi nou pe travay avek 
kanmarad.  Pour la rezon 
transparans, pour la rezon 
bann kestyon ki Onorab in 
demann nou la.  Menm la 
kestyon accountability.  I 
toultan bon ki i annan en clear 
distinction lo ki mannyer sa 
bann keksoz i ganny fer.  Mersi 
Onorab. 
 
MR SPEAKER 
Mersi Mr Hoareau.  Onorab 
Pillay. 

HON SEBASTIEN PILLAY 
Mersi Mr Speaker.  Bonzour Mr 
Chairman, Vis-Prezidan avek 
ou delegasyon.  Mr Hoareau e 
tou koleg Onorab.  Mr Speaker, 
mon ti a kontan, Mr Chairman, 
mon ti a kontan ganny en 
klarifikasyon ek Gouvernman 
atraver Vis-Prezidan.  
Premyerman ler nou ti propoz 
sa Lalwa dan Lasanble an 2019 
si mon pa tronpe, ou ti eksprim 
bokou konsern regarding bann 
rental.  

E bann lezot depans ki 
bann lorganizasyon 
Gouvernman i inquire e ou ti sa 
letan koman Vice-Chairman 
FPAC, ou ti fer ki nou ti aret 
diskit lo sa Lalwa, pou nou 
kapab al pran sa Lalwa dan 
Defence Committee.   
 Eski pozisyon 
Gouvernman vizavi rental ki SIS 
pe peye ozordi in sanze?  E eski 
pozisyon zeneral Gouvernman 
LDS vizavi kreasyon e 
lepanouisman en lazans parey 
SIS in sanze?  Par lefe ki mon 
konsernen akoz dan son 
progranm.  Dan dokiman bann 
progranm ki nou’n gannyen ki 
SIS in prezant avek nou.   

Enn zot bann shortcoming, 
sa in komans ganny raise par 
mon koleg Onorab Gill, se ki 
pou zot entrodwi zot bann 
aktivite lo bann Inner Islands. 

 Eski ou Gouvernman 
alors, lefe si in sanz son lopsyon 
lo SIS, i annan plan  met 
resours adisyonnel dan lefitir.  
Prenon kont ki SIS pa pe kapab 
meet sa konponan  son 
progranm travay an relasyon, 
avek asir sekirite  oubyen 
provide  lenformasyon lo bann 
aktivite kriminel ki pe pase lo 
nou bann zil. 
 Mon lot kestyon se pou Mr 
Hoareau, Mr Speaker.  Dan ou 
Bidze mon’n vwar ou’n met 
‘acquisition of high tech 
equipment.’  San ki ou al dan 
okenn detay, eski sa bann high 
tech equipment son bann 
akizisyon i al dan laliny anpes 
sa incitement ki Prezidan 
Ramkalawan in koz lo la?  
Oubyen dan okenn ka ki ou 
lazans pou ganny servi pou 
regard dan bann politisyen ki   
Gouvernman, pe dir i pe promet 
pe propoze pou komet 
incitement?  Si ou ti kapab 
klarifye sa e met sa lo rikord 
pou nou, Mr Chairman. 
 
MR SPEAKER 
Mersi.  VP ou pran premye 
kestyon. 
 
THE VICE-PRESIDENT MR 
AHMED AFIF 
Mersi Mr Speaker.  Mersi 
Onorab.  Onorab pozisyon 
Gouvernman i pa’n sanze dan 

okenn fason.  Gouvernman i 
pou respekte Lalwa ki ti pase 
par Lasanble Nasyonal.  E parey 
mon ti dir bomaten. Sa 
lorganizasyon in ne, sa 
lorganizasyon i annan en 
manda  e Lalwa i definir son 
manda tre klerman.  E nou, nou 
pou siport li pou li achieve son 
manda. 
 An se ki konsern rent e i 
annan en gro konponan rent 
dan son Bidze ki 8milyon.  
(Pardon) son Bidze ki 12.6 
milyon dan lakel rent i apepre 
2.9milyon.  Personnelman mon 
pou dir ou mon konsernen par 
en o nivo rent, akoz i pa 
soutenab pou en Lorganizasyon 
Gouvernman a lonterm annan 
en gro nivo rent. 
 Me an menm tan mon 
konsyan poudir i annan zefor 
konsiderab par Gouvernman 
pou tro alternativ pou bann 
lorganizasyon tel ki SIS. E i 
annan lezot ankor ki annan gro 
konponan rent. 
 Parey ou konnen anba 
Lagreman e Korperasyon avek 
Lenn, an partikilye i annan 
provizyon pou fer en 
Government House.  I annan 
provizyon pou donn bann lezot 
Lazans Gouvernman biro e otan 
ki nou kapab akseler sa bann 
progranm, i pou liber lespas 
pou lezot Lazans Gouvernman 
ki pe lwe. 

 Alors nou lanfaz la right 
now sa bann detay  lo SIS, se 
pou pous pou Gouvernman 
kapab annan son prop 
batiman, preski partou kot i 
kapab.  Sa i pou annan sa lefe 
pou liber lespas  pou 
Gouvernman kapab operate e 
kapab fer son loperasyon, san 
bezwen pey bann gro sonm pou 
rent. 
 An se ki konsern resours 
pou bann lezot loperasyon tel ki 
Praslin,  mon kapab, mon 
konnen sa size in ganny raise 
par Onorab Gill.  E parey 
Direkter Zeneral in dir, 
Gouvernman i pou fer tou sa ki 
i kapab, pou soutenir 
loperasyon SIS.  Me an menm 
tan, nou rekonnet osi ki 
Gouvernman i annan son 
limitasyon.   

E DG in dir klerman taler 
poudir malgre ki i pa pou kapab 
fer sa loperasyon lafason ki li i 
ti a kontan lo Praslin e lo bann 
zil, i pe still annan en 
loperasyon lo bann zil.  Selman 
i fer li lo en lot lanpler.  E pou 
tou problenm i bezwen annan 
en solisyon.  E ozordi enn bann 
solisyon ler ou napa larzan se 
ou depans sa ki ou annan e sa 
ki ou kapab prete.   

E alor SIS i kontiny son 
loperasyon, son lentere lo 
Praslin ek La Digue ek lezot zil 
kot i annan en bezwen pou 

ganny lenformasyon ki pou vin 
lentelizans i reste.  E nou 
mannevre avek resours ki nou 
annan.  Mon krwar mon’n 
reponn sa bann kestyon.  Mersi. 
 
MR SPEAKER 
Mersi. Mr Hoareau, i annan 
kestyon lo lekipman ankor enn 
fwa.  Ou ti a kontan adrese. 
 
DIRECTOR SIS BENEDISTE 
HOAREAU 
Mersi Mr Speaker.  Mersi 
Onorab pou ou kestyon.  
Onorab ankor enn fwa mon ava 
dir poudir mwan as we speak 
now, mon pa ankor ganny 
okenn lenstriksyon, pou ekout 
okenn parti politik.  Or mon 
napa okenn lekipman ki kapab 
ekout okenn parti politik.  Pa 
kot mwan.  In fact mon a kapab 
envit ou koman part of Defence 
Committee pou vin gete e ou a 
trouve. 
 Selman en lot lasirans 
ankor mon pou donn ou,  dan 
nou Lalwa, dan part 1 
Preliminary si ou al kot, i annan 
en bout kot ‘threat to the 
security of Seychelles means’, in 
akont tou son zafer ‘includes 
other activity perform in 
conjunction with any activity 
related to espionage, sabotage, 
terrorism, subversion.  But does 
not include any lawful advocacy 

protest, dissent not performed.’  
Ok?  Alright, very good. 

Prezan nou al pli devan 
ankor.  I dir ou ‘the service  in 
its function shall not be 
influenced  not relevance to such 
function and that no act perform 
could give rise to any reasonable 
suspicious that service is 
concerned;  furthering, 
protecting, undermining the 
interest of a particular section of 
the population or any political 
party or organization in 
Seychelles.’ 
 Onorab mon krwar poudir 
Lalwa i very clear on that matter.  
Selman parkont osi, depi 
Lentelizans, depi Lapolis, depi 
Larme i devret pran an kont 
okenn aksyon subversive ki 
ganny manifeste  oubyen ki 
ganny -  nou merit take note of 
that koman en servis 
lentelizans.   
 So as I know now, mon 
napa okenn lendikasyon 
oubyen lenformasyon ki annan 
aksyon subversive oubyen bann 
aksyon whatever.  So, sa ki 
bann Onorab pe demande la 
mon pa okouran e i pa pe ganny 
fer.  Mersi Mr Speaker. 
 
MR SPEAKER 
Mersi.  VP mon pe al termin sa 
bann sesyon kestyon.  VP ou ti 
annan keksoz pou azoute lo la? 
 



Verbatim Report  NAS Sitting  Friday 26th February, 2021 
 

28 
 

THE VICE-PRESIDENT MR 
AHMED AFIF 
Mersi.  Zis pou azout lo sa 
pwen.  Mon konpran konsern ki 
Onorab i annan.  Parski Onorab 
pe get listwar li.  E ler i pe get 
listwar, parey la ozordi nou pe 
dir dan sa 20  dimoun napa 
etranze.  Nou napa Irish ladan.  
Ler nou pe get kalite 
loperasyon.  I pa ganny 
demande a okenn moman pou li 
al bug personn.  Me petet sa ti 
en pratik ki ti egziste.  Se zot ki 
pou konnen, se zot ki ti la dan 
lepase. 
 

(APPLAUSE) 
 
THE VICE-PRESIDENT MR 
AHMED AFIF 
E petet ou annan sa krentif 
poudir lafason sa Gouvernman 
i anvi operate i parey lepase.  Me 
mon anvi  asir ou onorab, pep 
Seselwa in vot pou en sanzman 
e sanzman pe arive dan 
Intelligence Service, dan Larme, 
dan tou bann Lotorite ki annan 
pou fer ek sekirite.  Pa egziste 
sa bann zafer !  Nou travay dan 
latransparans, nou servi 
resours Leta pa pou en gen en 
parti politik, me pou en gen 
parey Lalwa  donnen.  Nou 
travay drwat.  Nou travay dan 
en fason zis.  Nou servi larzan 
ki bezwen ganny servi.  Nou pa 
pou zanmen vwar 217 milyon ki 

pou disparet pandan okenn 
lannen avek li, ki pou  dan en 
lakonpannyen ki nou peye li 
pou li  donn nou lentelizans.  Pa 
pou  egziste. 
 Alors si ou annan sa bann 
krentif, bliye, parske  in ariv en 
sanzman e en nouvo 
Gouvernman ki la. Lepase in 
fini!  Mersi bokou Mr Speaker. 
 

(APPLAUSE) 
 
MR SPEAKER 
Mersi. Onorab Pillay, mon 
krwar lo sa dernyen kestyon 
repons in byen ganny donnen.  
So, si  ou pa mind, si ou annan 
en lot pwen fer li bref akoz nou 
bezwen terminen. 
 
HON SEBASTIEN PILLAY 
Mersi Mr Chairman.  Mr 
Chairman, cool down, pa worry 
ou mon pa pe al fer….. 
 
MR SPEAKER 
Pa dir mwan cool down  Onorab.  
Onorab. 
 
HON SEBASTIEN PILLAY 
Mr Chairman, mon vreman 
apresye larepons ki… 
 
MR SPEAKER 
… eskiz mwan. Onorab arete.  
Mon krwar sa parol in mank 
respe, ou a retir li silvouple! 
 



Verbatim Report  NAS Sitting  Friday 26th February, 2021 
 

29 
 

HON SEBASTIEN PILLAY 
Mr Chairman, mon pa konnen 
si ou’n ofanse akoz mon’n dir ou 
‘cool down?’ 
 
MR SPEAKER 
Ou a retir li silvouple. 
 
HON SEBASTIEN PILLAY 
Mon a retir sa parol si in ofans 
ou dan okenn fason. 
 
MR SPEAKER 
Mersi.  Kontinyen. 
 
HON SEBASTIEN PILLAY 
Me selman mon ti ava apresye 
Mr Chairman, ou pa montre 
mwan ledwa. 
 
MR SPEAKER 
Dernyen pwen. 
 
HON SEBASTIEN PILLAY 
Mon ava fer mon dernyen pwen 
avek  Vis- Prezidan, parey 
mon’n dir ou mon ti ava apresye 
ou pa montre mwan ledwa Mr 
Chairman.  Mon byen apresye 
larepons Vis-Prezidan e mon 
kontan  ki in sanz son stance lo 
Intelligence Services kot avan i 
pa ti oule sa lazans, me la 
ozordi i aksepte.  Malerezman  
zanmen mon’n deza bug 
personn. 
 Me selman mon ti a 
kontan demann Vis-Prezidan 
pou klarifye.  Prenon an kont 

lenportans ki ou pe dir nou sa 
lazans i annan e rol ki sa lazans 
i annan e sa kestyon in come 
up.  E lefe ki pei pa kapab 
provide sa bann resours 
adisyonnel.  Ler mon pe regard 
dan Bidze, i pa paret ki i annan 
lespas pou ogmant son Bidze 
par en kantite.   

Eski dan sa revi ki 
Gouvernman  i annan 
lentansyon prezante i pou 
annan bann resours ki pou 
ganny share ant bann diferan 
lazans, pou fer ki i a kapab 
delivre lo bann konponan son 
progranm ki in met dan sa 
Bidze, ki i pe dir i pou poz li 
koman serten challenge. 
 E mon remersi ou Vis- 
Prezidan pou reasir mwan ki 
napa personn ki pe ekout mon 
telefonn oubyen okenn lezot ki 
dan US.  Mersi Mr Chairman. 
 
MR SPEAKER 
Mersi.  Tre byen.  Mon krwar 
dernyen pwen Onorab Pillay, si 
napa kestyon spesifik. So nou a 
kapab bouze. 
 A en serten pwen Mr 
Hoareau, in dir poudir i pa 
donn detay oubyen i pe soz lo 
la,  eski zot santi poudir zot anvi 
ki sa i al dan Defence and 
Security Committee avan zot 
pran vot lo la oubyen eski zot 
pare pou pran vot?  Chairman 

Defence and Security Committee 
i kapab adres sa. 
 
HON CLIFFORD ANDRE 
Mersi Mr Chair.  Mr Chair, nou 
napa okenn problenm koman 
Komite Ladefans pou nou adres 
bann sityasyon ki si Mr 
Hoareau i santi e bann Manm 
ki’n demann sa kestyon i santi 
ki zot kestyon pa’n ganny touse, 
nou napa okenn problenm pou 
nou pran li koman Defence and 
Security Committee.  So nou ava 
organiz en pti meeting avek ou 
permisyon pou nou kapab pran 
sa bann issues avek Mr 
Hoareau, apre vin rann en 
rapor avek Lasanble, si sa i sa 
fason ki zot oule nou proceed.  
Me nou napa okenn problenm. 
Otan ki Chair, mon napa okenn 
problenm ek sa.  Mersi. 
 
MR SPEAKER 
Bann Leaders i dakor?  Onorab. 
 
HON SEBASTIEN PILLAY 
Mersi Mr Chairman.  Mr 
Chairman, koman Chairman 
FPAC mon krwar ki Mr Hoareau 
in prezant nou son Bidze dan 
meyer fason ki i kapab.  Son 
lazans i ase zenn.  I en lazans ki 
mwan mon ti defann pou son 
kreasyon.  E mon ti menm 
amenn lamannman dan son 
Lalwa.  Son mon krwar nou a 
donn li loportinite pou komans 

son travay dan en fason 
konkret.   E mon propoze ki nou 
move lo en vote parey ou’n 
demande Mr Chairman. 
 
MR SPEAKER 
LGB ou dakor avek sa?  Ok,  
nou a pran vot.  Madanm Clerk 
ou a donn mwan detay sa head 
silvouple. 
 Ok, wi nou pe pran vot lo 
Bidze pou Seychelles 
Intelligence Service ki lo paz 41 
ziska 45 pou en Bidze 
R12milyon 759mil.  Bann ki vot 
pour lev lanmen silvouple?  
Mersi, okenn ki kont?  Mersi. 
Madanm Clerk. 
 Alors Bidze pou Seychelles 
Intelligence Service paz 41 ziska 
45 pou en Bidze R12milyon 
759mil in ganny aprouve par 
Lasanble avek 31 vot pour, 0 
vot kont e 0 abstansyon. Avek 
sa nou a deklare ki sa Bidze in 
ganny aprouve. 
 An se moman nou pou 
pran en poz.  Nou ti espekte 
ganny en pti pe plis letan pou 
sesyon ki vin apre, akoz i en 
long Departman.  Me nou’n ariv 
la.  Nou a pran en demi erdtan 
break e nou a zwenn 10.50.  
Mersi.  Mersi  bann zofisye ki’n 
la avek nou e mon remersi zot 
pou zot partisipasyon.  Nou a 
adjourn. 
 

(BREAK) 



Verbatim Report  NAS Sitting  Friday 26th February, 2021 
 

31 
 

 
DEPARTMENT PUBLIC 
ADMINISTRATION AND 
OTHER WAGES & SALARIES  
(GRATUITIES, 
COMPENSATION FOR 
CONTINUOUS SERVICES) 
 
MR DEPUTY SPEAKER 
Mon ava dir bonzour tou 
dimoun e nou kontinyen avek 
nou Staz Komite, deba lo 
Appropriation Bill, 2021.  E 
prezan nou pou al pas lo  Bidze 
pou Departman 
Ladministrasyon  e osi nou pou 
regard Other Wages and 
Salaries  (Gratuities, 
Compensation for Continuous 
Services.)  E bann zofisye ki’n 
zwenn nou.  Vis-Prezidan  
Ahmed Afif i ankor avek nou e 
PS Thesee e nou osi annan 
Sekreter Deta pou zafer Public 
Service,  Mrs Jessie Esparon e 
Financial Controller pou DPA, 
Mrs Marie-Anette Hoareau. 
 Mon ti ava zis kontan 
ganny gidans PS Thesee, dabor 
i ava diriz nou ki paz ki nou lo a 
e apre ki mannyer nou pou fer 
sa?  Parski i de diferan 
headings ki nou pe deal avek, 
so  ki mannyer ou propoze nou 
proceed? 
 
PS DAMIEN THESEE 
Bonzour e mersi Mr Chair.  Nou 
kapab komans avek Departman 

Ladministrasyon Piblik avan ki 
trouve lo paz 15 ziska paz 22, 
pou en son R16milyon 498mil.  
E apre dezyenm nou ava paran 
‘other wages and salaries’ ki li i 
trouve lo pti 27 pou en sonm 
R233milyon 615mil.  I trouve 
dan Estimates of revenue and 
expenditure.   
 So nou ava komans avek 
DPA avan.  Mersi. 
 
MR DEPUTY SPEAKER 
Donk nou ava ouver lasal e 
envit Manm pou zot kestyon.  
Me avan sa lentrodiksyon avek 
Vis Prezidan. 
 
THE VICE-PRESIDENT MR 
AHMED AFIF 
Mersi Mr Chair.  Mr Chair, 
bonzour.  Bonzour tou bann 
Manm Onorab ankor e tou 
dimoun a lekout.  Departman 
Ladministrasyon Piblik i pe 
demann en Bidze R16.5 milyon.  
An 2020 i ti demann 
R19milyon.  Alor en rediksyon 
dan son demann.  Rezon 
prensipal pou sa rediksyon se 
parski anba ‘goods and 
services’ kot ti konsern 
transportation and travel cost sa 
sonm ki tou bann Minister ti 
depans pou vwayaz, in ganny 
repartisyonnen.  In tire anba 
DPA, prezan in anvoy zot sak 
Minister son bout.  Alors se sa 
sonm ki’n redwir. 

 An term son kou 
loperasyon, son staff pou DPA 
in reste preski parey.  Zot a 
vwar ‘wages’ ti 12.5, i ankor 
12.4 e apart sa tou larestan cost 
heads i parey e i napa okenn 
capital expenditure. 
 DPA zeneralman, mon 
mazinen zot konnen son manda 
se pou deservi Legzekitiv 
atraver konsey ki i donn 
Legzekitiv lo leadership, lo 
management, lo bann Polisi 
Lanplwa dan servis piblik.  I osi 
fer bann evalyasyon bann Chief 
Executive e lezot staff senior 
dan Gouvernman.  E i fer sir 
poudir bann kod kondwir i 
ganny drafte korekteman pou 
reflekte bann pratik pli resan ki 
i annan.  
 I etablir bann Scheme of 
Service e i donn gidans avek 
bann Minister ki pe etabli bann 
Scheme of Service.  I etabli, 
donn gidans ki mannyer pou fer 
public service salary grid. E 
vreman i sa zouti Gouvernman 
ki ed li, pou kapab konnen ki 
mannyer pou annan en servis 
piblik ki efikas, alaoter ki 
reflekte bann dernyen pratik 
modern. 
 Alor vwala en pti pe an gro 
Departman Ladministrasyon 
piblik ki pe demann mwens 
larzan ki lannen pase e i pe 
kontiny son loperasyon parey ti 
ete.  Mersi Mr Chair. 

 
MR DEPUTY SPEAKER 
Mersi Vis-Prezidan.  Nou pou 
ouver lasal aprezan pou bann 
Manm demann zot kestyon.  
Mon rekonnet Manm Elekte 
Beau Vallon, Onorab Hoareau. 
 
HON JOHN HOAREAU 
Mersi Mr Chair.  Bonzour Mr 
Chair, bonzour Madame 
Esparon ek ou lekip.  Bonzour 
Minister e tou Manm ki la.  Mr 
Chair, mon kestyon i sipoze 
baze lo sa gradual move pou 
bann antite dan Gouvernman, 
bann MDAs pou move from 
public performance-based 
budgeting.  Mon ti oule konbyen 
lannen pase zot in kapab bouze 
pou anvoy lo sa public 
performance-based budgeting e 
si i annan okenn kontrent 
finansyel ki’n anpes zot achieve 
sa lakantite ki zot ti’n prevwar.   
 Dezyenmman, mon ti a 
kontan konnen si zot Bidze i 
permet zot pou realiz zot core 
mandate, ki pou asire ki bann 
post managerial post dan 
Gouvernman,  tou sa bann 
dimoun ki paran sa bann pos i 
ganny sa capacity building 
neseser lo performance 
management avek result-based 
management.  Mersi. 
 
THE VICE-PRESIDENT MR 
AHMED AFIF 

Mersi Mr Chair.  Mon ti ava 
permet Mr Thesee mon krwar ki 
annan lenformasyon apropriye 
pou ou.  Mersi. 
 
PS DAMIEN THESEE 
Mersi Mr Chair.  PPBB li i anba 
responsabilite Minister Finans.  
I form par en pillar dan reform.  
E by 2018 tou antite in fini 
antre lo PPBB.  E depi 2013, 14 
koumsa, nou ti komans pilot 
PPBB, nou ti fer li an 3 faz.  Ti 
ganny extend 4 faz basically.  E 
capacity in ganny build 
accordingly ler nou’n fer sa. 
 Ti annan bann PPBB 
working groups.  Savedir sa 
accounting officer i bring 
onboard zot bann line 
managers, zot bann DG’s ki 
involve dan budget process.  E 
prezan parey nou konnen tou le 
lannen si i annan sanzman, 
nouvo CEO oubyen nouvo 
management, la nou kapab 

bring zot in pou provide training 
adisyonnel.  Mersi. 
 
MR DEPUTY SPEAKER 
Mon oule zis sinyal bann 
Manm, nou pe deal avek 2 
antite.  So nou bezwen tonm 
dakor ki nou pou fini midi edmi 
lo la.  So i korek si nou ava fer li 

ziska midi pou DPA, apre sa lot 
bout pou ‘other wages and 
salaries’ nou a fer li midi ziska 
midi edmi.  I a ok?  

 Onorab Hoareau en 
follow-up. 
 
HON JOHN HOAREAU 
Mr Deputy Speaker, mon 
dezyenm kestyon pa ankor 
ganny reponn silvouple? 
 
PS DAMIEN THESEE 
Petet ou ti a repete silvouple? 
Mersi. 
 
HON JOHN HOAREAU 
Mon ti pe demande si Bidze pou 
DPA i permet zot pou realiz enn 
zot core mandate, se ki pou fer 
sir ki bann dimoun ki antre lo 
managerial post i ganny ase 
capacity building pou 
performance management ek 
result-based management. 
 
CHIEF SECRETARY JESSIE 
ESPARON 
Ok, mersi Mr Chair.  Bonzour 
Mr Chair.  Bonzour tou dimoun.  
Mon ti oule zis fer en pti 
klarifikasyon, mon post tile i pa 
Sekreter Deta, i plito Chief 
Secretary pou al lo rikord. 
 Prezan pou adres kestyon 
Mr Hoareau.  Nou, nou annan 2 
pilye ki nou travay lo la dan sa 
pilye RBM.  Minister Finans i fer 
PPBB, nou nou’n koman pliye 
PMNE, Performance Monitoring 
and Evaluation, ki nou annan 
en pe bann lorganizasyon pilot 
lo la e sa nou pe ganny led avek 

World Bank ki ti vini pou ed nou 
fer bann travay ek bann 
lorganizasyon.   
 Selman lannen 2020 in en 
lannen kot World Bank pa’n 
kapab vin lo teren.  Mon krwar 
zot dernyen misyon ki ti vini ti 
an Fevriye, me apre nou’n plito 
online avek zot. 
 Apre nou annan sa lot 
proze, kot nou annan sa Pillar 
Performance Management 
System, ki sa nou’n fek 
komanse.  Nou pe fer bann 
groundwork, apre pou annan 
son Policy ki pou al avek. 
 Ler nou pou fer okenn 
training lo PMS ;-  PMNE ek PMS, 
lorganizasyon ki nou pou 
anmennen pou ed nou avek sa 
bann training se the Guy Morel 
Institute.  Nou annan en pti pe 
larzan dan consultancy si i arive 
ki nou bezwen fer training.  Se 
sa lenstitisyon ki nou pou pran 
e pou peye, sirman anba gidans 
World Bank ki pou ed nou avek 
lankadreman.  Mersi. 
 
MR DEPUTY SPEAKER 
Mon a prezan pas laparol avek 
Onorab Lemiel. 
 
HON SYLVANNE LEMIEL 
Mersi Mr Chair.  Bonzour ankor 
enn fwa VP avek ou delegasyon.  
Mr Chair, letan mon pe regard 
DPA, anba zot bann.  Mon vwar 
zot annan pa mal challenges, 

ok?  E enn ladan se ki ler mon 
pe regarde zot dir ‘unclear 
mandate and function of some 
public services organization.  
Complicate assessment of job 
evaluation.  Request and RBM 
implementation.’  Ok? 
 Apre enn ki’n atir mwan 
plis ankor se sa performance 
monitoring evaluation ki zot pe 
dir ki zot annan en lack of 
internal commitment from senior 
management staff, (mon pe 
mazinen)  ki pou lead e mobilize 
resources pou fer sa bann 
evalyasyon.  So mon pe 
mazinen, eski sa i vin akoz zot 
napa ase staff? Or eski sa i vin 
dan lezot fason  ki mon pa 
konnen si sa Bidze sa lannen, si 
pou permet zot pou zot kapab 
travay, pou ranforsi kapasite 
bann dimoun ki merit pe fer sa?   
 Or osi ki desizyon ki sa 
dimoun ansarz petet kot DPA pe 
mazin fer pou zot kapab 
rezourd en pti pe sa bann 
problenm e rezourd en bon pe 
sa bann challenges ki zot pe 
rankontre?  Mersi, Mr Chair. 
 
CHIEF SECRETARY JESSIE 
ESPARON 
Ok, mersi Onorab pou ou 
kestyon.  Sa zafer unclear 
mandate.  Parey annandler i 
annan bann lorganizasyon ki 
ganny kree.  Parey bann Lazans 
ler i ganny kree, son manda i 

ganny mete dan Lalwa, alors ou 
konnen ki son manda.  Nou 
annan, par egzanp i annan 
serten Minister ki ganny kree.  
Par egzanp ler Minister 
Lafanmir ti ganny kree dan 
lepase, ti annan en pti pe 
difikilte lo ki son manda 
konmsi.  Prezan annandler, ler 
ou pe fer bann job evaluation ou 
bezwen osi get manda sa 
lorganizasyon.  Akoz sansan 
enn ler ou vwar, konmsi ou a 
dire pe mars lo lipye kanmarad.  
Nou annan en pe sa bann 
difikilte.  
 Aprezan, apre i annan osi 
bann duplication.  Menm si en 
lazans i ganny kree ou vwar 
serten duplication.  I annan 
serten ki parey ou vwar pe 
ganny rekomande pou merge la,  
zisteman petet akoz zot annan 
serten duplication, sanmenm sa 
i dir merge sa de lorganizasyon. 
 Konmsi sa, nou ganny en 
pe sa bann difikilte lo la.  
Selman nou sey nou mye pou 
nou etabli e gete sa 
lorganizasyon parey i ete 
konmsi ki vin devan nou. 
 Prezan lo kote sa PMNE 
parey mon’n dir i annan bann 
travay pilot ki nou ti pe fer pou 
World Bank.  World Bank ti vini 
pou ed nou, pou fer training 
bann dimoun.  Ki nou’n vwar, 
annandler bann group ki lo 
pilot, ler ou dir zot be vini, la ou 

tour konmsi pou … Parey 
kekfwa nou annan detrwa 
lorganizasyon ki vini, fer krwar 
dan en portfolio, dan en 
portfolio i ava annan en 
Minister ek son bann lazans ki 
tonm ansanm.  Enn ler ou vwar 
lasal i preski vid.  Konmsi zot pa 
vini.  Nou’n ganny en bon pe sa 
bann difikilte koumsa.  Me pou 
mwan sa la, i sa leadership dan 
sa lorganizasyon ki devret donn 
sa commitment pou li vini. 
 Akoz sa bann training ki 
nou gannyen, nou ganny 
lasistans World Bank.  Sa bann 
dimoun i vini, i pe ed nou avek 
sa sityasyon, akoz nou osi tou 
nou annan en dimoun kot nou 
ki ansarz PMNE e apre nou 
annan 2 lezot staff ki la pou 
prepar bann framework pou 
ban dimoun nobou kapab  
travay e ranpli sa letan zot  pe 
fer zot bann reporting.Nou 
annan en pe sa.   

Prezan avek osi COVID la 
ki nou’n gannyen 2020.  Sa 
travay in si oule tonm en pe 
deryer.  Me selman nou bann 
staff i fer zot mye pou zot 
kominik keksoz online.  Akoz i 
en travay ki ou kapab fer online 
avek bann lezot partisipan pilot. 
 
MR DEPUTY SPEAKER 
Ok, nou pou pas lo lot 
entervenan aprezan.  Nou ava 
donn laparol Onorab Aglae. 

HON EGBERT AGLAE 
Mersi Mr Chair.  Premye 
kestyon, enn bann challenges ki 
zot in site i konsern bann non-
compliance par bann 
Lorganizasyon an term 
regilasyon ouswa bann lareg 
ouswa bann Polisi.  Eski sa 
Bidze premyerman pou permet 
zot kapab fer sa oversight roll 
pou ki sa bann non-compliance 
organization i comply.   
 E dezyenmman mon ti a 
kontan petet ou eklersi nou, vi 
ki nou anba en nouvo 
ladministrasyon la.  An vi ki 
dan lepase bokou ledwa i ganny 
montre lo DPA par bann 
lorganizasyon kot i konsern 
recruitment en pos.  Kot zot, zot 
oule petet met sa dimoun lo tel 
Band, tel saler e DPA pe refize.  
Eski sa lantant, sa lantant 
travay avek bann 
lorganizasyon.  Vi ki la nou dan 
en lensertitid kot i konsern 
lanplwa,  eski zot vwar zot pou 
kapab petet annan sa balans la 
pou zot kapab donn merit e 
bezwen sa bann lorganizasyon 
ki bezwen sa bann travayer. 
Mersi. 
 
CHIEF SECRETARY JESSIE 
ESPARON 
Ok, mersi Onorab pou ou 
kestyon.  Lo size non-
compliance.  Ou konnen pou fer 

compliance la nou pa bezwen en 
gran kantite larzan nou.  Nou 
deza set bann tools, bann 
frameworks, bann standar ki 
Lorganizasyon i sipoze swiv.  
Zot annan, i annan bokou 
lorganizasyon ki annan zot 
delegated authority.  Zot sipoze 
swiv sa.   
 Nou prezan nou ganny 
kopi sa bann dokiman.  Nou 
monitor.  Sa i en fason ki nou 
monitor.  Apre nou osi annan sa 
size management audit ki ou 
bezwen al dan landrwa travay 
pou ou fer, pou gete si zot in 
comply. 
 Selman la nou lanmen i en 
pti pe anmare lo size sa zafer 
pou al dan lorganizasyon akoz 
sa bann zafer COVID.  Me 
toultan atraver bann monitoring 
ki bann dokiman ki nou 
gannyen, nou vwar i annan 
bokou bann regilasyon ki pa’n 
ganny swiv.  Pourtan keksoz i 
kler.  Me nou, si nou rol i 
oversight, se pou dir ek sa bann 
Lorganizasyon ki zot bezwen 
comply, nou bezwen dir zot kote 
i mal letan nou resevwar sa 
bann dokiman, menm si zot pa 
kontan, nou bezwen dir zot. 
 Akoz ou ava realiz poudir 
sak fwa i annan bann problenm 
ek compliance, bann 
organizasyon i ganny boukou, 
bokou audit queries.  Si zot ti 
comply avek tou keksoz ki 

egziste,  i kapab PSO, i kapab 
bann regilasyon finansyel, zot ti 
pou mwens al kot FPAC pou 
reponn kestyon.  Akoz letan ou 
mank swiv en prosedir, letan ou 
fer keksoz mannyer ou anvi, en 
dimoun i bezwen demann en 
kestyon, akoz ou pa’n swiv sa 
prosedir? Ki ti ou lentansyon? 
Akoz ou’n fer mannyer ou anvi 
kan keksoz i ganny mete dwat 
ki mannyer ou sipoze fer? 
 I pou kestyonn ou 
lentansyon par deryer fason ki 
ou’n fer,  e lala kot en audit 
query pou leve. 
 Prezan lo kote recruitment 
Onorab, ou konnen 
lorganizasyon,  tou 
lorganizasyon i annan en 
establishment ki i sipoze, epi i 
ganny son MBE, i ganny son 
larzan,  i sipoze pe fer son 
recruitment dapre son 
establishment, dapre son 
kantite larzan ki i gannyen.  
Apre i annan son Scheme osi ki 
en framework ki i determinen ki 
bann kriter ki ou pou servi, ki 
ou bezwen pou recruit sa 
dimoun.  Apre dan ki level ou 
pou recruit sa dimoun. 
 Me selman i annan 
lorganizasyon zot oule fer an 
deor sa nivo.  E ler ou fer li an 
deor sa nivo osi tou, i annan 
saler ki involve.  I pou plis ki sa 
ki probableman ou’n budget, 
akoz ou sipoze pe get ki ou’n 

budget pou ou travay avek.  E 
ler ou pe fer en keksoz ki an 
deor ou budget apre ou larzan 
pou fini, ou pou al demann 
larzan an plis. 
 Apre i bann sityasyon osi 
ki ou pou ganny audit query.  I 
pa kestyon ki nou refize.  I 
kestyon ki nou demann bann 
lorganizasyon pou zot met zot 
anliny avek sa framework ki 
devan ou pou nou travay.  San, 
san pa vo lapenn nou ti annan 
framework.  Nou ti ava dir tou 
dimoun fer sa ki ou anvi.  Pey 
dimoun mannyer ou anvi. 
 Dan servis piblik.  Servis 
piblik i en servis ek disiplin.  I 
en servis ki annan en striktir 
saler, ou sipoze swiv sa striktir 
saler e sa striktir saler i en 
Lalwa.  Bokou dimoun pa 
realize ki sa striktir saler i en 
Lalwa e i en Lalwa ki nou 
bezwen swiv li.  Sa mon 
kontribisyon lo la.  Mersi. 
 
MR DEPUTY SPEAKER 
Onorab Aglae ou annan en 
follow-up? 
 
HON EGBERT AGLAE 
Yes, mersi madanm Esparon 
pou ou larepons. Mon follow-up, 
how often konmsi - ki bann 
moman lenstans kot zot petet 
zot zwenn, avek bann Heads of 
Department parey ou pe dir, pou 
fer ki zot konpran ouswa osi kot 

zot pa per pou vin kot DPA, kot 
zot annan serten konsern, pour 
zot pou ou departman li menm 
li kapab, remet zot anliny si an 
ka zot in, pe sey deroute, dan en 
fason, parey ou'n dir pou fer sir 
ki zot pa endup devan FPAC 
demen?  Mersi. 
 
CHIEF SECRETARY JESSIE 
ESPARON   
Sorry, Onorab nou annan nou 
en sistenm CEO Forum ki nou 
fer 4 CEO Forum dan en lannen. 
Selman, lannen pase parey ou 
konnen nou'n andikap en pti 
pe.  

Me selman toultan nou an 
kontak avek bann organizasyon 
nou.  Nou sa landrwa santral 
kot lorganizasyon i vini, avek 
CEO avek zot bann HR.  

 Konmsi nou annan sa 
dyalog ek zot. Apre tou bann 
regilasyon koumsa, i sorti kot 
DPA, ki nou fer sorti atraver 
bann sirkiler, atraver bann 
lord. Atraver bann 
leksplikasyon ki nou gannyen, e 
tou bann dimoun, i sipoze 
annan zot PSO ki nou osi met lo 
nou website. Zot sipoze pe 
ouver zot PSO pou zot gete.  I 
annan de fwa, i annan dimoun 
i ava call ou, i ava dir ou ki PSO 
i dir lo tel size?  Be ouver ou 
PSO, ou a konnen. Mwan mon 
konnen akoz mon’n lir li mon 
konnen, en lot konnen akoz in 

lir li, me selman li i pa pou 
ouver li. 

Bokou fwa nou war 
dimoun i al get PSO kot i annan 
bann benefis, kot i annan bann 
larzan. Selman kot i annan lord 
pou ou swiv, sa disiplin pou ou 
aplike, sa nou pa konnen ki i 
annan ladan. 

  Dan PSO i annan tou 
keksoz.  Tou keksoz i annan 
dan PSO, ziske ki mannyer pou 
ou prepar en Cabinet paper, ki 
mannyer pou ou prepar en Bill, 
tousala i annan dan PSO.  PSO 
i en dokiman konpreansiv lo 
fonksyonnman Gouvernman. 

 Selman nou reste an 
dyalog toultan, nou gid zot, 
prezan ki arive bokou fwa letan 
bann dimoun pa swiv sa bann 
sityasyon koumsa, i end up dan 
problenm.  I end up ek en 
difikilte.  I end up ek en 
sityasyon. Be ler i end up ek sa 
problenm, ek sa sityasyon la, 
DPA ki bezwen rezourd. Ou 
vwar?  Akoz kekfwa in involve 
en staff, i ganny afekte. Oubyen 
en keksoz, dan sa 
lorganizasyon pa'n war mal.  
DPA ki mannyer la mon dan en 
sityasyon la, ki mannyer mon 
pou rezourd sa? 

  Nou bezwen trouv en 
solisyon kantmenm ou ki'n fer 
sa problenm, nou pa kapab dir 
ou al sort out ou problenm ou 
menm. Nou bezwen rod en 

fason ki mannyer pou ed ou 
rezourd sa problenm.  Mersi. 
 
MR DEPUTY SPEAKER   
Mon ava donn laparol, Onorab 
Esparon. 
 
HON REGINA ESPARON  
Mersi Mr Chair.  Mr Chair mon 
ti ava kontan demann, fer de 
klarifikasyon, de leklersisman. 
Enn lo ‘other goods and services 
‘dan detay.   

I annan en logmantasyon 
dan sa sonm ki ti gannyen 
lannen pase, pour service 
agreement sorti 184mil pou vin 
240mil en pti leklersisman lo la 
silvouple. 
   E lo ‘maintenance and 
services’ osi mon vwar in 
ogmante sorti 395mil pou vin 
443mil. Eski sa maintenance 
services, i osi enkli tretman pou 

fungus ki lannen pase ti pe dir i 
annan dan library? 

  Lo kote, sa menm latab 
‘goods and services’ la ‘facilities 
for events,’ mon war en 
ogmantasyon ki sorti 6mil 
lannen pase in mont 100mil.  Ki 
kalite events zot anvizaze fer sa 
lannen, an vi ki annan 
restriksyon? Mon krwar sa i 
devret ganny limite.  

Lo kote ‘minor capitals’ 
Minis in dir napa gran 
logmantasyon, me solman la 
mon vwar anba ‘acquisition of 

other machinery and 
equipment,’ in sorti R12mil 
lannen pase in mont 37mil,  ki 
kalite lekipman zot anvizaze 
purchase sa lannen?  Mersi. 
 
CHIEF SECRETARY JESSIE 
ESPARON   
Mersi Onorab pou ou kestyon. 
Service agreements i pran kont 
en pti pe dan ogmantasyon dan 
pri.  Enn nou annan en 
kontrakter ki maintain National 
House the grounds, apre nou'n 
azout en pti pe larzan;- parey 
annandler ki nou bezwen en 
dimoun tanporer, pou nou - 
nou pa bezwen kekfwa en 
dimoun permanan pou travay 
ki nou bezwen al rod en pos al 
pey li.  

Nou fer en pti service 
agreement ek en dimoun, nou 
bezwen li pou trwa mwan dizon 
nou bezwen li pou 6mwan,   nou 
fer en pti service agreement. 
Pou nou nobou kapab fer a en 
moman donnen, fer serten 
travay marse.  Kekfwa ou ganny 
ou dimoun, en dimoun i kite 
oubyen en dimoun pa la pou en 
pe letan pa le, ou bezwen 
kouver sa travay so nou fer sa. 

 E lo kote sa ki komersyal 
par egzanp, pou maintain 
National House i annan pri ki 
monte, in fact nou ti'n fek 
tender, nou'n fek ganny en 
kontrakter pou fer sa. I pa 

bokou nou war, i pa bokou 
selman i mont en pti pe pri.  

Apre i annan, ou'n 
demann mwan lo kote, si i 
annan pou fungus? National 
House dan DPA nou napa 
fungus nou.  Malgre nou annan 
en gran registry, nou annan en 
registry ki annan en kantite file.  
Nou napa fungus.  Akoz nou fer 
bann prekosyon, tel ki nou 
toultan sa landrwa, ou bezwen 
kit li a en serten nivo tanperatir.  

Apre ler i dir ou i annan 
bann letan kot i annan bann 
gran konze, fer krwar bann 
gran konze piblik, nou fer 
firmigasyon akoz sa 
firmigasyon, i en firmigasyon 
for ki dimoun pa kapab la letan 
ou firmize.  

So, nou pran sa bann 
prekosyon.  Kekfwa si i annan 
fungus kot nou vwazen, dan 
menm building, me kot DPA nou 
pa ankor gannyen sa problenm 
fungus.  

Apre lo kote equipment 
pou nou ranplas en pe nou 
bann, nou bann computers, si 
zot gete nou pa'n demann 
bokou nou, zis pri ki'n mont en 
pti pe.   

Apre ou'n demann mwan 
kestyon lo kote bann events ki 
nou, ti 6mil selman in met 
100mil. Sa la, i nou events CEO 
Forum ki nou fer ki normalman 
nou fer 4 dan en lannen. 

Selman lannen pase, nou pa'n 
kapab fer akoz bann zafer 
COVID apre ler revised budget 
in vini, pou COVID budget nou 
larzan in pas dan 
konversasyon. 

  So, ti kit nou zis en pti 
granm 6mil.  Prezan la nou ti 
demann 46mil nou, nou pa'n 
demann 100mil nou. 100mil 
nou'n gannyen, mon konpran i 
dir Cabinet ki'n rekomande, 
nou ganny 100mil.  So nou 
kontan, nou apresye sa pti 
larzan an plis ki nou'n gannyen. 
Mersi Onorab.  Mersi Mr 
Chairman. 
 
MR DEPUTY SPEAKER   
Mersi.  Nou pou pas laparol 
aprezan avek Onorab Churchill 
Gill. 
 
HON CHURCHILL GILL 
Mersi Mr Chair.  Bonzour 
madanm Esparon. Mon annan 
zis en kestyon, e mon kestyon i 
lo PSO.  Se ki dernyen fwa ki 
PSO ti ganny revize?  E si i pa 
ankor, si zot annan lentansyon 
revize?  Kan ki zot sipoze fer sa, 
pou met li azour avek realite 
ozordi? Mersi. 
 
CHIEF SECRETARY JESSIE 
ESPARON   
Mersi Onorab pou ou kestyon, 
dernyen fwa nou ti fer en nouvo 
versyon PSO ti 2011.  In fact 

nou pe travay lo, i annan de nou 
akoz PSO la ou pa tro, tro ganny 
dimoun pou travay lo la, parske 
fodre ou en dimoun ki'n ladan, 
ki'n dan detay, ki konn tou son 
pti detay. 

I annan de nou  pe travay 
lo la.  In fact nou'n  fini fer nou, 
zis i reste pou clean up, apre 
akoz mon war AG i byen kontan 
PSO li. In demann nou - konmsi 
mon’n war li fer bann komanter 
ki dir PSO ti kapab ganny 
pibliye e turn into a law. 

 E sete sa nou lentansyon 
konmsi pou annan en Public 
Service Act, ler nou ava annan 
sa PSO la, dimoun i ava 
respekte PSO.  Ler sa PSO i vin 
Lalwa la, dimoun i ava arete 
krwar PSO i zis en bout papye. 

 Dimoun a war poudir PSO 
i en Lalwa, menm mannyer i ete 
la, i en Administrative Order, i 
ou ava war en provizyon ladan 
ki dir i en Order of the President. 
I en dokiman ki sipoze ganny 
respekte.  So vwala en pti pe lo 
PSO, mersi. 
 
MR DEPUTY SPEAKER   
Mersi madanm Esparon.  
Onorab Vidot.   
 
HON AUDREY VIDOT  
Mersi Mr Chair. Mr Chair mon 
kestyon pou panel. Nou konnen 
dan lepase Gouvernman, in 
envestir en kantite dan Bidze 

pou bann training, pou nou 
bann diferan profesyonnel dan 
Gouvernman. 

 E ozordi nou pe vwar ki i 
annan bokou sa bann 
profesyonnel ki, Gouvernman 
in envestir dan zot, zot kontra 
pa pe ganny renouvle.  E nou ti 
ava kontan konnen petet, 
madanm Esparon, eski si en 
profesyonnel, en dimoun ki'n 
dan lanplwa, son Kontra in 
toutafe annord i annan zis, swa 
opsyon pou ou pa renouvle li 
akoz petet i annan move rapor. 

 Oubyen i annan move 
rikord, ki anpes li kapab 
kontinyelman dan sa lanplwa. 
Ki plan Gouvernman, petet osi 
VP i kapab komanter lo la, ki 
plan nouvo Gouvernman dan 
bann ka parey? Akoz i annan 
bokou dimoun i santi poudir, 
pou pran legzanp parey bann 
DAs. 

 I annan ki zot Kontra pa 
pe ganny renouvle,  i  annan 
ki'n al training pou social work, 
e zot annan en kantite pou ofer. 
Petet si zot pa pe renouvle zot 
Kontra, ki lespwar ou pe donn 
zot lezot, loportinite baze lo 
lenvestisman ki Gouvernman in 
fer lo zot, pou zot kapab antre 
dan lezot departman, ki kapab 
anmenn fri, pou servis dan 
servis piblik?  Mersi.  
 



Verbatim Report  NAS Sitting  Friday 26th February, 2021 
 

42 
 

CHIEF SECRETARY JESSIE 
ESPARON   
Mersi, anyway mon pa konnen, 
mon pa tro war sa kestyon i link 
ek Bidze, be selman si zot le 
mon dir en keksoz lo la, Mr 
Chairman si ou permet mwan? 
 
MR DEPUTY SPEAKER   
Mon ava permet ou, be solman 
wi nou pou bezwen kosyonn 
bann Manm, lo relevans bann 
kestyon, i bezwen anliny avek 
bann budget heads ki nou pe 
deal avek. 

 Be solman sa i en kestyon 
ki en pe relevan, dan domenn 
piblik la, akoz nou'n tann 
serten komanter.  Mon ti ava 
permet madanm Esparon pou 
reponn sa, silvouple. Madanm 
Esparon, ou kapab reponn. 
 
CHIEF SECRETARY JESSIE 
ESPARON   
Mersi, Mr Chairman.  Ou 
konnen mon leksperyans dan 
servis piblik dan 
ladministrasyon Kontra.  Tre, 
tre rar en dimoun son Kontra   
pa ganny renouvle - tre, tre rar.  
Well swa en dimoun li menm li 
pa le renouvle, me selman 
poudir konmsi Gouvernman 
oubyen petet en lazans pa 
renouvle, i tre rar. 

 Menm tou dernyerman 
nou pa'n ganny dimoun, ki pa, 
Kontra pa'n ganny renouvle, 

ekspekte dan bann landrwa par 
egzanp kot, par egzanp i annan 
bann landrwa kot post aboli.  Si 
redeployment in kapab ganny 
fer, in ganny fer, me si i pa'n 
kapab malerezman ou bezwen 
terminate Kontra sa dimoun. 

  Selman, nou dir avek 
provizyon, ki sa dimoun i kapab 
touzour re-aplay pou li antre 
dan servis piblik kot i annan sa 
loportinite. Sa i en provizyon ki 
nou le reste, konmsi nou anvi 
reste for lo la, akoz son training 
ki'n gannyen probableman i 
enn pou servis piblik.  E petet 
sa moman donnen la, i bezwen 
exit akoz en sityasyon.  Me 
selman i ava annan petet 
keksoz a lavenir and sooner pou 

li kapab rantre ladan.  Ok? 
  Prezan lo bann, kote ou'n 
mansyonn an partikilye DA, 
well pou le moman, mon pa 
ankor war personn ki dir son 
Kontra pa pou renouvle.  Petet 
ler sa sityasyon i ava vin devan 
mwan, mon ava kapab war e 
petet mon ava kapab konsey sa 
lorganizasyon.  

Selman sa ki mon 
konpran, se ki ler dizon enn sa 
bann dimoun dan sa pos zot 
Kontra i expire, i fini. Then 
petet, sa lorganizasyon ti ava 
kontan petet en pti pe plis 
konpetisyon rod, gete si napa 
dimoun ankor.  Me tou kou ki 

sa enn ki ti la i osi i annan son 
drwa pou li aplay. 

   Prezan si sa dimoun ki'n 
la, ki'n annan plis leksperyans i 
kapab prouv son lekor over sa 
bann nouvo dimoun, then 
probableman i a gannyen.  
 En keksoz ki nou devret 
konpran avek Kontra se ki, ler 
ou lo Kontra la. Ler ou 2an sepa 
ou 3an i fini, i fini li. Konmsi 
non.  Wi an prensip this is how 
it is.  I fini li. Lefe ki ou 
anplwayer i donn en 
renouvelman i en, i byen, akoz i 
annan sa kontinyite dan sa 
landrwa travay e i montre ki i 
apresye osi ou servis. Me i pa 
obligatwar, ki letan ou Kontra i 
fini, i donn ou oubyen ou reste.  

E ou pa bezwen donn sa 
dimoun okenn leksplikasyon 
akoz sa Kontra, akoz mon pa'n 
renouvle ou. Mon osi si mon 
anvi kite mon ale, mon pa 
bezwen donn mon anplwayer 
leksplikasyon akoz mon pa oule 
renouvle mon Kontra.  In fini, 
mon pran mon semen mon ale.  

Akoz Kontra la i pa 
continuous employment, parey 
ki ou'n ganny anploye ozordi, 
apre i fini. Konmsi fodre nou 
konpran byen, sa size Kontra i 
en fixed term contract. 

 Apre en fixed term 
contract i sipoze en Kontra ki 
disiplin dimoun. Ou konnen si 
ou ti travay ek en lorganizasyon 

enternasyonal ou ti pou konnen 
ou annan ou 2an sepa ou 3an, 
ler pe al fini ou, ou konnen i 
annan bann requirement ki 
demann ou, ou taye ou degaze 
ou fer, pou fer sir ou ganny ou 
lot term.  

Be isi lo fixed-term 
contract, lo PSE pa sa ki dimoun 
i fer.  Ler ou enform li 5 mwan 
davans ou remind li, la ou 
Kontra pe al fini, nou komans 
nou process dan 5mwan ou 
Kontra pou fini, nou konmans 
nou process.  

Anvoy ou plans and target, 
dir ou lentansyon si ou anvi 
renew Kontra.  Ou sa 
lorganizasyon dir ou lentansyon 
si ou anvi sa dimoun kontinyen 
travay pou ou. Ki nou war? Ki 
nou war?  Bokou fwa la sa 
dimoun ek sa lorganizasyon, (sa 
nou leksperyans) i pran - 
Kontra i ganny pou fini li, 
prezan ki son sweet time i pe 
pran pou li anvoy son bann 
zafer, ek zot bann zafer. In fini 
son Kontra li en?  

Konmsi i pa konsyan 
poudir sa fixed term contract, i 
en disiplin ki ou bezwen zour i 
fini la, demen i bezwen ganny 
renewed sa Kontra si ou pou 
reste e si ou pou ale, ou ale.    

Sa konmsi dimoun i 
ankor, i ankor en pti pe, konmsi 
mon kapab dir tola, tola avek 
oubyen pa konpran.  E i annan 

menm dimoun, ou anvoy li son 
Kontra pou li sinyen i perdi sa 
Kontra.   

I dir ou donn mwan en lo 
kopi, be dan ki sistenm i egziste 
sa en dimoun i perdi son 
Kontra?  I montre ou en mank 
disiplin, si en dimoun i perdi 
son Kontra!  I dir ou, mon plans 
and targets, mon pa konnen ki 
mon’n fer avek.   Be sa 
lorganizasyon sipoze annan en 
kopi dan son file.  

Konmsi i, nou ganny en 
kantite difikilte kantmenm nou 
ganny dir tou sord kalite non, 
sa bann lorganizasyon zot 
annan en kantite problenm, ki 
letan ou pe sey met zot drwat, 
la prezan ou ki pli pa bon.  
Touzour koumsa.  Mersi. 
 
MR DEPUTY SPEAKER   
Mersi pou sa leksplikasyon 
byen detaye madanm Esparon. 
Ou annan en pwen, me selman 
be mindful topik ki mon’n leve 
avan akoz. 
 
HON AUDREY VIDOT  
Non, pa pou madanm Esparon 
me petet lo sa ki ou'n dir Mr 
Chair, i annan son relevans 
avek Bidze, akoz prenon kont ki 
training ki ganny bidzete se 
Gouvernman ki fer li, ki mete. 

 So, i enportan pou 
lenformasyon pou bann nouvo 
ki pe antre, ki si arive ki zot 

travay dan Gouvernman pou 
zot Kontra at least, zot in ganny 
en leksplikasyon.  Me mersi 
bokou. 
 
MR DEPUTY SPEAKER   
Wi, in donn en bon 
leksplikasyon me mon kosyonn, 
Lasanble osi ki i annan bann 
antite par egzanp ou'n lev 
kestyon DA, Local Government 
pou vini nou ti kapab adres sa 
size, lo ledikasyon i annan 
endividi ki'n ganny nonmen, 
Minister Ledikasyon pou vini.   

I annan bann antite 
spesifik zot ti kapab adres sa 
bann kestyon avek. So mon ava 
pas laparol aprezan avek 
Onorab Kelly Samynadin.  
Mersi. 
 
HON KELLY SAMYNADIN     
Mersi Mr Chair, mon kestyon i 
baze lo progranm 2 lo paz 20.  
Pou permet DPA amelyor 
performans dan servis piblik 
parey i pe targete, eski en lodit 
in ganny fer, pou etabli en lalis 
bann MDAs ki merit ganny fer 
sa travay avek pou akonpli zot 
target?  Mersi. 
 
CHIEF SECRETARY JESSIE 
ESPARON   
Mersi Onorab, ou konnen ki 
mannyer nou konnen en 
lorganizasyon i vreman, vreman 
feb, e zot ki nou bezwen pik lo 



Verbatim Report  NAS Sitting  Friday 26th February, 2021 
 

45 
 

zot pou al fer sa odit? Atraver 
bann dokiman ki nou gannyen 
ler, zot ganny delegated zot, 
nou pa anmar zot lanmen pou 
anpes zot travay.  Zot ganny sa 
delegated authority, bann 
dokiman i vini.  Prezan nou 
asize ek sa bann dokiman nou 
fer nou monitoring, nou war ki 
kantite febles.  

E   se sa bann 
lorganizasyon ki nou targete.  
Konmsi mon pa poudir la, lekel 
zot. Me selman si Lasanble i 
oule en lalis sa bann 
lorganizasyon kot ki annan 
gran febles, sa nou kapab fer 
zot gannyen. Mersi. 

 
MR DEPUTY SPEAKER   
Madanm Esparon in ofer 
Lasanble en dokiman, eski nou 
pou demande, ok? Leader 
Lopozisyon, Chief Whip LDS ou 
ok.  So Komite Lasirans i ava 
not sa, i ava swiv lo sa lasirans. 
Mon ava pas laparol avek 
Onorab Manm elekte pou 
Pointe Larue. 
 
HON CONRAD GABRIEL  
Mersi Mr Chair. Anba progranm 
ou departman, e Bidze ki ou'n 
gannyen, eski madanm 
Esparon i kapab dir nou ki plan 
restriktirasyon ki zot annan sa 
lannen?  

Ki rol ou departman dan 
sa restriktirasyon, e finalman ki 

lenpak i pou annan lo Bidze, sa 
ladministrasyon pou sa lannen, 
konpare ek lannen pase?  
Mersi.   
 
CHIEF SECRETARY JESSIE 
ESPARON  
Mersi Mr Onorab, well nou 
anploy dimoun pou fer travay 
restriktirasyon. Kantmenm nou 
napa bokou dimoun selman, 
konmsi preski tou dimoun kot 
DPA, nou annan en group 
dimoun ki fer restriktirasyon, 
selman i annan lezot dimoun 
osi tou ki kapab fer sa louvraz. 
So, sa bann dimoun i ganny 
peye pou louvraz ki annan pou 
fer. 

 Nou travay lo bann, la 
parey recently ler ti fer nouvo 
ladministrasyon, bann 
portfolyo in ganny set, nou fer 
sa striktir dapre portfolyo.  

La recently in anons faz 
enn, ki mannyer Gouvernman 
pou striktire, i annan travay pe 
ganny fer, e sa i apel reform.   

Letan nou fer reform la, 
nou fer en tim travay. I annan 
en komite ki'n ganny set up.  I 
annan, i kot Minister Finans, i 
annan dimoun reprezantan 
Minister Finans, i annan 
reprezantan DPA, nou osi 
annan en reprezantan dimoun 
legal.   

Akoz i annan parey sa 
bann antite ki pou dizon sorti, 

koman antite oubyen pou vin, i 
annan serten parti ladan dizon 
pou ganny aboli. Sa travay pe 
ganny fer dan en fason 
kordinen, ki mannyer ki nou pa 
mank nanryen legal.  Nou 
bezwen tackle bann bout legal 
avan apre fer the structure.   

Prezan bann 
lorganizasyon ki ganny afekte 
zot pe fer zot groundwork zot. 

 Prezan bann dimoun ki lo 
komite i annan en Technical 
Committee pou bann zafer 
striktir. Sa bann dimoun dan 
Technical Committee pe zwenn 
ek sa bann lorganizasyon, pou 
diskit avek zot. Ler finalman, 
tou bann zafer legal in etabli, ki 
mannyer ou striktir pou ete. 

E sa striktir la fodre pa 
enn ki depans plis larzan. Fodre 
i enn ki streamline ki larzan, i 
zis pou sa ki ou'n gannyen pou 
ou depanse pou lannen 2021, 
akoz napa plis ki sa. 

 Prezan si kot ou i annan 
an plis, dimoun ou kapab 
redeploy li, dan en lot landrwa 
kot i manke.  Akoz dan servis 
piblik partou nou annan 
mankman.  I annan landrwa 
petet ki annan en pti pe excess, 
me i annan landrwa ki annan 
mankman. Si nou kapab servi 
sa bann dimoun, nou servi zot. 

 E vwala kot nou ete avek 
restriktirasyon, i en travay ki pe 
kontinyen.  I pou annan 

dezyenm faz, be la pou le 
moman nou pe travay lo sa 
bann premye faz ki fek anonse. 
Mersi. 
 
MR DEPUTY SPEAKER   
Mersi pou larepons madanm 
Esparon. Me mon pa konnen si, 
VP kekfwa ou ti oule azout 
keksoz lo la, anfet mon war son 
trwa kestyon i pe demann en pe 
the idea behind, restriktirasyon 
si ou ti oule azout keksoz. Si ou 
le that is. 
 
THE VICE-PRESIDENT MR 
AHMED AFIF 
Mersi Mr Chair.  Non zis poudir 
ki dan restriktirasyon 
Gouvernman toultan i pe rod 
lefikasite. E dan sa zefor nou 
toultan rod led DPA ki annan en 
kantite leksperyans, dan non 
selman dan restriktirasyon, me 
bann striktir ki egziste ki bann 
problenm ki zot in rankontre. 

 E alors dan sa fason, ler 
nou fer restriktirasyon, e kan 
nou bezwen led diferan lazans 
tel ki DPA, byensir nou pou 
anmenn zot on Board    pou fer 
sir ki sa louvraz i ganny fer dan 
en fason efikas, vit e ki anmenn 
tou bann standar ki neseser 
pou fer keksoz marse. Mersi Mr 
Chair. 
 
MR DEPUTY SPEAKER   

Mersi Vis-Prezidan. Mon ava 
prezan donn laparol, Onorab 
Rocky Uranie. 
 
HON ROCKY URANIE  
Mersi Mr Chair. Mr Chair 
permet mwan zis en pti keksoz, 
en pti pwen klarifikasyon. 
Mon’n tann madanm Esparon 
nonm service agreement, zis en 
pti pwen.  

Si en dimoun i ganny mete 
lo service agreement pou 2an an 
apre i ganny anploye, eski sa 
2an pou ganny konte dan, pou 
form par son gratwite? Mersi. 
 
MR DEPUTY SPEAKER   
Madanm Esparon. 
 
CHIEF SECRETARY JESSIE 
ESPARON   
Mersi  Onorab pou ou kestyon. 
En service agreement la i pa en, 
i pa en Kontra anploye li. I en 
Kontra, i en laranzman i sipoze, 
en laranzman biznes ant en 
dimoun avek sa dimoun ki'n 
pran li pou fer sa travay. 

 I vini i fer son travay ou 
donn li son fee, i ale. Avek sa 
service agreement i pa sipoze 
annan ni annual leave, i pa 
sipoze ni annan sick leave, i pa 
sipoze annan kondisyon travay, 
parey en dimoun ki annan en 
Kontra travay li. 

 Selman ki nou war in 
annan bokou melanz, dimoun 

in krwar service agreement, li 
menm en contract of 
employment i pa li. 

  Lanmenm la kot ariv 
konfizyon i dir ou, mon ti la 2an 
lo service agreement, la ou'n 
anploy mwan, mon annan 
kontinyite servis. Non, napa. 
Konmsi, prezan contract of 
employment i letan ou komans 
ou Kontra la ki ou konn ou 
kondisyon.   

Maternity leave, sick leave, 
annual leave ou gratwite, sepa 
ou bann alawenns ki ou sipoze 
gannyen. I annan en pe 
konfizyon lo sa zafer service 
agreement.  Apre service 
agreement, i en keksoz ki tonm 
dan portfolyo Minister Finans.  I   
tonm anba sa Polisi Outsourcing 
of services.  

Parey letan nou ti fer 
reform an 2008 nou ti dir bann 
non-core nou pe tire, me selman 
Gouvernman i still bezwen donn 
sa servis.  Alors i ti swa rod en 
endividi, oubyen en pti 
lakonpannyen. En 
lakonpannyen pou donn sa 
servis. E sa bann dimoun zot 
sipoze lo service agreement.  

E si i en lakonpannyen, si 
en lorganizasyon, li ki sipoze 
anploy son dimoun, pa 
Gouvernman. Ou ganny mwan, 
ou konpran mwan la. Mersi. 
 
MR DEPUTY SPEAKER   

Mersi madanm Esparon. 
Onorab Ghislain. 
 
HON CHANTAL GHISLAIN  
Mersi Mr Chair, bonzour tou 
dimoun. Madanm Esparon lefet 
ki taler nou ti pe koz lo PSO ki 
osi sa Labib ouswa saliv ki bann 
Departman Gouvernman e tou 
bann travayer sekter piblik i 
preski fonksyon lo la daily. 

Lefe ki ou pe dir i annan 
en bon pe letan zot pa ankor 
war PSO, e ladan dan nou osi 
nou konnen ki apard ki 
reglemant saler, i osi annan 
bann allowances;- par egzanp 
dizon par egzanp bann travayer 
ki bezwen deplase pou al travay 
lo Praslin, ouswa la Digue and 

ki ladan kekfwa i annan zot per 
diem toulezour zot manze, 
tousala i ganny reflekte dan sa 
PSO. E  zot departman e lazans 
i donn zot sa larzan ki valer i 
ladan.   

Eski nou pouvwar, an se 
moman ouswa ou departman, 
pou konsider dizon fer sa PSO, 
revwar li anyelman, pou kapab 
reflekte dan bann … Menm 
avan ki bann departman i met 
zot Bidze, pou kapab reflekte 
dan zot Bidze sa lenflasyon si 
annan? Sirtou osi par egzanp 
letan nou pe regard la dan sa 
moman, kot tou keksoz i preski 
kat fwa pli ser ki i ti ete dizon 
avan letan COVID. Mersi.  

 
CHIEF SECRETARY JESSIE 
ESPARON   
Mersi Onorab, ou konn i en gro 
travay pou fer PSO, toulezan, be 
selman ki arive letan i annan 
bann sanzman dan bann rates. 
Nou fer sorti sirkiler, prezan ler 
nou fer sorti sa sirkiler nou dir 
ok, sa sirkiler pe amann PSO 
tel, tel order.   

Parey nou ti annan enn ki 
nou ti fer sorti ki ti reviz bann 
rates, bann dimoun ki al 
Praslin La Digue, Mr Thesee i 
konn byen akoz nou ti fer sa 
ansanm, nou ti reviz, sa bann 
rates mon krwar 2an pase. 

 Me selman enn ler fodre 
nou konpran nou pa kapab 
akoz sak fwa pri lavi monte nek 
nou reviz rates. Nou devret 
konmsi nou bezwen prezan, ler 
en keksoz i monte nou al rod sa 
keksoz en pti pe pli bon marse, 
akoz si nek nou reviz rates 
toultan dan en fason 
komersyal, kot nou pou ete 
avek nou Bidze?   

Anyway, Bidze i sa 
Minister Finans, selman nou 
sey fer mannyer pou nou rod sa 
lekonomi, oubyen rod en lot 
fason pou nou fer nou louvraz. 
Si nou ti pou al La Digue, 
Praslin detrwa zour, nou gete 
eski dan sa bann detrwa zour ki 
nou ti pou al Praslin/ La Digue 
i annan dan sa bann zour ki 

nou ti kapab fer sa travay 
konmsi an dyalog? 

 Epi, sa ki nou vreman 
bezwen  al on site, kekfwa en 
zour la nou a depans larzan pou 
en zour. Konmsi i sa bann 
alternative, ki nou koman 
dimoun ki ansarz bann 
lorganizasyon nou bezwen gete, 
pa zis dir nou napa larzan, pa 
zis dir larzan pa ase. Me nou 
bezwen rod meyer fason pou 
nou zer sa Bidze ki nou annan, 
e mon, nou’n ganny en Bidze ki 
vreman koupe la. 

 Me lafen lannen, mon asir 
ou i annan landrwa pou reste 
savings. I annan landrwa ki pou 
reste savings, akoz toulezan i 
koumsa menm si nou ganny en 
Bidze koupe nou dir pou dir pa 
ase.  

Larzan ki'n donn mwan pa 
ase, larzan zanmen i ase li. 
Kantmenm nou lekonomi ti ava 
pli zoli, i pa ti pou donn ou sa 
larzan, vreman parey lekonomi 
i ete li, i ti pou donn ou mwens 
pou ou nobou kapab fer plis 
avek mwens. Mwan sa mon 
kontribisyon lo la. Sa mon 
disiplin bidzeter ki mwan mon 
annan. 
 
MR DEPUTY SPEAKER   
Onorab Ghislain, ou annan en 
follow-up.  
 
HON CHANTAL GHISLAIN  

Wi madanm Esparon, mon 
totalman dakor avek sa ki ou'n 
dir ki ou pa kapab pe revize sak 
fwa. Me selman nou bezwen 
pran kont osi, i annan bann, la 
nou pe koz pou bann dimoun ki 
ale daily i monte e retournen. 

 What about, bann lazans 
par egzanp Lapolis, teachers ou 
swa menm Fire Brigade kot zot 
bezwen ale al reste lo zil zot.  Zot 
bezwen ale and i pa pe reflekte.  
Eski zot pe mazinen departman 
zot kapab pe mazin lo la, ki ler 
sa bann sirkiler i sorti 
kantmenm i pa al ver 
direkteman atas avek tou 
dimoun, akoz zot kekfwa … 

 Sa bann dimoun pa pe 
sorti Port Glaud, pou desann 
lavil, zot pe sorti Mahé pou 
desann Praslin, pou desann La 
Digue. I pa parey avek en 
dimoun ki li pe retournen.  I 
kapab ozordi, si i ganny li R50 
pou manze i dir be ok, nou 
kapab mannye.  Me, pou lezot 
ki pe viv sa daily toulezour lo zil.   
Si ou kapab pe konsider i 
annan bann targeted groups ki 
ou kapab pe fer sa.  Mersi. 
 
CHIEF SECRETARY JESSIE 
ESPARON   
Mersi. Onorab wi i annan bann 
group target. Par egzanp si ou 
pou get pou Lapolis, avek pou 
bann ledikasyon kot i annan 

bokou mobilizasyon ale vini, zot 
rate i pa parey i dan zot Scheme.   

So i annan sa bann 
sityasyon spesifik, ki i pa pou 
zeneral, me kot i annan bokou 
sa mobilizasyon, i met dan 
Scheme, akoz pou fer sir ki i 
adres zot kondisyon spesifik ki 
zot fer fas avek. Sa i annan i pa 
swiv sa PSO zeneral, me i met 
dan son Scheme. 
 
MR DEPUTY SPEAKER   
Mersi madanm Esparon, me 
lefe ki non, PS Thesee, in ganny 
mansyonnen dan sa e en pe 
rasyonnel Minister Finans   
vizavi ogmant sa bann rate. Ou 
oule kontribye kek keksoz lo sa 
kestyon Onorab Ghislain?  
 
PS DAMIEN THESEE   
Mersi Mr Chair, well parey CS 
in dir nou pa vreman, antre 
pour increase sa bann rates tou 
le lannen, menm si ou pou 
annan logmantasyon.  Akoz enn 
bann rezon osi nou met devan, 
i sipoze en manze par egzanp ler 
ou lo Mahé lo site. 

 So, sa bann allowance osi 
i en keksoz ki asiste ou, avek sa 
lenkonvenyans ki ou pa on site. 
Sanmenm sa ou donn meal 
allowance, si ou fonksyon osi i 
sipoze enn ki ou natir louvraz 
sipoze ou pa on site la, sa meal 
allowance pa sipoze cater pou 
sa.  

I sipoze zis selman si ou pe 
deplase, ki pa ou normal 
functions. Par egzanp mon 
krwar, i currently la sa rate i 
R100 pa zour, pou meal, savedir 
si ou'n al en zournen Praslin 
oubyen La Digue   R100 should 
be enough, pou ou rod en take 
away.  

Me selman ou war tou kou 
bann rezon ki vini i dir ou en 
manze R75, en boutey delo R20.  
Nou bezwen rod bann alternativ 
kot i annan landrwa ki kapab 
afford sa rate.  E sirtou la dan 
sityasyon kot nou ete la, nou pa 
pou kapab al neseserman al 
reviz sa rate.  E i annan bann 
konpromi osi ki nou kapab fer, 
par egzanp si ou pe reste 
overnight, i fer provizyon osi 
petet ki Minister i pey direk sa 
landrwa reste, sa 
akomodasyon.  

Ki petet sa rate ki'n 
donnen i pa pou ase pou 
akomodasyon e pou manze.  
Gouvernman i cater ou 
akomodasyon direk, prezan i 
donn en alawenns ki sipoze 
mon krwar R300, ki kouver ou 
manze at least pou lazournen. 

 So i annan bann opsyon 
ki gete.  E i annan bann 
sirkonstans ki bann accounting 
officers i kapab servi zot prop, I 
suppose zistifikasyon si zot war 
i varyab pou fer serten 
varyasyon zot fer.  Zot note, zot 

atas zot bann resi, e zot kapab 
zistifye ler odit i vini akoz mon’n 
fer sa varyasyon.  Se sa ki 
enportan tou kou,  bann rikord.  
Sa order i en gidans pou zot, 
pou zot servi. Me selman si zot 
war difikilte zot kapab fer serten 
varyasyon, me selman asire ki 
tou kou bann keksoz i ganny 
dokimante. Mersi. 
 
MR DEPUTY SPEAKER    
Onorab Ghislain. 
 
HON CHANTAL GHISLAIN  
Pou re-aziste, mon’n konpran 
parfetman avek bann dimoun ki 
desann daily.  Par egzanp dizon 
ou pran sirkonstans en zofisye 
tenny dife, ki al La Digue ouswa 
Praslin kekfwa i dir ou poudir 
toultan in dir ou R600 ki i 
gannyen as son monthly sa. 

 Be letan sa bann 
sityasyon i monte, toultan ou pe 
tann zot pe konplent i dir i pa 
ase.  Ou war i pa ase, me ler zot 
al kot zot Head,  zot HR ouswa 
zot bann dimoun ki ansarz 
finans kot zot, i dir ou but it's 
dan PSO ki dir ou sa.  Me PSO li 
i pa pe pran kont sa lenflasyon 
li.  

Si i arive ki i annan, la 
parey dan sa bann sityasyon 
parey la, eski zot in dizon dir 
poudir be in sorti kek sirkiler 
poudir be la nou’n vwar poudir 
in mont telman ki nou kapab 

resanze? Mon pa pe telman koz 
lo bann dimoun ki monte 
desann en zour i ale i 
retournen. Mersi. 
 
CHIEF SECRETARY JESSIE 
ESPARON   
Ou konnen, letan ti annan 
reform ekonomik an 2008/9 
nou ti fer mont bann rates par 
45poursan par en pti pe apepre 
sa.  Apre nou'n   mont ankor 
bann rate mon krwar apepre 
2an pase. Nou ti war pa ase, be 
la mon pou war nou pe kapab.   

Finans kekfwa i ava gid 
mwan plis lo la.  Si Finans i dir 
be ok Bidze i kapab abzorb en 
pti poursantaz.  Akoz si in tonbe 
par 40poursan, definitivman ou 
pa pe kapab mont 40poursan, 
petet ou kapab arive en pti pe 
half way, me sa Minister Finans 
ava gete si Bidze pou permet, si 
Bidze i permet, nou napa 
problenm nou, kapab konmsi 
reviz sa bann rates.  Be selman 
parey, nou pe dir ok.   Sa bann 
dimoun ki ou pe dir par egzanp 
ki ale ki ganny allowance R600, 
anyway sa bann dimoun zot 
ganny zot lapey osi tou. 

 Zot ganny landrwa reste 
free, selman kekfwa ki zot pe dir 
ki sa subsistence ki zot gannyen 
petet i pa ase.  Me selman si 
nou ti pou fer li ase, kekfwa nou 
ti pou bezwen double, akoz 
mannyer devalyasyon arive.   

So sa mon krwar mon ava 
les ek Minister Finans pou 
etidye, si zot santi i posib zot a 
les nou konnen.  
 
MR DEPUTY SPEAKER   
Mersi madanm Esparon, o 
mwen i annan Manm ki mon 
pa'n war zot, be solman nou pe 
fer byen avek letan lo sa 
heading i reste mwan zis de 
Manm lo mon lalis. An ka i 
annan dimoun in lev lanmen 
mon pa'n war. Mon ava donn 
laparol Onorab Bistoquet.  
 
HON ROSIE   BISTOQUET   
Bonzour Chairperson, Chair, 
bonzour Vis-Prezidan ek ou 
delegasyon. Mwan mon annan 
detrwa pti kestyon pou mwan 
demande, sirtou bearing in 
mind ki DPA, i the lead or si mon 
kapab dir the sole agency, ki 
dan servis piblik, ki devlop 
bann Policies bann Orders, zot 
met an plas bann code of 
conducts, sirtou kot i konsern 
ethics, Scheme of Service.   

E an plis ki sa, zot fer en 
kantite PME, monitoring, 
program monitoring, kot zot fer 

sir ki sa bann Policies, sa bann 
regilasyon i ganny met an plas. 

  Sa ki mon pou demande 
par egzanp enn sa zafer PSO in 

koz lo la, selman parey letan ou 
ti koz lo review, ou ti fer review 
sa bann dokiman. PSO, i annan 

plis ki 10an pa ankor ganny 
review, mon krwar sa i antite ki 
fodre regarde, koman yer pou 
fer. E sirtou sa i baze lo zot, 
Programs Consolidated 
Expenditure ki P1/P2/P3, kot 
mon remarke par egzanp total 
budget ki zot in gannyen pou 
2020 i R18milyon, konpare 
avek 2021 ki 1600milyon,16.4 
ki mon krwar petet la i letan 
dan sa letan COVID ki zot devret 
petet zot kapab petet devlop 
bann stratezi, bann Polisi 
revwar, pou kapab donn en pti 
pe plis lelan public service an se 
moman. 

  Mon kestyon, mon 
annan de kestyon, enn mon 
remarke par egzanp, DPA zot 
tant pou met bann dimoun dan 
diferan post, lo menm salary 
grade. 

 Par egzanp, mon ava 
donn en legzanp. En dimoun ki 
travay par egzanp ki travay kot 
Lasante ouswa kot Ledikasyon i 
lo en pos program manager apre 

enn ki lo ki kot PMC i osi i en 
program manager, sa en 
legzanp en. 

 Me selman zot pa, zot job 
description, ouswa zot scope of 
practice i diferan. Me selman zot 
salary grid i parey. Mon ti ava 
demann en leksplikasyon lo la. 

En lot keksoz ankor ki 
mon'n remarke par egzanp i 
annan defwa, sa dezyenm. 

Dezyenm sa ki mon konpran 
anba ‘events’ zot in ganny zot, 
zot ti demann 46mil e Cabinet 
in donn zot 100mil.  

E dan sa letan COVID 
fotespere, mon krwar si zot ti 
kapab forfeit, pour petet remet 
dan en lot Bidze, akoz mon 
krwar pa dan ‘events,’ ki zot pou 
fer dan letan COVID. 

  En lot keksoz kot i 
konsern Polisi, sirtou kot i 
konsern kandida, i annan en 
Polisi ki ti sorti, mon pa konnen 
si en Polisi, ouswa si en 
regilasyon ki ti sorti an 2016, 
pou sa bann kandida ki ti met 
zot kandidatir pou eleksyon, 
swa pou prezidansyel, ouswa 
pou MNA, kot zot ganny dir 
fodre si zot pe pran par dan 
eleksyon, fodre bann public 
servant fodre zot pran leave 
without pay. Kantmenm sa 
bann menm kandida i annan 
zot konze ki zot ti kapab pran, 
alors mon pou demande akoz ki 
annan sa Polisi ki’n met an plas 
ouswa en regilasyon?  Mersi.      
 
MR DEPUTY SPEAKER   
Madanm Esparon avan ou 
reponn.  Sa trwazyenm kestyon 
Onorab. Akoz mon krwar i en 
kestyon kot ou pe kestyonn 
Polisi, ki pa direkteman avek, i 
vin lo menm largiman ki mon ti 
leve avek Onorab Vidot pli 
boner. 

 Donk par egzanp sa i en 
kestyon ki ou kapab mete, pou 
Minis ki responsab pou Public 
Administration pli tar, so mon 
poudir madanm Esparon i ava 
reponn, ou de premye.  
 
CHIEF SECRETARY JESSIE 
ESPARON   
Ki mon, ki konmsi, i ti demann 
kestyon lo zafer pos ki menm 
nivo mon pou kapab reponn sa 
kestyon? 
 
MR DEPUTY SPEAKER   
Wi.          
 
CHIEF SECRETARY JESSIE 
ESPARON   
Mr wi, ok, ou konnen 
normalman avan en pos i ganny 
etabli kote i pou tonbe lo grid la. 
I ganny evalye.  I annan en, nou 
annan en sistenm job 
evaluation.  Nou job evaluation i 
link ek sa striktir saler li. 

 Akoz sa striktir saler ki ou 
annan, zot war li bann kare ek 
bann grid bann limero, prezan 
kekfwa en dimoun i kapab dir, 
be sa ki mannyer, ki drayver, en 
drayver pou gannyen lo sa bann 
pti kare ek bann nimero or ki tel 
pos? 

 I evalye i ganny evalye, 
prezan sa bann pwen lo job 
evaluation, i link avek en band 
saler lo sa salary structure. 
Sanmenm sa nou konnen, kote 

program manager pou tonbe, 
me si letan, nou annan en 
Scheme ki donn zeneral.  

Si letan nou’n evalye 
nou’n war sa pos i tonm, zot tou 
zot menm parey. Nou met zot 
menm entry point, si i pa tonm 
parey, petet i en pos pli o. La 
dan sa ka i ava vin en lot entry 
point. Nou fer en job evaluation, 
i pa en legzersis ki nou kas dan 
latet, me nou fer job evaluation. 

 Wi job evaluation i annan 
en metod, annan defwa nou 
bezwen al dan sa landrwa 
travay pou al fer lenspeksyon, 
akoz sa ki zot mete lo papye enn 
ler ou pa pe war. Job description 
pa kler, ou war job description 
in ganny fer in rapaz en pti bout 
isi, en pti bout laba, prezan i vin 
duplication.   

Konmsi annandler 
dimoun pa asize pou devlop sa 
job description ki pou sa pos li. 
I rapaz en pti pe partou.  So 
annandler nou bezwen fer 
inspection tou as part of our 
evaluation, pou nou etabli nou 
fer job evaluation, sanmenm sa 
nou war, ou war i parey, zot 
entry point.  

Apre Mr Speaker, Mr 
Chairman lo kote events mon’n 
dir poudir nou ti demann 46mil, 
nou ti'n ganny en pti pe plis, 
selman si arive ki nou pa kapab 
fer sa bann levennman akoz 
COVID, larzan pou touzour 

reste la e sa larzan i ava ganny 
servi dan en domenn kot i pli 
bezwen.  

Nou pou napa problenm 
avek sa.  Apre in demann sa 
kestyon lo unpaid leave.  Mon 
pe gete si enn ki mon pou 
reponn Mr Chair? 
 
MR DEPUTY SPEAKER               
Non, mon ti pe dir akoz i pa, 
mon pa war ki mannyer i antre 
direk dan size ki devan nou. 
Mon’n propoze ki i table sa 
kestyon koman en kestyon pou 
Minis ki responsab pou Public 
Department. Donk dernyen 
entervenan lo sa headings 
Leader Lopozisyon.  

 
HON SEBASTIEN PILLAY    
Mersi Mr Chairman. Mon, 
bonzour madanm Esparon 
ankor enn fwa bonzour VP. E 
bonzour tou dimoun, ki a 
lekout. 

 Mr Chairman mon 
premye kestyon i al lo sa, sub 
program 2 Public Sector 
Commission. I en lenformasyon 
ki ou pe demann madanm 
Esparon pou provide nou.   

Eski DPA i kapab provide 
Lasanble avek lakantite PSC 
contract holders ki annan? 
konbyen ki bann contract ti for 
renewal e konbyen ki pe 
renewed? 

E si nou kapab ganny en 
lalis tou sa bann PSC contract 
holders, pou benefis FPAC. Akoz 
sa ki nou pe mazinen se ki si 
annan non-renewal of contract i 
annan bann terminal dues ki sa 
bann dimoun i bezwen 
gannyen, and of course ki sa i 
kapab anmennen.  

So sa i ava en 
lenformasyon ki Lasanble i 
kapab servi  apre, in regards to 
en lot kestyon mon pou 
demande spesifikman lo Bidze. 
Spesifikman lo sa progranm, sa 
progranm i fer provizyon ki ou 
annan larzan pou maintain en 
Public Sector Commission. 

 Gouvernman in dir nou li 
ki dan son framework 
realignment, e petet VP ou 
kapab antre ladan ou osi. Dan 
sa realignment ki zot pe fer, zot 
le move ki annan en devolve 
management to the contract 
system.  Sa i lenpresyon ki 
nou'n  gannyen dan statement 
ki Prezidan in fer.   

Me Bidze li menm i pa fer 
provizyon pou sa.  Akoz sa 
Bidze ki la, i pa montre nou sa 
restructuring akoz, zis ladan 
nou'n war Departman 
Lenformasyon.   

So petet eksplik nou si 
Public Sector Commission, pou 
kontinyen fer sa travay ki i fer 
regarding management bann 
Kontra, oversee bann Kontra e 

ki sa pou reste avek Public 
Sector Commission? 

 Par lefe ki mon konnen 
Chairman ou'n dir pa 
mansyonn sa sityasyon, be i 
relevan, akoz an relasyon ek sa 
teacher ki nou pe koz lo la, 
mannyer mon okouran Kontra 
ti ganny submit le 7 Desanm, le 
28 Desanm i ti submit son plans 
and targets.  To-date i pa ankor 
ganny en kontra dan son 
lanmen, e contrary to sa ki MOE 
i dir contract proposal was send 
to DPA 5th February. 

 E prezan lefe ki nou pa 
ankor pe met larzan dan PSC, e 
konplent ki nou gannyen vizavi 
PSC se ki, se dapre Minister 
Ledikasyon se DPA ki'n anmenn 
retar dan donn sa bann Kontra. 

 So how ki mannyer sa 
larzan ki nou pe donn zot, pou 
fer ki annan plis lefikasite dan 
lafason ki PSC i fer son travay? 
E eski sa ki Minister 
Ledikasyon pe dir i relevan 
vizavi travay ki DPA pe fer?   

E mon annan en dernyen 
pwen, Mr Chairman nou annan 
5minit akoz, nou annan 
30minit pou nou pran sa lot 
tenm. 
 
MR DEPUTY SPEAKER   
Be mindful, son letan pou li 
reponn.  
 
HON SEBASTIEN PILLAY    

Yes, Mr Chairman sa ki mon le 
met devan Lasanble. Se ki mon 
annan en konsern avek sa 
sirkiler ki'n ganny anvoye par 
DPA, mon le fer li la pou ki 
madanm Esparon oubyen VP i 
kapab weigh in lo la. 
 
MR DEPUTY SPEAKER   
Ki sirkiler ou pe fer referans 
avek? 
 
HON SEBASTIEN PILLAY    
Mon pe fer referans avek sirkiler 
ki DPA in anvoye vizavi bann 
progresyon saler. Ladan i 
mansyonn lefe ki pou napa 
progresyon saler sa lannen, ki 
byen mon konpran sa mon pa 
pe kestyonn sa, akoz sityasyon 
ekonomik nou tou nou 
konpran.   

Me selman mon pe 
demande, si sa pa devret ganny 
fer par en Lalwa akoz Public 
Service Salary Act, i spesifye ki 
progresyon i ganny fer anba 
Lalwa.  
 E i pa mansyonnen dan ki 
fason DPA i bezwen fer sa 
restriksyon.  So eski i bezwen 
vin par en regilasyon proper, e 
eski sa sirkiler i en dokiman ase 
ferm pou fer ki ou pa ganny sa? 

  Mon pa oule ki en 
dimoun i vin challenge apre, 
mwan mon konpran klerman 
pou pozisyon pei, budget wise 
me nou ti ava kontan ganny en 

klarifikasyon lo la.  Mersi Mr 
Chairman.  
 
MR DEPUTY SPEAKER   
VP. 
 
THE VICE-PRESIDENT MR 
AHMED AFIF 
Mersi Mr Chairman, mersi 
Onorab.  Onorab mon napa 
okenn lenformasyon adisyonnel 
pou donn ou, apard sa ki 
Prezidan ti'n dir.   

Mon konnen i ti anvi 
regard sirtou bann senior public 
servants, se bann Kontra 
dimoun ki al lo Kontra ki pou 
donn zot en lasirans en travay a 
lonterm.  

E i ti anvi revwar en fason 
pou fer sa, an menm tan ou 
ganny maksimonm avek sa 
bann dimoun.  An menm tan ou 
bezwen fer zot konnen pou dir 
zot osi zot bezwen perform, e si 
zot perform i annan en saler ki 
atiran.   

Me selman mon napa 
lenformasyon adisyonnel a sa 
staz.  Le moman ki nou ava 
gannyen, nou pou partaz sa 
avek Lasanble.   

Lo bann lezot kestyon ki 
ou'n poze Onorab, mon 
mazinen i en pe teknik, pa 
neseserman relye avek Bidze 
ozordi. Me selman mon pa 
konnen si madanm Esparon i 

annan lenformasyon i kapab 
donnen.  Mersi Mr Chair. 
 
CHIEF SECRETARY JESSIE 
ESPARON   
Ok, mon le zis koz en pti pe lo 
sa salary progression ki ou pe 
dir la. Dan servis piblik i pa 
otomatik salary progression la, 
ki nou pe dir en increment sorti 
en step pou al en lot. 

 Dan servis piblik i pa 
otomatik sa.  i baze pou ok, si 
en dimoun i fer son, i son 
performans i bon. Akoz ler ou 
apwent en dimoun lo en band, 
lo en step la. 

 I one tou sa 15 la, i bann 
lespas ki nou kite pou li kapab 
fer progresyon. Kekfwa i ganny 
en step, kekfwa i ganny de step, 
kekfwa i ganny trwa step.   

So i pa otomatik, i petet 
baze lo performans.  
Kontrerman, kontrerman avek 
bann dimoun constitutional, zot 
i dir dan zot Lalwa 
Constitutional, se pa 
presidential, vice-presidential 
and so on, National Assembly   
Emoluments ki zot mont en step 
otomatikman. Zot sa i pou zot 
akoz sa Public Service Salary 
Act i ganny, i ganny.  

Konmsi in a way, i ganny 
lir anliny avek sa ki pou sa 
bann constitutional ekspekte, ki 
pou zot in fer provizyon pou li 
otomatik, pou public service i pa 

otomatik, pou ou ganny sa 
bann.  DPA konmsi i deside dan 
Lalwa i dir ou DPA i deside ou 
DPA i deside dan ki fason sa 
dimoun pou gannyen.   

Si i pou ganny de step, si 
pou ganny trwa step konmsi ler 
ou i get a diskresyon i pa 
forseman ki ou bezwen mont lo 
sa step.  I pa forse dan servis 
piblik.  

Apre ou'n koz lo Kontra en 
dimoun Ledikasyon, selman 
mon pou vin lo la mwan, akoz 
mon pa war sa i annan pou fer 
ek Bidze, selman mon kapab 
reasir zot poudir sa retar i pa'n 
vin lo kote DPA.  

DPA ti donn Ledikasyon 
deadline le 15 Desanm pou 
anvoy bann papye sa dimoun, 
nou ganny le 5 Fevriye nou pe 
fer nou travay ki annan pou 
nou fer.   

E mon pa pou donn bann 
detay lo la parske, mon 
mazinen petet, ou konnen dek 
konmansman sa lannen nou’n 
ganny en kantite retar ek sa 
bann zafer COVID, mwan pe, 
mon pa pou blanm personn.  

Mon pa pou blanm 
Minister Ledikasyon, me zot osi 
zot osi pa vin blanm DPA pou 
vin dir DPA ki'n fer retar.  Nou, 
nou’n resevwar li an retar nou 
pe fer nou mye pou nou kapab 
rezourd sa sityasyon.  Mersi. 

MR DEPUTY SPEAKER   
Ok, mersi madanm Esparon.  
Donk mon krwar sa zafer 
ledikasyon la, i konsern ka en 
endividi ki annou pa fer 
Lasanble Nasyonal vin en 
Lakour pou deal ek son 
problenm. 

  I annan Ombudsman i 
annan son Minister, ki kapab 
solve sa sityasyon. Annou pa 
abiz nou privilez dan Lasanble 
pou kontinyelman diskit sa 
pwen.  Ou annan klarifikasyon 
lo kestyon ki ou'n demande?    
 
HON SEBASTIEN PILLAY    
Yes, Mr Chairman.  Mr 
Chairman annefe mon pa pe al 
lo sa pwen mwan, mon konnen 
zot kontan assume mon pe al lo 
en pwen. Sa ki mon pou 
demann ou, se atraver ou e Vis-
Prezidan lefe ki tou travayer 
piblik pa pe ganny sa 
progresyon, eski la sa moman vi 
ki Lasanble Vis-Prezidan i la. 

 Nou kapab ganny ou 
entersesyon ki fer pou ki bann 
constitutional appointees’ par 
lefe ki sa ki madanm Esparon in 
dir, ki nou ganny sa progresyon 
otomatik, ki pou nou osi bann 
constitutional appointees enkli 
sa, sa osi i tenir. 

  Konmsi tou dimoun i ava 
in psyche par lefe ki travayer 
piblik pa pe monte, e nou osi 
nou ava pa monte.  Sa mon ti 

pou demann ou Mr Chairman.  
Mersi.    
 
MR DEPUTY SPEAKER   
Avan ki panel i reponn sa 
kestyon, i byen ki madanm 
Esparon in mansyonn bann 
constitutional appointees, e pou 
lenformasyon piblik ou ti dan 
menm meeting avek mwan, 
mon Chief Whip mon krwar ou 
ti la ou osi. 

 Nou'n fini ganny dir ki 
pou nou pou Lasanble, nou pa 
pou gannyen nou osi, savedir 
mon pe enform piblik deor 
malgre lenformasyon in ganny 
met deor pou dir bann    
constitutional appointees   i 

otomatik, Lasanble nou osi nou 
pe fer sa sakrifis, avek Lepep 
Seselwa, nou pa pou gannyen 
sa logmantasyon sa lannen. 

  Donk prezan si i annan 
panel, i oule azout en pti keksoz 
lo la avan ki nou bouz lo lot 
heading mersi.  Non zot ok? 

 Ok, donk nou'n fini pran 
tou bann kestyon konsernan 
DPA. PS Thesee ou sizere nou al 
lo lot heading apre nou pran tou 
lede vot a lafen.  I ava ok. 

  Donk lo paz pti 27, i ti dir 
nou e sa ki nou pe al regarde la 
se ‘’Other wages and salaries 
gratuities and compensation for 
continuous services.’’   

I ava annan en pti 
lentrodiksyon lo ki si sa 

heading, en Manm panel 
silvouple.  PS Thesee.  
 
PS DAMIEN THESEE  
Mersi Mr Chair.  Mon ava 
komanse, apre mon ava pas 
avek CS.   

Aktyelman lo paz 27 ou 
pou war gratwite, 
konpansasyon apre i annan 
Constitutional Appointments to 
son detay li i trouve dan 
Seksyon 5.  Apre dernyen sa 
Pension Scheme Contribution.  

So Constitutional 
Appointments li i tou bann saler 
bann dimoun zofisye 
konstitisyonnel, parey bann 
Minis.  Bann MNAs, Prezidan 

bann Ziz, apre osi ou annan 
Chairman PSAB, ou annan 
Oditer Zeneral, Chairman 
Eleksyon osi tou.  

So petet mon ava komans 
avek gratwite ki CS i kapab 
donn detay lo la mersi. 
 
MR DEPUTY SPEAKER   
Mersi PS Thesee.  
 
CHIEF SECRETARY JESSIE 
ESPARON   
Bon anyway, sa bann peyman 
centralized  i pa vreman bann 
depans DPA sa, i bann depans 
ki Minister  Finans  i konfye nou 
pou administre lo zot behalf, 
akoz kot sa bann peyman i al 
avek rikord lanplwa.  E kot nou, 

nou annan tou sa bann rikord,  
nou annan gratwite. 
   Gratwite ki nou peye se 
nou met li anba ‘gratwite’, se 
nou pey bann end of contract 
payments, i tonm anba la. Apre 
nou annan bann gratwite par 
egzanp ki bann dimoun pe kite 
travay, i pe fini i pe retire, 
oubyen in ariv en sityasyon kot 
i ganny peye son ki nou apel 
son terminal benefits, sa 
gratwite i ganny kite kot nou sa.  
Akoz i kot nou dan en mannyer 
si en dimoun ler i pe kite i 
annan kek det, nou kapab dan 
en pozisyon pou nou kapab tir 
sa larzan ki li i dwa lo la. 

 Tandis ki bann gratwite 
5an, tou le 5an, sa i dan 
landrwa travay i delegated ek 
bann landrwa travay pou fer.  
Sa i sa bann gratwite.  

Apre nou annan 
konpansasyon, selman 
konpansasyon osi well, nou ti 
ava swete ki Minister Finans i 
donn bann lorganizasyon, zot 
fer zot menm.  

Me selman pou le moman 
zot pa ankor oule.  I kot nou, 
pou letan dimoun pe kite en 
konpansasyon ou toultan 
gannyen upon exit.  E nou letan 
i santralize la, i en fason pou 
permet nou annan sa kontrol, 
akoz ou kapab tir en bor met lo 
en bor.  Apre nou sa 
konpansasyon kot nou servi li 

pirman, pirman pou 
konpansasyon.  

Prezan si i reste en 
savings kekfwa ou met li la dan 
centralized payment.  Nou pa 
servi li pou en lot keksoz, nou a 
kapab servi li pou Bidze DPA 
itself akoz li i en centralized 
payment.  

E sa i en peyman ki nou 
ankor, nou ankor pe 
administre.  Parfwa i annan 
bokou pou fer me selman, i ok 
nou kapab cope avek. 

 Apre i annan pension, 
mon war, (Mr Thesee sorry mon 
war pension i met Pension 
Scheme?)  Anr ok, sa.  Be 
selman nou annan pansyon osi 
tou nou ki nou peye bann 
pansyon Gouvernman. (I la li?) 

 Anr i dan ‘centralized?  
Ok. (Me menm  ‘gratuities’ osi i 
sipoze centralized payment 
non?)  

Wi i pa ladan, i en 
centralized payment. Be solman 
sa bann gratuities osi, i en 
centralized payment ki nou 
administre on behalf of, konmsi 
pou Gouvernman lo lapar 
Minister Finans, mon mazinen 
en?  I ok.  
 
MR DEPUTY SPEAKER   
Kekfwa madanm Esparon, akoz 
pou letan ou'n dir pou ou'n war, 
wi i met ‘Pension Scheme 
Contribution.’  Me ou'n dir sa i 

bann pansyon Gouvernman, en 
pti pe plis detay lo la.  Eski sa 
par egzanp i sa bann special 
pension ki si ou ti dan senk 
profesyon, ledikasyon, lasante 
bann solda zot ti pe ganny en 
pansyon, eski sa li sa? 
 
CHIEF SECRETARY JESSIE 
ESPARON   
Non pa li sa, sa ki la, ki pe 
aparet lo sa papye la, i 
kontribisyon parey anplwayer 
ki tire, ki tire anplwayer lo saler 
apre i bezwen remit ek fon 
pansyon.   

Sa ki ou pe dir Mr 
Chairman, i bann pansyon 
dimoun ki'n kite, ladan i annan 
bann sa ki nou apel Pansyon 
Angle, nou annan en pti group 
pe gannyen, bann dimoun ki ti 
travay lontan avan ‘78. 

  Nou annan en group 
dimoun ki ganny Public Sector 
Special Pension.  Apre nou 
annan sa lot special pension ki 
ti sorti an 2017, ki donn serten 
group travayer.  Sa osi tou nou 
ki administre lo lapar 
Gouvernman.  
 
MR DEPUTY SPEAKER   
Mersi.  Donk lasal i ouver pou 
nou demann kestyon lo sa 
heading. Parey mon ti'n dir zot 
nou pou ale ziska midi edmi.  
Onorab Leader Lopozisyon. 

HON SEBASTIEN PILLAY    
Mersi Mr Chairman. Mr 
Chairman an relasyon avek 
bann ‘compensation for 
continuous service’, nou’n vwar 
sa logmantasyon an 2021 of 
around 11million ki pe mete dan 
Bidze.   

Me selman nou war en 
forecast 2022 ki desann.  Now 
an relasyon avek sa 
‘compensation for continuous 
service,’ eski pozisyon bidzeter 
pei, malgre nou bidzete sa, eski 
sa i pou ganny afekte dan 
okenn fason? Petet Minister 
Finans i kapab ed nou la Mr 
Chairman, eski sa pou ganny 
afekte dan okenn fason, an 
relasyon avek pozisyon bidzeter 
ki pei i ladan?  

Eski nou pou kapab pey 
sa, R39milyon 539mil an 
relasyon avek sa pansyon. 

 An relasyon avek sa 
kestyon ki ou'n demande Mr 
Chairman, akoz i annan sa lot 
larzan ki DPA i manage e i pa la, 

  Mon ava petet, avek ou 
permisyon demann sa kestyon.  
I annan bann ex-travayer PWD, 
an relasyon avek sa prosedir ki 
zot bezwen fer pou zot kapab 
ganny zot peyman. E mon 
konnen madanm Esparon in 
koz lo la bokou fwa. 

 Eski i posib pou nou 
demann ou ki atraver ou Bidze, 
i annan en information officer, ki 

ganny dedicated pou fer li fasil 
ki, tou sa bann dimoun ki vini 
ki vin rod sa pansyon, akoz apre 
zot al partou kot bann MNA. Zot 
dir zot in rod afidavit zot 
anmenn, zot pa pe ganny peye 
eksetera,  ki i ava annan en 
fason, ki lefe ki nou pe al vot lo 
Bidze, ki zot ava ganny sa 
lenformasyon ki ed zot. Si ou 
santi ou pe donn zot ase 
lenformasyon ou ava dir nou, 
an relasyon avek sa size. 

  Mon annan en kestyon, 
me i pa neseserman lo sa head 
me i relevan akoz i konsern, 
long service allowance. Mon pa 
konnen si ou pou permet mwan 
pou demann li la, pou ki Mr 
Thesee i ava klarifye en pti 
keksoz pou nou lo la vitman?  
 
MR DEPUTY SPEAKER   
Si ou pa demann la, kote, kan 
ou kapab demande? 
 
HON SEBASTIEN PILLAY    
Mon pe war li en pe difisil pou 
demande e lot landrwa akoz 
mon krwar i sipoze in build dan 
bann Bidze li, me selman se 
DPA i annan en rol pou li zwe 
ladan. Akoz DPA in fer sorti sa 
sirkiler ki nou'n koup sa - i pa'n 
koupe me nou pa pe pran sa 
long service allowance.   

So mon ti oule zis ganny 
en klarifikasyon, lo ki mannyer 
nou pe manage sa?  E si nou fer 

sir ki tou bann departman in 
fini prepar zot. Me mon ava 
tenir sa kestyon Mr Chairman   
mon ava demann li ler Minister 
Finans i vini vizavi son Polisi. 
Ok, thank you.  
 
MR DEPUTY SPEAKER   
Ok.   
 
CHIEF SECRETARY JESSIE 
ESPARON   
Mr Chair mon ava dir sa pti 
bout lo PWD workers, ki i pe 
dir? 
 
MR DEPUTY SPEAKER   
Ok.   
 
CHIEF SECRETARY JESSIE 
ESPARON   
Ok, be sa bann zafer PWD la sa 
bann ek plizyer lezot, ti tonm 
dan kadre tarmak sa.  Nou dan 
DPA nou annan bann benefit 
officers ki deal ek sa bann case 
koumsa.  Nou pa bezwen 
information officer ki pa konn 
nanryen lo sa bann size 
pansyon pou sa. 

  Nou annan bann benefit 
officers, ki byen konn tou sa 
bann Lalwa Cap 159, Public 
Sector Special Pension, special 
pension zot bon lo la zot konnen 
e zot kapab advise sa bann 
dimoun.  

Ler ou war, en dimoun   in 
apply pou son sa bann peyman 

koumsa i pa gannyen la, akoz i 
napa lenformasyon. I pa kapab 
al kot nenport ki, pou fer ateste. 
Akoz atestasyon anba sa Lalwa 
Cap 159 i fodre dimoun ki’n 
travay avek ou.  Be sa dimoun 
tousala in fini mor.  En bon pe, 
in fini mor.  

Konmsi prezan napa sa 
dimoun pou ateste.  E ler ou pe 
ateste la fodre ou pe ateste 
dapre rikord. Ou pa kapab zis 
ou dir an mon ti konn ou, mon 
rapel ou ti travay, mon pe 
ateste.  Ou pa pe kapab fer sa.  

Prezan sa bann kalite 
pansyon mon'n dir, mon pou 
repet ankor ki, pou nou nobou 
kapab pey dimoun sa bann 
kalite benefis, ki dan form en 
pansyon, ki dan form en 
pensionable gratuity, si i napa 
10an servis, i annan en form 
spesyal anba sa Lalwa ki ganny 
ranpli, i ganny compute, i anvoy 
kot Oditer Zeneral pou li 
sertifye, avan sa  peyman sa 
pansyon i ganny fer. Sa, sa enn 
ki Cap159 ki mon pe dir letan 
Angle sa. 

Si Oditer Zeneral pa 
sertifye sa la, zanmen ou pou 
kapab ganny sa pansyon.  Me 
pou Oditer Zeneral kapab 
sertifye fodre tou lenformasyon 
i kler, dapre Lalwa.  I montre ou 
ti annan 10an servis o mwen, i 
montre ou pou ou ganny en 
pansyon. Menm si ou napa 



Verbatim Report  NAS Sitting  Friday 26th February, 2021 
 

63 
 

10an servis, o mwen ou ti 
annan en pe servis sa ou kapab 
gannyen pti gratwite, ou kapab 
gannyen. 

Me fodre sa atestasyon i 
enn kredib, initil ou ale ou al fer 
afidavit ou dir ‘’mon pe fer 
afidavit mon ti kapab, mon ti 
travay laba.’’  Be sa afidavit 
lekel ki pe collaborate sa? 

   I fodre i annan temwen. 
Fodre i annan sa temwen 
kredib. Nou lanmen i anmare 
nou.  Bokou fwa dir “ah mon’n 
apply DPA, i pa'n donn mwan, i 
pa sa”.  

Nou lanmen i anmare nou 
napa lenformasyon pou anvoy 
sa kot Oditer Zeneral.  Menm 
sa, la i en pansyon ki fodre ki 
Prezidan ki aprouve.  Ou pa 
kapab anvoy en case kot 
Prezidan selman i mank 
lenformasyon, prezan ou dir 
avek sa Prezidan. ‘’Aprouv sa.’’ 
Mwan letan mon anvoy en case 
kot Prezidan, fodre i en case ki 
solid i annan tou keksoz, e tou 
son zafer i la. 

 E letan pe al kot Oditer 
Zeneral osi fodre tou son bann 
keksoz i la.  Si i pa la mon 
regrete.  
 
MR DEPUTY SPEAKER   
Mersi madanm Esparon. PS 
Thesee ou ti'n sinyal …? Non, 
ok.  Onorab Pillay.  
 

HON SEBASTIEN PILLAY    
Mersi Mr Chairman.  Mon 
realize ou'n donn ziska midi 
edmi, so mon annan … Mon ti 
ava kontan PS Thesee i dir nou, 
si an relasyon ek sa 
compensation pou continuous 
service ki nou’n bidzete parey 
mon'n demann madanm 
Esparon, eski budgetary wise, 
nou dan enn pozisyon pou nou 
fulfill sa ki'n ganny mete dan sa 
Bidze? 

Nou napa okenn 
lentansyon ki sa pou annan 
okenn difikilte akoz, nou i deza 
annan dan lezot fason ki bann 
dues ki dimoun pe gannyen pe 
ganny redwir. So mon ti ava 
kontan ganny en klarifikasyon 
vizavi sa particular head, si sa i 
pou annan okenn issue budget 
wise, lefe ki ou'n met li dan 
Bidze, eski ou pou kapab onor 
son fonksyon ki'n ganny mete 
dan Bidze.   

E baze lo sa ki madanm 
Esparon in dir nou, mon anons 
en lapel ek Prezidan pou regard 
dan serten sa bann case sa 
bann dimoun ki'n travay.  I 
annan Mr Macgaw, i annan 
plizyer. E aprouv zot pansyon.  
E sey revwar, montan osi sa 
bann larzan ki zot pe gannyen, 
akoz zot in travay en kantite sa 
bann dimoun e apre mannyer 
sityasyon in sanze, saler ki zot 
ti pe gannyen sa letan, ti tre ba. 

  E ozordi en dimoun ki pe 
fer travay ekivalan pe ganny 
valer pli o, e son pansyon i 
bokou plis e sa bann dimoun pe 
viv en pe pli mwens. So petet 
Prezidan i kapab vwar sa 
atraver entersesyon Vis- 
Prezidan.  Mersi Mr Chairman.  
 
MR DEPUTY SPEAKER       
PS Thesee, eski ou pare pou 
pran sa kestyon lo si pozisyon 
Bidze pou permet sa sonm 
ganny mentenir?     
 
PS DAMIEN THESEE 
Mersi Mr Speaker, nou'n   
prezant Bidze dan son totalite e 
nou'n prevwar en deficit, e se sa 
pozisyon nou pe vin avek la.  E 
parey nou konnen nou annan 
en revi Bidze milye lannen, ki si 
sityasyon i deteryore, oubyen 
amelyore la nou fer bann 
lazistasyon. 

  So pou le moman sa 
laliny konpansasyon pou servis 
kontinyel, continuous service i 
basically pou bann travayer 
Gouvernman ki retire, oubyen 
resign.  So nou provizyon 
mannyer i ete ek Lalwa, nou 
bezwen pey sa bann dimoun zot 
konpansasyon. 

 So nou’n fer sa provizyon 
accordingly e ou'n war in monte 
osi anvi ki, nouvo Polisi depi 
lannen pase, se ki bann 
travayer osi ki lo PSE contract 

zot osi zot retire zot ganny en 
konpansasyon. So nou fer sa 
provizyon accordingly.  Mersi.  
 
MR DEPUTY SPEAKER   
Onorab Pillay.  
 
HON SEBASTIEN PILLAY    
Mersi Mr Chairman. Mr 
Chairman se sa rezon mon ti pe 
demann sa kestyon. Se 
zisteman akoz si nou annan en 
mid year review, pou ki lefe ki 
en kantite landrwa, lezot 
landrwa in ganny afekte sa 
bann dimoun pou nepli dan 
travay, zot pou swa retire, ki as 
much as possible, sa enn head 
ki la i pa en head, ki nou varye 
li signifikaman an relasyon ek 
bann konpansasyon ki dimoun 
pou gannyen. Mersi Mr 
Chairman.    
 
MR DEPUTY SPEAKER   
Mersi pou ou pwen. Mon pa'n 
idantifye okenn lezot dimoun 
ki'n lev lanmen pou sa 
headings.  

Donk aprezan nou pou 
pran vot lo sa de headings ki 
nou’n diskite, depi 10er mwen 
10.  Nou    pou pran vot dabor 
lo Department of Public 
Administration.  Donk mon ava 
demann tou Manm ki an faver 
pou lev lanmen? Mersi.  Okenn 
Manm ki kont? Nou ava 

demann Madanm Clerk, pou 
donn nou tally. 

 Donk Bidze pou 
Departman Ladministrasyon ki 
ganny trouve lo paz 15 ziska 21, 
pou en Bidze R16milyon 498mil 
in ganny aprouve.  

Nou'n annan 27 vot an 
faver, napa ki'n vot kont e napa 
ki'n abstain.  Donk Bidze pou 
Departman Ladministrasyon in 
ganny aprouve.  

Nou pou pas lo lot heading 
aprezan ki, ‘’Other wages and 
salaries, gratuities, 
compensations for continuous 
services.) 

Nou ava demann tou 
Manm ki an faver pou endike? 
Mersi.  Okenn Manm ki kont? 
Madanm Clerk.     

Vot lo Other wages and 
salaries, (gratuities, 
compensations for continuous 
services), ki trouve lo paz pti 27 
pour en sonm R233milyon 
615mil.  I annan 27 vot an 
faver, napa ki'n vot kont, napa 
okenn abstansyon. 

 Donk sa enn vot in ganny 
aprouve par Lasanble 
Nasyonal. Byen nou’n ariv a 
lafen sesyon pou la, nou pou 
repran 2er apre midi.  
 

(BREAK) 
 
 

DEPARTMENT OF 
INFORMATION 
 
MR SPEAKER   
Bonn apre midi tou dimoun. PS 
apre midi nou annan zis Vis-
Prezidan pou nou premye item 
ki Departman Lenformasyon.  

PS Thesee ou ava sitye nou 
ankor, silvouple lo kot nou ete 
dan liv. 
 
PS THESEE 
Mersi Mr Chair, bonn apre midi. 
Pou Departman Lenformasyon i 
trouve lo paz 54 a 56 pou enn 
sonm R838mil.  mersi. 
 
MR SPEAKER   
Mon ava envit Vis-Prezidan pou 
entrodwir sa size.  
 
THE VICE-PRESIDENT MR 
AHMED AFIF 
Mersi Mr Speaker.  Bonn apre 
midi tou bann Manm Onorab e 
tou dimoun ki a lekout apre 
midi.  

Mr Speaker sa Departman 
Lenformasyon parey zot konnen 
se enn ki, anba restriktirasyon, 
ki pe ganny fer i pou nepli 
egziste. 

 Alor, nou panse poudir, e 
ansanm avek finans nou'n koup 
son kou, me ou pou still vwar en 
sonm, ki'n ganny mete pou 
2021, ki R838mil ki reprezant, 
en porsyon dan sa Bidze ki ti'n   

ganny, ki ti sinon ti pou planifye 
pou 2021. 

  Pou la senp rezon ki 
departman pou ganny funded 
pou trwa mwan selman.  An 
2021, Zanvye ziska Mars apre 
sa, sa departman i ganny phase 
out konpletman. E sa i dan 
lespri pou fer Gouvernman pli 
streamline, kot i kapab delivre 
dapre manda ki Gouvernman i 
annan pou fer sir ki, si nou get 
manda, Departman 
Lenformasyon se pou ‘manage e 
kordin kominikasyon 
Gouvernman dan en fason 
efektiv, e fer sir ki ant 
Gouvernman ek piblik i annan 
en lesanz lenformasyon ki 
efektiv.’ 

 E nou krwar sa i posib, 
atraver bann diferan lezot 
lazans ki egziste ozordi, nou 
annan en lazans ki pou 
Gouvernman se SBC, nou 
annan NISA e i annan 
Seychelles News Agency. I 
annan bann lazans ki pe kordin 
lenformasyon.  Plis ki sa, e apre 
midi pou annan Media 
Commission ki pou vini.  E se la 
ki vreman regard en pti pe 
lafason medya i ganny manage 
dan Sesel.   

E alor nou, nou krwar, 
dan lentere annan lefikasite, 
dan lentere Bidze i enportan ki 
nou servi sa pti gin resours ki 
nou annan dan en fason efikas, 

e alors se pou sa rezon ki 
desizyon ti ganny pran pou ferm 
Departman Lenformasyon.   

Sa departman i annan 6 
dimoun, e otan ki nou kapab 
nou, nou pou fer fason pou 
kapab regard bann posibilite re-
deplway sa bann dimoun, ki 
personn pa neseserman bezwen 
perdi zot bouse manze. 

  Si nou kapab fer li, dan 
en fason entern nou pou fer li. 
E nou pou travay tre pre ek 
DPA, pou asire ki nou kapab fer 
sir ki dimoun pa ganny afekte 
dan en fason advers. Otan ki 
nou kapab nou pou met sa zefor 
pou nou fer sa arive.  

Vwala Mr Speaker, son 
Bidze R838  repartisyonnen ek 
saler ki pran, plis ki lanmwatye 
518 ladan.  

E 320, i al dan ‘use of 
goods and services.’  E ladan 
laplipar ti dan, ‘other uses of 
goods and services’ e sa mon 
mazinen ti pou rent zot 
batiman. So vwala, Departman 
Lenformasyon. Mersi Mr 
Speaker.  
 
MR SPEAKER   
Mersi Vis-Prezidan. Kestyon - 
wi, Onorab Ghislain ava 
komanse. 
 
HON CHANTAL GHISLAIN 
Bonn apre midi tou dimoun. 
Minis, Vis-Prezidan ou'n 

anonse ki sa bann dimoun pou 
ganny re-deplwaye eski sa i, ou 
pe dir nou poudir, en lasirans ki 
ou pe donnen poudir sa bann 
dimoun pa pe ganny pouse dan 
zot travay? 

E eski, sa reform in ganny 
fer akoz Gouvernman in anvi 
retir serten travayer 
direkteman? Ouswa 
Gouvernman i anvi revwar 
fason atraver ki   Minis i ganny 
akse direk, ouswa sirveyans e 
kontrol, lo bann diferan lazans 
ki annan fonksyon endepandan 
dan pei, tel ki; SBC, NISA, 
Information Commission parey 
ou'n anonse, Seychelles News 
Agency e Media Commission? 
Mr Speaker. Mersi.  
 
MR SPEAKER   
Vis-Prezidan. 
 
THE VICE-PRESIDENT MR 
AHMED AFIF 
Mersi Mr Speaker. Mr speaker 
mon’n dir mon pa'n donn en 
lasirans, ki sa bann dimoun 
pou ganny en job entern. 

 Mon’n dir nou pou fer nou 
zefor, maximum ki nou kapab 
pou fer sir ki, poudir sa bann 
dimoun i kapab ganny anploye. 
Mon pa'n donn en lasirans ki 
zot pou ganny anploye, si i pa 
posib dan sekter Gouvernman, 
piblik nou ava pouse, pou zot 
kapab ganny en job dan sekter 

prive.  Otan ki nou kapab 
parske nou osi konsyan poudir 
tou dimoun ki annan en saler, i 
annan en fanmir. 

 E ler sa bann desizyon 
parey tel ki pe ganny pran, ki pa 
pe ganny fer dan okenn fason 
malisye.  I pe ganny fer pirman 
dan lespri pou Gouvernman vin 
pli streamline kot son resours i 
ava ganny servi dan en fason 
obzektif. 
 Ou dezyenm kestyon, se 
eski sa prezan pe permet Minis 
kapab direkteman kontrol, 
bann lezot lazans? Non, pa 
ditou. 

  Minis pa la pou li kontrol 
ni SBC, ni NISA, ni okenn lezot 
lazans, poudir zot e mon pa 
konnen si sa ti en pratik dan 
lepase ki ou okouran.  

Mwan mon pa okouran 
poudir anba sa 
ladministrasyon, nou annan 
okenn lentere pou fer sa. Nou 
krwar i mal.  Nou byensir 
koman en Gouvernman nou 
pou pas nou lopinyon avek 
okenn medya, si nou krwar nou 
santi i pa pe fer sa ki byen, me 
nou pa la pou donn li direktiv. 
  So zot annan zot Board, 
zot annan zot fason fer, medya i 
endepandan, i annan en Media 
Commission. E nou pou les sa 
bann lenstitisyon fer zot travay 
parey zot krwar i ete, pa anpes 
nou pas en lopinyon lo serten 

keksoz. Me vwala si mon’n 
reponn sa de kestyon.  Mersi Mr 
Speaker.  
 
MR SPEAKER   
Onorab, i oule klarifikasyon. 
Wi. 
 
HON CHANTAL GHISLAIN 
Mr Speaker, mon annan 
kestyon siplemanter, eski Vis-
Prezidan i kapab dir nou lefet ki 
sa departman pe fermen, 
parske nou konnen sete sa 
departman ki ti sa lyezon ant sa 
bann lazans avek Minis 
Cabinet. 

  And zot ti la, pou formil 
bann Polisi ki annan pou fer 
avek lenformasyon. Eski la lefe 
ki sa departman in fermen zot 
annan kapasite, Gouvernman i 
annan kapasite, pou zot kapab 
dizon fer sa bann kek travay ki 
sa bann dimoun ti pe fer, 
parske se bann dimoun ki ti 
bann profesyonnel dan 
Lenformasyon ki ti konpran 
mannyer lenformasyon i marse. 

  E zis pou azoute Mr 
Speaker, mon zis ekspekte ki 
nouvo Gouvernman pa pran en 
lapros pou komans kontrol 
medya. En keksoz ki LDS in 
touzour koz kont, e mon espere 
ki zot fer pli byen ki nou ti fer 
oparavan.  Mersi Mr Speaker.  
 
MR SPEAKER   

Mersi Onorab Ghislain.  Vis-
Prezidan ou ti ava kontan al pli 
lwen. 
 
THE VICE-PRESIDENT MR 
AHMED AFIF 
Mersi Mr Speaker, mon kapab 
asir Onorab poudir 
Gouvernman napa okenn 
lentansyon, napa okenn dezir 
pou al kontrol medya.  Sa se 
lepase.  E si zot ankor atase ek 
lepase, i difisil pou zot tir sa dan 
zot lespri, mon ankouraz ou 
pou ou tir dan ou lespri, parske 
se en nouvo Gouvernman ki pa 
war dan tyonbo medya, manipil 
li e dir e fer li sa ki nou anvi.  

 Nou krwar nou'n larger 
for dan sa pei pou anmenn 
sanzman. E sanzman in arive ki 
ozordi medya i lib.  Me avek 
laliberte i osi annan la 
responsabilite. E tousala 
bezwen balanse.  E alor nou la 
pou respe sa keksoz ki pe 
deroule. 

 Ozordi an term sa lyezon 
ant bann lazans e keksoz ki zot 
krwar i devret sanze dan Polisi 
dan Lalwa, ki devret vin kot 
Gouvernman, mon krwar zot ti 
pe deza fer li.  

Bann lazans ki ti pe 
manage en Lalwa par egzanp, si 
zot ti santi poudir Lalwa ti 
devret ganny amande zot ti 
toultan ekrir Gouvernman, 
poudir ek Gouvernman vwala ki 

nou pe fer zot ti pou ekrir Minis, 
Minis   ti pou liaise ek Attorney 
Zeneral.  Tou sa bann 
lenstitisyon i egziste. 

 E i annan en Cabinet, 
Cabinet osi i kapab regard sa 
bann polisi.  E alor tou sa bann, 
lebra i egziste.  I zis en pti 
younit, en departman ki ti la ki 
nou santi, nou kapab 
streamline vin pli pti me 
kontinyen ekout medya. 
Kontinyen ekout tou sa bann 
lazans ki dan, ki anba Lalwa i 
egziste, ki annan en Bidze, me 
an menm tan kontinyen ek sa 
louvraz.  Mersi Mr Speaker.       
 
MR SPEAKER   
Mersi Vis-Prezidan. Onorab 
Cosgrow.   
 
HON WALLACE COSGROW  
Mersi Mr Speaker. Bonn apre 
midi Vis-Prezidan, bonn apre 
midi PS.  Mon kestyon i en pti 
pe dan sa laliny Polisi e annefe 
i pou en kestyon ki mont de 
tanzantan ler nou, nou come 
across bann entities ki pe ganny 
fer reform, en?  

Akoz i annan ki, i annan 
en issue.  Ki mannyer 
Gouvernman i set up la. 
ministries, departments and 
agencies sa departman 
normalman li i konsern avek 
Polisi.  So ekrir bann Polisi e ler 
mon pe get dan dokiman la zot 

annan en 7, 8 ‘strategic 
objectives.’ 

 Eski ou krwar, kot sa 
bann responsabilite pou ale, 
mon sipoze i pou vin anba ou 
Lofis Vis-Prezidan, eski ou 
krwar ou pou annan ase 
dimoun profesyonnel, kapab 
pou kapab achieve sa bann 
strategic priorities ki'n ganny 
met dan sa dokiman la? 

Eski ou krwar sa bann 
lazans, ki ti tonm anba purview, 
dan en sans departman 
lenformasyon, zot pou kapab 
formil sa bann Polisi ki bezwen 
ganny fer?  

Vre i annan serten Polisi 
sorti from anba i mont anler, 
me solman eski ou krwar ou 
annan ase kapasite kot sa bann 
responsabilite pe ale, pou 
kapab formil sa bann Polisi? 
Akoz Polisi formulation i 
enportan pour okenn sekter.  
Mersi bokou Mr Speaker.  
 
MR SPEAKER   
Mersi Onorab. Vis-Prezidan. 
 
THE VICE-PRESIDENT MR 
AHMED AFIF 
Mersi Mr Speaker. Mersi 
Onorab.  Wi, larepons senp se 
wi, si ou get sa bann lobzektif 
asire ki bann agencies ki pe 
deal ek lenformasyon zot bann 
issues i ganny deal avek vit, wi. 

Si zot ekrir Gouvernman nou 
ava deal avek. 

  Revwar bann Polisi, e 
Lezislasyon. Si i annan 
Lezislasyon zot annan zot 
Board, zot annan bann dimoun 
ki konsernen, i annan bann 
medya, i annan bann medya zot 
annan zot lasosyasyon.  Si zot 
santi i annan keksoz i devret 
ganny revwar, nou pare pou 
revwar sa me avek Biro Attorney 
Zeneral. 

 ‘Promouvwar bann 
Government websites pou 
proactively disclose.’  Wi, nou 
pare pou fer sa. ‘Organiz e 
monitor bann training program 
pou bann PR officers.’ 

  Mon krwar sak 
departman ozordi, i annan zot 
bann PR officers, zot annan 
training pou zot. Pa neseserman 
kordinen par Departman 
Lenformasyon. Zot annan, e zot 
kontinyen fer li.   

‘Standardized the work of 
Government PR officers, through 
a Scheme of Service through 
DPA.’ Nou annan en Scheme of 
Service.  E bann PR officers zot 
ava tonm dan en cadre Scheme 
of Service.  
 Partner with Information 
Commission in a campaign, 
sensitization campaign on 
access and use of information 
pou promot sa, sa byensir tou 
lazans Gouvernman pou fer sa. 

So wi, nou kapab fer tou sa 
bann lobzektif avek mwens 
resours. Nou krwar i posib.  
Mersi. 
 
MR SPEAKER   
Wi Onorab Cosgrow. 
 
HON WALLACE COSGROW  
Mersi Mr Speaker en pti 
siplemanter, klarifikasyon. 
Konmsi kote sa bann 
kordinasyon pou vini, eski i pou 
sorti kot Media Commission, 
whatever commission apre mont 
direk kot Minis ki pou Vis-
Prezidan? 

 Eski Minis pou annan 
dimoun dan son Sekretarya, 
Vis-Prezidan dan sa ka pou 
annan dimoun dan son 
Sekretarya ki pou kapab deal 
avek sa bann zafer?  

 Eski in pran kont 
tousala?  Akoz i annan priyorite 
stratezik la, nou bezwen 
konnen ki striktir ki pou take 
over from sa, pou sa bann 
priyorite stratezik. Mersi.  
 
MR SPEAKER   
Mersi Onorab.  Vis-Prezidan.  
 
THE VICE-PRESIDENT MR 
AHMED AFIF 
Mersi Mr Speaker.  Mr Speaker 
ler ou pe mazin li an term teori, 
wi, ou bezwen en pake striktir.  
Sesel nou bezwen pratik. Ou pe 

deal avek SBC, ou pe deal avek 
NISA, ou pe deal ek News 
Agency.  

Apre ou annan lezot 
medya.  Konbyen fwa, ou 
bezwen revwar Lalwa, ki ou 
bezwen en whole team twenty-
four hours funded anba en 
Bidze ki bezwen fer sa. Konbyen 
fwa? Nou bezwen pratik, dan 
lafason nou servi nou resours, 
kot si annan Lalwa ki bezwen 
ganny revwar. Pa anpes tou sa 
bann Board ekrir en papye met 
ansanm, met devan 
Gouvernman. 

 Gouvernman i ava rod 
son bann dimoun ki involve, 
ki'n involve Cabinet, ki involve 
Minis li menm, ki involve tou 
lezot lazans e dir be ok, be nou 
annan en serten propozisyon la, 
does anybody have en lide lo la?  

Lo si i bon, si pa bon, eski 
nou kapab assign en dimoun 
pou donn nou en lopinyon. E 
nou ava fer li, e nou ava fer li 
nou ava get best practice.  I pa 
pou en keksoz ki pou ariv tou le 
mwan.   

Tou le de mwan.  Mon 
krwar sa en keksoz ki nou'n 
etabli fondasyon pour en medya 
lib Sesel. Nou'n etabli en medya 
Nasyonal SBC, nou annan enn 
ki fer print medya e nou annan 
lezot Lasosyasyon Medya. Alor 
ansanm nou ava travay, e mon 

krwar nou kapab fer li. Mersi 
Mr Speaker.  
 
MR SPEAKER   
Mersi VP.  Onorab Aglae.  
 
HON EGBERT AGLAE  
Mersi Mr Chair.  Bonn apre 
midi VP. VP mon pou kontiny en 
pti gin dan sa laliny Onorab 
Cosgrow. Sa ki mwan mon anvi 
konnen kler la, vi ki sa 
departman li i ti'n deza annan 
son ‘strategic priorities’, ki ti'n 
ganny met an plas 2021 ziska 
2023. 

 E anba la i annan diferan 
priyorite, ki zot in set la. Mon ti 
ava kontan konnen petet ladan. 
Lekel ki pou al babysit serten sa 
bann priyorite?  Eski zot in 
komans en konversasyon pou 
plas sa bann priorities avek tel 
ou tel Departman 
Lenformasyon ki pou egziste, 
pou zot kapab kontinyen 
enplimant. 

 En legzanp parey ladan i 
dir monitor sa Government 
website la, lekel ki pou al 
antreprann sa pou monitor, pou 
fer sir ki lenformasyon i azour 
ek tou keksoz i annord? 

  E dezyenmman, sa 
departman osi ti annan en rol 
pou zwe pou oversee bann 
state-owned enterprise, ok pour 
bann lenformasyon ki piblik i 
ava bezwen gannyen. So vwala 

en pe, so lekel ki pou prezan 
pou take the ownership, pou fer 
keksoz kapab bouze parey zot ti 
pe fer?  Mersi. 
 
MR SPEAKER   
Mersi Onorab, Vis-Prezidan.   
 
THE VICE-PRESIDENT MR 
AHMED AFIF 
Mersi Mr Speaker.  Mersi 
Onorab. Onorab in vin avek en 
lide pli pratik, so ou'n met en 
keksoz tre spesifik. Par egzanp 
website lekel ki pou kordin sa? 
Straightaway dan mon lespri 
mon konnen poudir DICT i en 
lorganizasyon ki deza pe kordin 
bann website.  

State House i deza annan 
en website, mon kapab avek sa 
de brans, deza fer zot travay 
annefe zot pe fer sa deza.  

Menm avan Departman 
Lenformasyon, zot ti pe deza 
koz avek nou, koman 
Gouvernman poudir ek nou tel 
website i out of date. E i annan 
tel travay ki devret ganny fer 
petet pou amelyor en existing 
website.  

Sa travay pe deza ganny 
fer sa. So mon krwar i pou 
kontinyen, mon anvi reasir ou 
poudir nou annan striktir 
entern pou nou kapab deal 
avek sa bann tel sityasyon. 
Mersi. 
 

MR SPEAKER   
Mersi.  Onorab Loze. 
 
HON JOHAN LOZE     
Mersi byen Mr Speaker.  Mr 
Speaker anba ‘current 
challenges’, mon’n vwar kot in 
dir staf dan servis piblik zot pou 
bezwen ganny formasyon 
adisyonnel, pou asiste bann 
information officers avek 
lenformasyon.  

It is correct, ki bann 
information officers zot pou 
reste, so mwan ki mon pe gete 
si nou pou kapab, fer sa 
reinforcement and at the 
backend, ki sa bann information 
officers, zot ava kapab ganny 
lenformasyon ki zot bezwen. 

 E dezyenm, serten 
garanti ek Gouvernman ki bann 
information officers, zot pou 
kontinyen sa travay, ki zot pe 
fer proaktiv, pou ranforsi 
disimilasyon lenformasyon, 
thus ranforsi la demokrasi dan 
Sesel, parey nou tou lo tou le de 
kote latab nou ti ava kontan 
vwar.   

Mon dezyenm kestyon Mr 
Speaker, mon pe sey fouy dan 
Bidze mon pe rod sa heads 
‘sanzman’ la, ki VP pe koz lo la 

depi bomaten, i pe go on and on 
about sanzman. Me mon pa war 
dan mon Bidze. Mersi Mr 
Speaker.  

MR SPEAKER   
Mersi Onorab, VP. 
 
THE VICE-PRESIDENT MR 
AHMED AFIF 
Mersi.  Mersi Mr Speaker. 
Onorab si ou pa war sanzman 
mon konpran akoz, se pour sa 
rezon ou sa kote latab.  

 
(APPLAUSE) 
 

 
THE VICE-PRESIDENT MR 
AHMED AFIF 

So an sa ki konsern bann 
information officers, information 
officers, se bann dimoun ki mon 
mazinen e mon ti ava sizere ki 
sa size i monte anba Information 
Commission ki pe vini. 

  Parske zot, zot tonm 
direkteman anba Information 
Commission, pa Department of 
Information. E son Bidze pe 
monte dan en pti moman.  Mon 
kapab asir ou ki bann 
information officers i reste an 

plas.  Zot anba the Access to 
Information Act e zot pou reste 
an plas. Mersi bokou.  
 
MR SPEAKER   
Mersi.  Onorab Pillay. 
 
HON SEBASTIEN PILLAY 
Mersi Mr Chairman.  Bonn apre 
midi VP. Bonn apre midi PS 

Thesee e tou Manm e tou 
dimoun ki a lekout.  

Mr Chairman mon note ki, 
VP pe donn bann repons ase 
politize mon pe enjoy sa 
diskour, napa okenn problenm 
avek, mon take it very easy, ou 
pe fer sa ki en politisyen i devret 
fer.  
 
MR SPEAKER   
Onorab Pillay, permet mwan en 
pti remark en. Mon konpran, 
mon’n war poudir repons VP i 
en pe politize, selman Onorab 
Loze ti komans avek en kestyon 
politize, so la i la.  Fair is fair 
please continue.  
 
HON SEBASTIEN PILLAY 
Definitivman, Mr Speaker fair is 
fair personn pa pe konplent, tou 
dimoun pe pran sa dan 
bonnfwa.  

Kestyon ki mwan mon 
annan pou ou VP se ki, petet ou 
kapab klarifye, ou'n dir nou 
koumsa poudir sa bann staf, sa 
bann staf ki travay dan sa 
departman. Zot pou fer zot mye 
pou re-deplway zot.  

Eski ou kapab donn nou, 
en lot garanti ki apard ki ou 
mye pou re-deplway zot, akoz si 
sa i premye faz reform e ler 
Gouvernman pou reform i 
poudir nou i pou fer son mye 
pou re-deplway staff.  Ou pe 
demann nou R808mil pou 

kouver saler pou zis trwa 
mwan. 

 Eski ou kapab donn nou 
en keksoz ki en pti pe plis ki ou 
pou fer ou mye pou re-deplway 
zot, ki ava annan en serten mon 
pa pe dir, mon pa konnen si ou 
pou kapab donn nou en 
garanti, me ki ava annan 
serten, serten sans rekonfor, 
parmi sa bann staf ki, zot ava 
kapab ganny re-deplwaye dan 
Gouvernman, dan en louvraz ki 
zot in trained pou fer oubyen 
dan en louvraz ki zot kapab fer? 

 Akoz nou napa landrwa 
dan Bidze pou, met larzan 
ankor pou sa. Sel landrwa dan 
Bidze ki nou kapab met larzan 
se pou trwa mwan. Apard sa 
nou napa larzan pou zot ankor. 
So petet atraver ou larepons ou 
ava kapab dir mwan. 

 Mon dezyenm kestyon 
mon konpran, sa i prensip 
nouvo Gouvernman, ki zot santi 
sa departman i redundant an 
relasyon ek fonksyon ki zot le 
anmennen.  E ou'n eksplike - 
mon konnen ler ou ti asiz sa 
kote latab, e menm akote mwan 
dan FPAC, ou pa'n zanmen 
kasyet, ki ou santi poudir sa 
departman i prouv en 
diplikasyon bann resours, e ki 
ou ti ava kontan war ki sa 
departman i ganny war. 

 So sa i nouvo 

Gouvernman and it’s  entirely 

within your right.  Me selman en 
keksoz mon ti ava kontan met 
devan ou, prenon kont ki 
progranm ki nou pe mete dan 
sa Bidze, nou pou nepli donn 
finansman pou okenn travay 
pou sa progranm ganny fer, e 
ou pe dir plas sa progranm 
anba sa bann antite.  

E pou ganny kouver anba 
Bidze sa bann antite.  Kestyon 
ki leve prezan se ki ou prezan ki 
VP ki pou ansarz Policy embit an 
relasyon avek lenformasyon.  Se 
ou.  Akoz la ou ki Minis e ou 
napa okenn lezot dimoun anba 
ou, se ou ki ansarz la. 

  Striktirelman everything 
i bezwen vin kot ou. E eski ou 
santi poudir ki ou pa krwar 
poudir anba ou, anba ou menm 
ou, anba ou lofis, i bezwen 
annan malgre ou pe plas sa 
bann keksoz dan diferan 
landrwa en coordination body, 
oubyen coordination person, 
oubyen en antite, ki i ava fer 
kordinasyon pou ki ler ou plas 
li akoz, sa ki ou'n dir nou i pa 
neseserman korek VP. 

  SBC pa kapab anmenn 
en Lezislasyon devan Lasanble.  
Sa se ou koman Vis-Prezidan ki 
bezwen anmenn en Lezislasyon. 
Media Commission i kapab 
anmenn en Lezislasyon an 
relasyon ek Lezislasyon ki anba 
son purview. Me ankor enn fwa 
se ou, ki bezwen vin Lasanble 

avek sa Lezislasyon.  So sa ki 
nou ti pe konsernen se ki nou 
pa pe met ankor larzan dan 
Bidze, pou kouver bann rol 
Polisi enportan.  

E nou ti ava kontan 
konnen ki mannyer prezan, 
mon konnen an pratik ou dir 
nou i pou al kot sa bann 
departman. Me ki mannyer ou 
lofis pou fer li ki sa i kapab 
marse?  Mersi Mr Chairman. 
 
MR SPEAKER   
Mersi Onorab. Vis-Prezidan.        
 
THE VICE-PRESIDENT MR 
AHMED AFIF 
Mersi Mr Speaker. Mr Speaker 
premye kestyon se lasirans, e 
rekonfor, mon pou repet 
egzakteman sa ki mon’n dir.  
Nou dan en problenm bidzeter, 
nou pe streamline e nou pe fer 
mannyer pou nou fer bokou plis 
avek mwens. 

 Alors si, se sa nou Polisi, 
fer bokou plis avek mwens e sa 
bann dimoun ki pou nepli dan 
sa departman, nou kapab fer 
bokou plis avek zot, nou a fer. 
Nou ava rod tou fason, kekfwa i 
kapab dan servis piblik, kekfwa 
i kapab dan sekter prive. 

  Otan ki nou kapab ed sa 
prosesis arive, nou pou fer li. So 
sa pou ou premye kestyon. Pou 
ou dezyenm kestyon kot i 
konsern ki mannyer sa 

kominikasyon sorti kot okenn 
sa bann lazans in vin par 
egzanp, an en Lezislasyon ki 
bezwen sanze, ok?   

En kordinasyon, mon 
kapab dir ou, dan sa 3, 4 mwan 
ki nou'n la, mon pa'n zanmen 
war sa bezwen, pa'n zanmen 
arise. Mon’n ganny en pe 
kominikasyon ek Media 
Commission par egzanp, lo enn 
de issues. Mon pa'n vwar okenn 
file ki'n suggest poudir i annan 
okenn Lezislasyon ki bezwen 
sanze.  

Mon pa'n vwar mon pe 
ganny en kominikasyon entans 
sorti kot bann medya ozordi, 
napa. E se pour se pour sa 
rezon ki nou pe koz dan 
streamlining.  E si zanmen i 
annan, mon pa dir poudir i pa 
egziste, si zanmen i annan, si 
demen Media Commission par 
egzanp i santi poudir en Lalwa 
relye ek lenformasyon i bezwen 
annan en sanzman ladan, zot 
ava ekrir nou, zot ava ekrir 
Gouvernman, i ava ekrir Minis 
par egzanp.  

E Minis i ava ganny sa let, 
i ava dir be ok, this is, sa en 
vwala ki pe gannyen.  Minis i 
annan Attorney Zeneral, i 
annan Board sa medya ki 
kapab zwenn avek, i annan 
Board SBC i kapab zwenn avek 
napa bokou ankor.  

Bann spesyalis dan 
medya, e i ava koz ek zot i 
annan Lasosyasyon Medya, i 
ava kriy zot. I ava fer meeting e 
nou ava trouv en solisyon.  Sa 
bann keksoz pa bann keksoz ki 
heavy, me ou pa bezwen en 
Sekretarya a plen tan pou fer 
sa.  

E si nou anvi vin pli efikas, 
Minis osi antre en pe ladan, nou 
ti kapab annan pli gro striktir 
ankor, anba sa enn la ou met en 
lot, anba lot i annan lot.  

E se sa ki Prezidan 
Ramkalawan ti fer referans ek 
zonnyon. E mon santi, la en 
zonnyon. E nou pe tir sa 
zonnyon. So i osi senp ki sa. 
Mersi Mr Speaker. 

 
MR SPEAKER   
Mersi VP.  Onorab Henrie. Ou 
pe al lo menm size, siplemanter 
kwa? Ok, Onorab permet li 
terminen avan.  Mersi.       
 
HON SEBASTIEN PILLAY 
Mersi Mr Chairman. Mr 
Chairman sa kestyon i al dan 
laliny Polisi zeneral sa Bidze, 
akoz Polisi zeneral sa Bidze se 
pou nou fer plis avek mwens. 

 Vis-Prezidan in dir mwan 
sa, be petet mon pa konnen si 
Vis-Prezidan i kapab reponn 
mwan,  eski alor son 
Gouvernman ti krwar ki, si nou 
ogmant Cabinet Minis avek 

lakantite staff ki pe travay anba 
nouvo Minis, eski sa nou pe fer 
plis avek mwens?  Mersi Mr 
Chairman.  
 
MR SPEAKER   
Mersi. VP.   
 
THE VICE-PRESIDENT MR 
AHMED AFIF 
Mersi Mr Speaker. Mr Speaker 
sa bann Minis ki la ozordi, se 
bann Minis ki ekstrememan 
efikas.  Zot travay mon krwar 
24 lo 24.  Zot pe delivre i ankor 
tre boner pou ou ziz zot. 

 Dan 5an petet pep 
Seselwa i ava kapab ziz zot, 
selman mon garanti ou, travay 
ki pe ganny fer la ozordi i 
sibstansyel.  Mon santi ki avek 
sa 13 Minis ki nou annan, pou 
sa output, ki zot pe donnen, sa 
kalite travay ki zot pe donnen i 
vo lapenn pou annan 13 Minis. 

 E mon krwar se koumsa 
ki nou devret ale. Kot nou rod 
meyer dimoun, pou fer en 
travay ki efikas, save larzan 
dan Bidze. Prodwi rezilta, e 
anmenn solisyon pou Sesel. 
Mersi Mr Speaker. 
 
MR SPEAKER   
Mersi VP.  Onorab Henrie. 
 
HON GERVAIS HENRIE  
Mersi Mr Chair.  Bonn apre 
midi tou dimoun. Mr Chair mon 

annan de kestyon, be solman 
Leader Lopozisyon, in lev en 
kestyon mon krwar ki si ou ti 
ava permet mwan pou donn VP 
en kestyon pou eksplik en 
sityasyon. 

 Akoz i annan en obsesyon 
lot kote avek zafer, 13 Minis. Si 
VP ti kapab dir nou dan sa 13 
Minis ki'n vini, si i annan, 
kantite nouvo drayver, sekreter, 
PA ki'n ganny …  

 
(Off-Mic) 
 

HON GERVAIS HENRIE  
… (dan Bidze sa)  ki'n ganny 
apwente konmsi en sel kou 
konmsi 13 Minis  in grosi 
Gouvernman, akoz i lalang sa ki 
zot pe dir! 
 
 

(APPLAUSE) 
 
MR SPEAKER   
Onorab, les li fer son pwen 
silvouple.      
 
HON GERVAIS HENRIE  
Mr Speaker, mon kestyon 
premyerman mon ti ava kontan 
Minis VP, i donn nou rasyonnel 
en nouvo Gouvernman ki ganny 
elekte, eski i son responsabilite 
pou prezant en Bidze, selon 
progranm ki li anvi anmennen 
pou pei, akoz li ki'n ganny 

elekte pa Lopozisyon ki'n ganny 
elekte. 

 E eski i son drwa pou li 
fer sa ki li anvi fer, as in 
streamline, tir en departman;- 
eski i responsabilite en nouvo 
Gouvernman pou fer sa? Sa i 
mon premye kestyon. 

 Dezyenmman, mon pe get 
dan ‘compensation of 
employees’ 800, 518mil, so nou 
ti ava zis kontan ganny en 
rasyonnel lo la baze lo lakantite 
travayer ou'n dir nou i annan, 
so ki kalite saler ki zot ti pe 
gannyen? 

  E si sa i osi, pran kont 
zot bann konpansasyon ki zot 
pou gannyen, letan sa trwa 
mwan i fini, si zot pa ganny re-
deplwaye? Mersi.  
 
MR SPEAKER   
Mersi Onorab. VP. 
 
THE VICE-PRESIDENT MR 
AHMED AFIF 
Mersi Mr Speaker. Onorab sa 
pwen lo rol en Gouvernman i 
absoliman korek. 

 Si sa Gouvernman i la 
ozordi se parske pep Seselwa ti 
santi poudir, pei i bezwen en 
nouvo direksyon. E si pei i 
bezwen en nouvo direksyon, 
mwan mazinen akoz i en 
eleksyon sa Sef Egzekitiv dan 
Gouvernman ki ansarz 

Egzekitiv, zot santi poudir 
Egzekitiv pa ti pe delivre. 

 E alor i rol sa nouvo 
Egzekitiv pou reget son striktir, 
e enn bann gro konplent se, nou 
annan tro bokou dimoun ki pe 
sey, fer mars lo lipye kanmarad 
e nanryen pa marse.  Problenm 
i la napa solisyon. 

 Zis koze, koze 
konsiltasyon isi laba keksoz pa 
marse.  E se pou sa rezon ki nou 
deside ki Gouvernman i bezwen 
ganny revwar. I son rol pou li 
revwar tou bann Minister, bann 
lazans, bann commission 
eksetera. 

 E rod en fason pou fer li 
vin pli pti, e se sa lespri ki 
Prezidan Ramkalawan ti koz lo 
la dan Leta Lanasyon, vin pli 
efikas.  E alor ou annan 
antyerman rezon poudir ki se 
rol sa Gouvernman pou li kapab 
restriktir dapre lafason ki li i 
krwar i korek.  Byensir ler si 
restriktirasyon i vin ek en kou, 
sa kou i pas devan Lasanble 
Nasyonal pou zot aprouvasyon. 

 Me sa, sa bezwen sorti i 
bezwen sorti kot li, li ki bezwen 
deside ki mannyer i krwar i 
kapab travay. E avek zot sipor  
zot permet li fer sa travay.  Me i 
bezwen kapab prezant en plan. 
 I bezwen kapab annan sa 
laliberte e fleksibilite pou li 
aranz son masin dan en fason 
ki i krwar i kapab delivre. Ou 

dezyenm kestyon Onorab. Sorry 
mon pa'n …  
 
MR SPEAKER   
Repete Onorab.  
Konpansasyon. 
 
THE VICE-PRESIDENT MR 
AHMED AFIF 
Ok, lo sa lo saler ki'n ganny 
bidzete R518mil, wi Onorab sa i 
pou reflekte apepre en kar. 

En kar trwa mwan, dan 12 
mwan ki en kar sa saler ki la 
pou sa, sis dimoun si i pou enkli 
konpansasyon e gratwite, i pa 
pou enkli parske, sa i dan sa 
consolidated sum ki zot ti pas 
bomaten. Ki zot in pas bomaten 
zis avan midi, sa sonm pou pas 
ladan pou konpansasyon ek 
gratwite.  Me zot saler, normal 
enkli overtime si i annan, sa i 
pou al pou Zanvye dan sa R518.  
 
MR SPEAKER 
Wi, Onorab Henrie?  
 
HON GERVAIS HENRIE  
Wi zisteman, Mr Speaker, 
savedir mon ti anvi konnen 
apepre, ki average salary akoz 
518, pou 6 dimoun pli pti gin 
saler apepre R28mil par mwan. 
Eski sa i korek? Minimonm, pli 
pti gin I mean. 
 
MR SPEAKER 
Mersi. 

THE VICE-PRESIDENT MR 
AHMED AFIF 
Mersi Mr Speaker. Wi, i en pe o 
parske dan sa sis, i bann High 
Level, ou annan en PS ek de DG. 
Alor zot saler i en pe o, the 
average salary is around thirty 
thousand.  
 
MR SPEAKER 
Mersi VP.  
 
THE VICE-PRESIDENT MR 
AHMED AFIF 
E an plis ki sa, i annan en 
Special Advisor. So vwala.    
 
MR SPEAKER 
Onorab Pillay, mon ava pas ou 
en dernyen kestyon.  Wi. 
 
HON SEBASTIEN PILLAY  
Mersi Mr Chairman, mersi.  
Mon le demann ou en 
permisyon pou mwan anba nou 
Standing Orders, koriz en 
misapprehension ki mon koleg, 
mon bon zanmi Onorab Henrie, 
petet in konpran dan sa ki 
mon’n dir.  

Me in efektivman 
konfirmen ki, ou konnen ler 
nou ti dan sizyenm Lasanble.  
Lasanble ki ti deside lakantite 
Minis ki Gouvernman Mr Faure 
ti gannyen, se ki Lasanble i 
toultan retenir travay e louvraz 

pou demann kestyon 
Gouvernman lo son Polisi.  

So si ou pe dir mwan sa ki 
ou pe dir mwan savedir sizyenm 
Lasanble zot ti mal, pou deny 
Mr Faure son bann Minis. Ou 
pe konfirmen Onorab Henrie, ki 
ou ti devret les Mr Faure ganny 
son bann Minis. Mersi Mr 
Chairman. 
 
MR SPEAKER 
Onorab Pillay, in al ankor dan 
en lot size politik. Annou pa 
bezwen tro al ladan. Mon krwar 
in ler pou nou pas lo vot pou sa 
Bidze. Mon pou apel, mon pou 
apel bann Manm pou vot lo 
Bidze pou Departman 
Lenformasyon, lo paz 54 ziska 
56 pou en sonm R838mil.  

Bann ki an faver lev 
lanmen silvouple? Byen.  Bann 
ki kont? Okenn ki kont 
silvouple? Mersi.  Madanm 
Clerk. 
 Vot pou Departman 
Lenformasyon lo paz 54 ziska58 
pou en Bidze R838mil, in ganny 
22 vot pour, 0 vot kont e 8 
abstansyon.  

Alor mon deklare ki Bidze 
pou Departman Lenformasyon, 
in pase, aprouve.  Mersi. Nou 
ava pas lo item, e PS Thesee. 

 
 
INFORMATION COMMISSION 

MR SPEAKER 
Nou lo Information Commission, 
right? E pou sa nou annan de 
zofisye ki pou partisipe, nou ava 
apel zot? 
 Byenveni mes dames pou 
sesyon lo lenformasyon. 
Information Commission, nou 
annan partisipasyon madanm 
CEO Thereza Dogley  Chief 
Executive Officer, e madanm 
Dina Antoine son 
Administrative Officer. Nou ava 
prosede. Dan sa ka, lekel ki fer 
prezantasyon VP, VP?  
 
THE VICE-PRESIDENT MR 
AHMED AFIF 
Yes, Mr Speaker, mwan ki pou 
Minis pou …    
 
MR SPEAKER 
Ou annan laparol. 
 
THE VICE-PRESIDENT MR 
AHMED AFIF 
Ou'n donn mwan laparol, ok 
mersi Mr Speaker. Mersi tou 
bann Manm, ankor enn fwa 
Information Commission, se en 
lenstitisyon ki'n ganny etablir 
anba Lalwa, Access to 
information Act 2018, ase resan. 

 E i annan en Bidze 
R2.5milyon e par rapor avek 
son Bidze pou 2020 ti 
R3milyon. So i annan en 
rediksyon dan son Bidze.  Son 

manda Information 
Commission, ki ti ganny etablir 
an 2018 se esansyelman, pou li 
promouvwar akse avek 
lenformasyon.  

Lenformasyon ki dan 
Gouvernman, e dan sa fason i 
fer sir poudir dan nou pei, dan 
servis piblik i annan bonn 
gouvernans, i annan 
latransparans, i annan rann 
kont. E tou bann travayer i 
travay dan en fason ki montre 
entegrite, e sa i ankouraz piblik 
pou konpran pli byen sa ki pe 
arive dan bann zafer piblik, e si 
i annan koripsyon sa i enn 
bann fason ki kapab ede pour 
osi redwir koripsyon.  

Alor Mr Speaker son Bidze 
i modes, i rezonnab, i reprezant 
en rediksyon e alor mon ti ava 
soumet sa Bidze avek Lasanble 
Nasyonal pou zot laprouvasyon.   

E petet si zot demann 
mwan lekel sa rediksyon, ki'n 
arive, i ti anba, plito ‘goods and 
services’, kot in annan 
rediksyon anba consultancy 
avek  building rent.  

So sa de landrwa ki in 
annan rediksyon. Apard sa, an 
term nonm kantite dimoun, an 
term lezot kou loperasyon, in 
reste preski parey. Mersi Mr 
Speaker.  
 
MR SPEAKER 

Mersi VP. Kestyon, Onorab 
Lemiel wi?   
 
HON SYLVANNE LEMIEL  
Mersi Mr Speaker.  Bonn apre 
midi tou dimoun. Ler mon pe 
get zot bann ‘current 
challenges’, zot annan detrwa.  

E mon vwar ki i mank zot 
manpower lo kote pou fer bann 
investigation ek bann analysis. 
Me en keksoz ki pli enportan ki 
ganny demande par Lalwa ki 
zot prezante, se en annual 
report. 
 So si zot pe dir ki, enn 
premyerman enn. Mon ti ava 
kontan konnen konbyen staff 
petet zot annan?  E eski sa 
Bidze ki zot pe gannyen sa 
lannen la, i pou permet zot 
ganny enn sa bann dimoun pou 
fer investigation?  E osi, ki bann 
travay ki zot pou pe fer pandan 
sa lannen, pou ki zot pou kapab 
petet at least, sa lannen prodwir 
enn sa rapor parey Lalwa i 
demann zot?  Mersi.  

 
MR SPEAKER 
Mersi, wi CEO, madanm Dogley.       
 
CEO THEREZA DOGLEY 
Mersi Mr Chair.  Bonn apre 
midi a tous. Mersi Onorab pou 
ou kestyon. 

 So Information 
Commission, sorry Information 
Commission, nou anploy 5 staff. 

E   nou annan nou 3 
komisyoner ki vin nou Chief 
Information Commissioner avek 
nou 2 commissioner.  E yes 
dapre Lalwa nou annan en 
challenge ki nou bezwen en 
analis auditor, pou kapab fer 
nou bann envestigasyon lo nou 
bann annual report ki nou 
gather avek bann information 
officer dan tou departman. 
  So 2000, sa Lalwa in vin 
an fors an 2018 e Information 
Commission, son lofis in ganny 

set up 2019, ki bann 
commissioners ti pran zot 
apwentman an Avril. E mwan 
koman dan kapasite dan CEO 
mon ti pran an Out sa pozisyon. 
 So, ki nou'n fer, 2019 
nou'n fer bann information 
officers submit, bann annual 
report avek nou.  

Ki sa Lalwa ti pran lefe 
depi 2018 ki zot ti pe komans 
fer donn, lenformasyon e zot ti 
submit avek nou en annual 
report.  

Sa annual report prezan, 
ki nou'n war prezan, ki nou 
bezwen en analyst auditor, pou 
kapab al sertifye sa bann 
numbers ki zot in mete dan zot 
annual report, e pou nou kapab 
pibliye. 

 E sa in vin en challenge 
pou nou akoz right now, nou 
bezwen en oditer analis, pou 
analiz sa bann statistik, pou 



Verbatim Report  NAS Sitting  Friday 26th February, 2021 
 

82 
 

nou kapab pibliy nou annual 
report. 

E again, nou ti gannyen en 
analis dan nou Bidze 2020. Me, 
upon ki nou ti prepare pou nou 
fer interview ti annan sa freeze 
dan Bidze. 

Ki nou'n war nou, dan en 
sityasyon ki nou pa'n kapab 
prodwi sa annual report pou 
2020 e pou 2019. (2018/2019) 
sorry.  E again la, nou pa'n 
ganny sa Bidze pou sa analis 
ankor, ki nou war nou 
Information Commission, nou en 
pti pe ki nou bezwen. 

 Nou bezwen sa auditor 
pou nou kapab verifye odit sa 
statistik.  Me nou, nou oule nou 
gather sa bann lenformasyon 
right now. Information 
Commission nou annan nou, 
mwan menm ansanm avek mon 
bann lezot staff, mon Board. 

  Nou pe gathered sa bann 
lenformasyon, sa bann 
statistik, ki nou pe met li la 
ziska ler nou kapab ganny en 
dimoun ki kapab fer sa odit pou 
nou.  

E nou konpran ki Bidze sa 
voyaz i, avek sa sityasyon 
lekonomi i en problenm, e nou 
pa'n ganny sa analis oditer sa 
lannen. Mersi mon krwar mon'n 
reponn tou kestyon. 
 
MR SPEAKER   
Mersi CEO.  Onorab Cosgrow. 

 
HON WALLACE COSGROW 
Mersi Mr Speaker.  Bonn apre 
madanm Dogley.  Bonn apre 
midi madanm mon pa'n tro 
catch ou non.  

En pti kestyon pou 
madanm Dogley, Mr Speaker. 
Madanm Dogley ler mon get 
dan ou bann ‘challenges’ ankor, 
ou'n fer resorti detrwa 
challenges konsernan 
‘sensitization program to the 
public,’ ‘recruitment of an 
independent lawyer’ pou ganny 
zot bann case submission. 

 Me mon sipoze, ki 
finansman pou sa i sorti dan 
‘other uses and services’ 
normalman ki, VP in dir pe 
redwir in redwir apepre par 
R500mil.   

Vi ki lannen pase, ou ti 
ganny challenge avek sa budget, 
pou ou kapab fer sa bann 
keksoz e la VP in dir ki Bidze 
consultancy in koupe. 

 Avek sa pli ba Bidze, ki 
mannyer ou pou kapab delivre 
sa louvraz, akoz parey ou 
konnen poudir access to 
information i enportan, i vreman 
enportan.  Sitan enportan ki 
nou’n fer Lalwa e nou’n kree en 
Komisyon, so ki mannyer ou 
pou kapab delivre sa si ou napa 
larzan?  

Mon war li difisil, mon pou 
war li difisil pou ou sa lannen 

pou ou kapab fer serten travay 
ki vreman, vreman enportan. So 
kan mannyer ou pou kapab 
delivre sa? Mersi bokou.   
 
MR SPEAKER 
Mersi.  Madanm Dogley.       
 
CEO THEREZA DOGLEY 
Mersi Onorab, wi anba nou kod 
pou consultancy in koupe, me 
in koup avek PR e marketing ki 
nou ti pe demande. Ki nou’n 
kapab arive kapab ganny nou 
en lawyer ki endepandan, ki 
pa'n fasil, me nou’n kapab 
gannyen.  

Nou’n konmans, nou'n 
annan en Kontra avek li la 
Zanvye ki i pe travay avek nou, 
me lezot larzan ki'n ganny 
koupe se pou marketing and PR 
consultant, akoz sa nou bezwen 
pou promet access to 
information. 

 Me selman, wi i en 
challenge, me selman mon 
kapab asir ou ki mwan menm 
mwan as, dan mon kapasite 
koman en CEO, depi lannen 
pase mon pe fer li.  

Mon pe fer, mon pe trained 
bann information officer, mon pe 
al kot bann public entities ki 
mon pe conduct bann 
sensitization avek zot. E osi la, 
sa nou plan sa lannen ki vi ki 
nou’n ganny en Bidze osi ki 
vreman en pe difisil pou nou 

travay avek, e i sa plan pou 
kontinyen avek.  

E ki mon krwar nou pou 
bezwen annan en fason pou 
nou fer li, pou nou kapab 
achieve nou bann objectives ki 
nou anvi, se fer sir nou pe 
promot e sensitize piblik, avek 
nou bann information officers 
also. Mersi. 
 
MR SPEAKER   
Mersi CEO. VP ti anvi adrese 
osi. Wi, VP.  
 
THE VICE-PRESIDENT MR 
AHMED AFIF 
Mersi Mr Speaker. Mr Speaker 
mon ti oule zis donn en rekonfor 
avek Onorab poudir, 
lenformasyon bann Minister i 
sipoze donnen tou fason. Ou pa 
sipoze annan en dimoun pou 
tay deryer ou fer, pou fer ou 
donn lenformasyon.  

E mon ava donn ou en pti 
legzanp, lannen pase ler 
Lasanble ti demann FA4GR, 
lenformasyon.  Information 
Commission ti egziste li, ou pa ti 
servi li, parske i ti son 
lobligasyon pou li donn ou, me i 
pa ti donnen. 

 Anba sa Gouvernman, zot 
in ganny tou lenformasyon e zot 
pou kontinyen ganny tou 
lenformasyon ki zot bezwen, 
menm ki i pa pe ganny tou sa 
resours ki i bezwen. 

 Si sak Minister e sak 
Minis, e sak PS i pran li koman 
son manda, ki i pe deservi 
Lepep Seselwa e dan fer sa 
travay, i bezwen fer li dan en 
fason transparan, then 
lenformasyon pou vini. E ou pa 
pou bezwen en watch dog 
neseserman sak fwa pou tay 
deryer li. 

 Zot pou bezwen la, parske 
si an ka i ariv bann failures la 
zot pou la. Me si napa sa kantite 
failures parske sa Gouvernman 
ki krwar dan en sanzman, ki 
nou pa kontan tann sa mo, me 
nou krwar dan en sanzman, be 
alor avek sa minim resours ki 
nou annan, nou pou still fer zot 
ganny lenformasyon. Mersi Mr 
Speaker.     
 
MR SPEAKER   
Oule swiv, Onorab Cosgrow, wi. 
 
HON WALLACE COSGROW 
En pti pwen klarifikasyon, ki ler 
mon'n tann VP koze ki'n monte. 
Mr Speaker mwan mon napa 
problenm avek Minister donn 
lenformasyon. Akoz mon 
konnen bann information 
officers i ok, be i annan en lot 
bout ki i responsab li.  

Piblik, fer piblik konpran 
ki poudir li osi i annan drwa rod 
lenformasyon, so the 
sensitization pa neseserman zis 
avek Minister, akoz sa bann 

dimoun, sa bann information 
officers. Zot konnen zot. 

Me piblik out there ki 
bezwen ganny sensitized poudir 
i bezwen i annan en avenue pou 
li al rod lenformasyon. 

 So dan sa laliny ki mon ti 
pe ale Mr Speaker.  Mersi.   
 
MR SPEAKER   
Ok, CEO ou'n pran sa 
rekomandasyon Onorab 
Cosgrow, ou anvi adres li la?  
Ou ok sa, ou'n note. Onorab 
Henrie.  
 
HON GERVAIS HENRIE  
Mersi Mr Chair.  Mon premye 
remark, mon ava petet fer en 
rekomandasyon avek Komite 
Medya, Lazenes ek Kiltir, ki 
malerezman son Chair pa dan 
Lasanble ozordi. Me pou angaze 
avek Information Commission lo 
serten nivo, pou esanz en pe 
bann lide ki mannyer zot kapab 
sa. Sa i mon premye 
rekomandasyon avek Lasanble 
sa Komite.   

Mon kestyon, 
premyerman nou’n tann en 
demann par Prezidan 
Larepiblik, pou ki bann dimoun 
ki lo bann Board, i pa pran en 
allowance. Sirtou sa lannen ki 
nou ladan, so mon anvi konnen 

si ou bann information 
commissioner, in annan en 
konversasyon ek ou lo sa size e 

ki zot santiman akoz i enpakte 
lo ou Bidze sa. Mon premye 
remark.   

Dezyenm ler mon pou pe 
get ou bann target, mwan en pe 
dezapwente ki mon vwar en 
target, lo pwen ki Onorab 
Cosgrow in leve, zisteman pou 
ankouraz piblik pou rod 
lenformasyon akoz sa i zistifye a 
mon avi, ou legzistans.  

Demen si tou Seselwa pa 
rod lenformasyon, ou napa 
sans egziste ou koman en 
antite. So sa i bezwen enn ou 
target, e dan sa menm loptik 
mon ava osi kontan vwar, dan 
ou prezantasyon Bidze la, mon 
konnen ou'n dir sa zafer analis. 
Me i kapab ganny fer dan en 
fason osi senp, en pe parey 
Lasanble Nasyonal i fer son 
Journal.  Zis sa dimoun ki kot 
information officer kot SFA i dir 
ou nou ti ganny 32 request e i ti 
tonm dan sa bann kategori.  

Apre zis ou fer latab, osi 
senp ki sa. Mwan mon kapab 
fer sa san ki en analis, mon 
ganny en analis but I can do it 
for you.  So, this is the comment 
mon ti anvi fer Mr Chair.  Mersi.     
 
MR SPEAKER   
CEO ou'n note sa de, ou anvi 
adrese oubyen. Wi, ale please.   
 
CEO THEREZA DOGLEY 

Mersi Mr Chair.  Mersi Onorab 
pou ou rekomandasyon.  I will 
take note. Zis pou fer konnen 
pour ki, parey mon'n dir nou ti 
annan sa annual report ki nou’n 
fer bann information officers 
submit avek nou from 2018 
ziskan 2019. 

 E mon'n fer en statistik 
mwan menm, ki nou annan nou 
en latab ki i montre ki kantite 
bann entities, in ganny 
lenformasyon.   

I zis ki nou pa kapab 
pibliye, akoz nou bezwen annan 
en dimoun pou zis fer sir ki, this 
is the correct information, the 
correct statistik ki nou annan, 
pou nou kapab pibliy avek 
piblik.   

Me selman nou annan enn 
ki nou’n fer, nou’n devlope 
internally avek Information 
Commission, ki nou war nou 
annan en statistik konbyen, 
annual, access to information 
request in gannyen dan bann 
public entities.  Mersi.     
 
MR SPEAKER   
Mersi CEO.  Wi oule swiv.   
 
HON GERVAIS HENRIE  
Mon ti'n demann en kestyon 
vizavi, sa request Prezidan pou 
bann Board Members pou pa 
pran en fee, e ki son bann 
commissioners i panse lo la? 
Mersi. 

MR SPEAKER   
CEO. 
 
CEO THEREZA DOGLEY 
Mersi Mr Chair.  Mersi Onorab 
sorry mon pa'n reponn sa 
kestyon. Saler bann 
commissioners i dan Lalwa, e 
zot annan, zot ganny zot saler ki 
dan Lalwa.  

E nou’n diskite lo sa fason 
zot saler, me solman nou pa 
ankor tonm lo en, lo okenn 
Lagreman si zot pa pou pran, 
oubyen zot pou pran.   

Me selman mon take note, 
ki nou ava kontiny sa 
konversasyon, ki petet nou ava 
kapab ariv lo en lagreman pour 
sa. Mersi.  
 
MR SPEAKER   
Mersi CEO. Onorab Pillay. 
 
HON SEBASTIEN PILLAY  
Mersi Mr Chairman. Mr 
Chairman mwan mon pa oule 
souzestim lenportans sa 
komisyon.  So kestyon ki mon 
annan pou ou, se within sa 
Bidze la, eski kwa ki ou pou 
realign akoz in annan bokou 
konsern vizavi piblik, an 
relasyon ek ler zot al rod 
lenformasyon e zot pa pe 
gannyen. E ou dir nou ou pe 
esper en odit pou kapab bouze.  

Me sa boug pe rod 
lenformasyon i pa kapab esper 
ou fer ou odit, i bezwen son 
lenformasyon.  So kwa ki zot in 
idantifye, koman bann 
setbacks, ki sa Bidze pou al ed 
ou avek pou ou realign 
pozisyon? E eski Gouvernman 
prezan pou revwar lekel ki bann 
dedicated information officers 
dan bann diferan Departman 
Gouvernman pou asire ki piblik 
i kapab al kot sa information 
officer e ganny son 
lenformasyon? 

 Akoz sa Lalwa in predir, 
in prevwar pou ki malgre ler ou 
annan en sanzman, e bann 
dimoun ki fer sanzman zot 
menm zot sanze, lefe i reste ki 
dimoun i ava kapab kontinyen 
ganny lenformasyon. Akoz i 
annan en Lalwa ki'n fer sir ou 
ava ganny akse a lenformasyon. 
Mersi Mr Chairman. 
 
MR SPEAKER   
Mersi Onorab. wi CEO. 
 
CEO THEREZA DOGLEY 
Mersi Mr Chair, mersi Onorab 
pou ou kestyon. Zis pou mwan 
dan tou bann public entities, i 
annan bann information 
officers, menm si nou napa en 
analis, access to information, i 
ankor pe marse.  Piblik i fer zot 
access to information avek bann 
information officer, ki dapre nou 

Lalwa i annan en prosedir ki 
ganny swiv, i fer avek 
information officer. 

 Si piblik pa pe dakor avek 
zot lenformasyon ki zot in 
gannyen, zot annan sa review ki 
zot fer avek bann Head of 
information holder, which is the 
CEO or the PS.  

E la i pa fini la, akoz nou 
la kot Information Commission i 
antre, akoz en Head of 
information holder i kapab donn 
en lenformasyon, i donn en 
lenformasyon ki sa piblik pa pe 
satisfe avek. E la sa piblik i 
kapab vin kot nou e fer son 
appeal kot nou. 

  E nou travay pou fer sir 
nou lobzektif se, lenformasyon 
pe ganny donnen. Menm si nou 
napa sa analis, i pa pe anpes 
nou travay.  Zis sel keksoz ki 
nou pa kapab pibliy en 
statistik, ki nou bezwen fer sir 
in ganny byen odit, avan nou 
pibliy li deor avek piblik. 

Me nou fonksyon koman 
en Information Commission i 
avek nou bann information 
officer dan tou sak antite, piblik 
i still pe marse, e i still i pe go on 
avek access to information. 
Mersi. 
 
MR SPEAKER   
Mersi CEO.  Wi Onorab Pillay.  
 
HON SEBASTIEN PILLAY  

Mersi Onorab Chairman. Be 
prenon kont ki Vis-Prezidan   in 
dir nou   ki zot in santi poudir, 
sa fonksyon zot kapab fer e ou 
ti sipoze pe ganny led ek 
Departman Lenformasyon, e ki 
Bidze Departman 
Lenformasyon in nepli egziste, 
akoz alor, Vis-Prezidan petet 
mon kapab demann ou sa 
kestyon.   

Ki Gouvernman pa ti pran 
li lo li menm, lefe ki i pe fer sa 
saving i pe fer Gouvernman 
leaner, akoz i pa ti pran serten 
sa saving, e anvoy kot 
Departman Information 
Commission, ki i ava fer i ava 
kapab assess, kantite 
lenformasyon ki dimoun pe 
gannyen, e provide en improved 
approach. 

 Akoz la mannyer mon pe 
gete, tou keksoz i depan parey 
mon koleg lot kote latab in dir e 
Onorab Cosgrow in 
mansyonnen. I depan lo nou 
ganny en analyst. They should 
not depend on an analyst, you 
should be able pou dir mwan, 
ozordi si en dimoun i anvi en 
fayl medikal kot Minister 
Lasante, i kapab ale kontakte 
‘X’ ganny son fayl medikal. Ou 
devret pe kapab dir mwan si en 
dimoun i anvi konn, ganny en 
fayl kot Departman Housing i 
kapab gannyen. 



Verbatim Report  NAS Sitting  Friday 26th February, 2021 
 

88 
 

 E Speaker koman en 
dimoun ki'n deza dan medya i 
konpran sa.  Lenportans 
lenformasyon pou en manm 
piblik i en keksoz esansyel, so 
petet Vis-Prezidan   si ou kapab 
dir nou, zot pa kapab konsidere 
dan sa savings, ki zot in fer 
realign en pe larzan e donn li 
petet sa resours ki i bezwen pou 
li fer son travay. 

 Akoz i pe montre bokou 
lantouzyazm e i anvi delivre lo 
manda ki son lorganizasyon i 
annan.  Mersi Mr Chairman.   
 
MR SPEAKER   
Mersi Onorab.  Vis-Prezidan.          
 
THE VICE-PRESIDENT MR 
AHMED AFIF 
 Mersi Mr Chairman. Mr 
Chairman mon konpran 
largiman ki pe ganny pouse par 
Onorab Leader Lopozisyon.   

Si i annan fason, Onorab 
pe dir saving be Finans li in fer 
en Bidze li.  E ler i annan 
800mil i annan 800mil, i napa 
larzan plis ki sa, si nou pou 
bezwen redeplway dimoun pou 
azout laba i pou vin en lot 
burden lo Bidze.  
 Byensir pa anpes lanmen 
Gouvernman pa ganny anmare 
neseserman zis la, parske i 
annan posibilite pou depanse e 
anmenn en Bidze Siplemanter. 

 Si i annan fason, ansanm 
avek Minister Finans pou nou 
revwar sa problenm, ki egziste 
kot Information Commission, 
nou pare pou nou asize, pou 
nou etidye sa problenm. 

 Si problenm i kapab 
ganny rezourd, akoz senpleman 
serten departman pa pe donn 
lenformasyon, nou ava kapab 
dir ek zot donn sa 
lenformasyon. 

Fer li fasil pou sa 
lenformasyon arive, e la ou pa 
bezwen bokou dimoun pou fer 
sa.  So nou pare pou nou asize 
e nou fleksib, nou anvi delivre, 
nou la koman en Gouvernman 
ki pou delivre. E otan ki nou 
kapab fer li arive, nou ava fer li. 
Mersi Mr Speaker.  
       
MR SPEAKER   
Mersi.  Wi Onorab. 
 
HON SEBASTIEN PILLAY  
Mersi Mr Chairman. Mr 
Chairman mersi pou permet 
mwan sa pwen, akoz parey 
mwan menm ou pou realize 
poudir, the basic assumption 
budget speech, ki ti ganny 
delivre, la i al en pti pe o kontrer 
avek sa actual Appropriation Bill 
ki devan nou. The basic 
assumption was the 
realignment of public funding ki 
ou'n dir nou Vis-Prezidan.  

So ou menm ou, ou'n dir 
nou poudir sa realignment i 
sipoze fer Gouvernman pli 
efikas, pli efficient. So mon pou 
demann ou baze lo ou largiman 
ki finans in war zis sa larzan 
pou donnen, mon ti ava panse 
poudir lefe ki ou'n dir nou 
poudir sa fonksyon prezan ki 
Departman Lenformasyon ti pe 
fer, i pou al kot Information 
Commission, ou ti ava osi 
anmenn sa fonksyon avek son 
provizyon bidzeter ki al avek.  

Me i pa paret ki zot in fer 
sa.  So mwan ki mon ti ava fer 
pledwari ki mon ti ava fer ek 
Gouvernman se ki dan aligning 
zot assumption pou Bidze, pa 
lead nou astray koman 
Lasanble, akoz nou’n vote lo 
merit Bidze, on the basis ki sa 
assumption i byen.  

E si sa assumption la i pa 
byen, kot ou pa'n align sa, then 
mon ti ava sizere ki, ki nou fer 
le neseser pour ki nou kapab fer 
sir ki sa Komisyon i fer sa 
louvraz ki sa lot departman, 
ki'n nepli egziste ti pe fer. Mersi 
Mr Chairman. 
 
MR SPEAKER   
Mersi. Vis-Prezidan ou le adres 
sa ou? 
 
THE VICE-PRESIDENT MR 
AHMED AFIF 

Wi mersi Mr Chairman.  Mr 
Chairman mon pa pou al dan 
keksoz ki konplike, si i annan 
en problenm nou ava rezourd 
sa problenm. Si dimoun pa pe 
ganny akse ek lenformasyon 
nou ava rezourd sa problenm.  

Mwan mon pe dir sa dan le 
sans ki mon pa war sa, pou vin 
en misalignment mazer dan en 
Bidze, ki R11bilyon, ki pran de 
dimoun ekstra pou mete. 
Analyst is going to make a big 
change, to the budget. Mon pa 
war, mon pa war sa pe arive. 

So, kot i annan en 
problenm. Nou ava adrese, nou 
ava rezourd.  Mersi Mr Speaker.      
 
MR SPEAKER   
Mersi Vis-Prezidan. Onorab 
Loze.  
 
HON JOHAN LOZE  
Mersi Mr Speaker. CEO nou 
vwar ou pe donn training, 2019 
nou’n vwar ou ti annan en 
dokter sorti World Bank, in vini 
i ti pe donn training ou bann 
dimoun. Sa ki nou anvi konnen 
se, in the spirit of re-enforcing 
nou demokrasi, sa bann 
information officers, zot annan 
en key role pou zot zwe.  Sirtou 
la ki pou annan en gran 
soufrans ki pou ganny mete lo 
nou pep.  

E nou pa bezwen sa added 
nuisance ki en dimoun ler i dan 

son soufrans i pa kapab ganny 
lenformasyon ki i bezwen. So 
eski ou pou kapab kontinyen 
form ou bann information 
officers dan zot Minister ki zot 
ete, ki zot ava kapab enterakte 
pli byen e pli vit avek piblik, 
sirtou dimoun letan i dan 
bezwen i strese e i pe soufer?  
Sa i mon premye. 
 Dezyenm Mr Speaker i 
annan zis en pti presizyon ki 
mon le mete lo sa lenformasyon 
FA4GR, ki'n ganny nonmen, e 
presizeman se ki apre 4 mwan 
ki Gouvernman in la in donn 
nou lenformasyon FA4GR zis 
pou Desanm. Mersi Mr 
Speaker. 
 
MR SPEAKER   
Mersi Onorab. Mon sipoze CEO 
i ava pran premye kestyon, e 
petet VP apre. CEO wi. 
 
CEO THEREZA DOGLEY 
Mersi Mr Chair.  Mersi pou 
kestyon Onorab. Zis pou mwan 
asir ou ki wi World Bank ti vini 
2019. E i ti train bann 
information officer, an menm 
tan i ti train bann nou staff kot 

Information Commission. 
 E sa training ti vreman 

pozitiv akoz, right now mon pe 
kapab train bann information 
officers akoz sa training ki 
mon'n gannyen avek World 
Bank. 

 Parey zot konnen sa 
access to information it's a fairly 
new Act, e ki we are leaning. 
Bann information officer, i pe 
learn an menm tan ki nou pe 
met sa, nou pe enplimant sa 
Lalwa. So nou kot Information 
Commission parey mon dir ou 
nou pe train, nou pe 
kontinyelman train bann 
information officer. 

 E nou obzektif avek zot se 
fer sir zot konpran sa Lalwa 
byen kler, e zot pratik li parey 
sa Lalwa i ganny dir. E ki 
mannyer piblik pa ganny okenn 
kontrent, pou zot ganny zot 
access to information avek bann 
information officer. 

 E ankor Information 
Commission i la, si an ka piblik 
pa pe ganny sa lenformasyon ki 
pe demande. E la kot 
Information Commission i antre 
pou fer sir nou rode, why ki sa 
dimoun, ki sa piblik pa pe 
ganny son lenformasyon. Mersi.  
 
MR SPEAKER   
Mersi. I annan dezyenm pwen 
ki Onorab Loze ti fer,  mon - i pa 
ti vreman en kestyon. VP oule 
adrese? Yes. 
 
THE VICE-PRESIDENT MR 
AHMED AFIF 
Mersi Mr Chairman. Mr 
Chairman si zot in ganny 
lenformasyon pou Desanm e zot 

bezwen ganny lenformasyon 
pou tou bann mwan presedan 
depi Avril, Me. 

 Personnelman mon pa 
krwar i en problenm. Mon 
annan mon koleg, Minister 
Finans ki la, mon krwar si zot 
demande sa lenformasyon i 
available la ozordi. Oubyen i pa 
ankor process pou donn zot dan 
sa fason?  

(Be pou Novanm, zot 
kapab donnen? Ok i en kestyon, 
i pa en kestyon ki personn pa 
anvi donn zot lenformasyon. I 
zis ki, sa ki li in dir, sa ki in dir 
ek mwan la i pa ankor process 
li. 

 Process meaning pran 

tousala, collate li met li par 
bunch tou bann peyman 
ansanm, e fer sa. Be selman 
mon pa krwar, sa i en prosesis 
ki long, mon pa krwar.  Mon 
mazinen dan detrwa zour, en 
semenn si zot fer en demann 
formal, anvoy an ekrir. Mon pa 
krwar ki Minister Finans pou 
annan okenn difikilte pou 
release sa.   

Me selman les sa vin, mon 
ti ava sizere pou fer sa koman 
en kestyon avek Minis Finans. 
Parske la nou lo Bidze 
Information Commission, napa 
nanryen pou fer ek sa, demann 
zot e les zot. Mon asire ou 
kapab ganny sa rezilta. Mersi. 
 

MR SPEAKER   
Mersi.  Onorab Gill.  
 
HON CHURCHILLL GILL 
Mersi Mr Chair.  Vi ki CEO in dir 
nou ki son Bidze i ase tight, me 
selman mon’n tann li dan enn 
son larepons, in mansyonn en 
lawyer.  Mon mazinen sa pou 
osi kontribye pou met ankor 
plis presyon lo son Bidze, alors 
mon gete, eski dan sa lenstans 
Biro Attorney Zeneral, i pa ti 
posib petet pou travay avek dan 
plas en lawyer separe? Mersi.   
 
MR SPEAKER   
Mersi Onorab. CEO.  
 
CEO THEREZA DOGLEY 
Mersi Mr Chairman.  Mersi 
Onorab pou ou kestyon.  Zis 
pou mwan pran kont ki access 
to information Act, Information 
Commission i en antite 
endepandan.  

So nou pa anvi nou akoz 
nou annan en Board tou 
desizyon ki ganny fer, nou i vin 
avek nou Board.  

E nou pa anvi pe vwar nou 
al kot AG’s an ka i ava annan 
en konfli, akoz nou pe travay 
avek piblik, antite piblik.  So 
nou bezwen fer sir nou annan 
nou en lawyer ki endepandan, 
ki ler nou fer nou desizyon i en 
desizyon ki nou ganny en legal 
advice, ki endepandan, ki napa 

nanryen pou fer avek AG’s 
Office.  Mersi Onorab.  
 
MR SPEAKER   
Mersi.  Nou’n termin nou lalis 
kestyon. Oule en dernyen 
kestyon? Ok, nou ava permet 
Onorab Henrie en dernyen 
kestyon apre nou ava pas lo vot.  
 
HON GERVAIS HENRIE 
Mersi bokou Mr Chair. 
Premyerman mon fasinen ki 
mannyer 6 travayer kot 
Information Commission 
savedir, an average zot ti pe 
ganny apepre R13mil konpare 
ek 6 travayer dan Departman 
Lenformasyon, an average 

R28mil.  
So, food for thought pou 

Lasanble, me kestyon mon oule 
demande, premyerman i annan 
bann information officer, sa 

allowance ki zot gannyen, ti 
annan en propozisyon pou 
ogmante pou vin 4mil ekek ki, 
apre akoz kontrent bidzeter in 
reste lo sa mil. So lekel ki 
donnen sa eski zot ouswa sa 
Minister kot zot baze, ki 
donnen?  

Akoz sa bann non i ganny 
gazete. Zot ganny apwente be 
solman i annan bann antite ki 
nou tande enn ler, bann 
information officer zis i ganny 
tire lo kapris bann PS, bann 
CEO. Sa i en problenm ki ou 

bezwen attend to, akoz ou bann 
officers by extension.  Mon 
premye komanter. 

Dezyenmman wi 
dezyenmman, letan mon pe get 
zot bann Information 
Commission, commissioner e 
akoz lo kote latab i konsernen 
avek bann dimoun dan 
Departman Lenformasyon ki 
kapab perdi travay. 

 Kekfwa la i en landrwa 
kot nou kapab pran serten 
dimoun laba ki ankor bokou pli 
zenn, fer vin sa bann 
commissioner, pou fer li en pe 
pli dinamik. Akoz sa viralite 
lazenes, konpare ek bann 
commissioner.  Mon napa 
problenm avek dimoun en 
serten laz, be solman mon pe 
dir sir dan tout senserite, 
kekfwa pou nou donn plis, 
oomph the Commission.  
Konsider sa Vis-Prezidan. 
Mersi.  
 
CEO THEREZA DOGLEY 
Mersi Mr Chairman.  Mersi 
Onorab pou ou de kestyon. 
Premye se allowance bann 
information officer. 

 Wi, pou lo premye 
apwentman ki ti ganny fer 
2018, bann information officer ti 
ganny zot en allowance pli o ki 
la ki zot pe gannyen.  

E avek health emergencies 
ki ti annan sa review of the 

budget an 2020 amannman 
Bidze, ki allowance 
unfortunately, ti ganny sispann.  

E Information Commission 
ti fer li en must pou nou sey rod 
zistifikasyon, pou montre rezon 
akoz en information officer i 
bezwen ganny li en allowance.  

E sa diskisyon i ti ganny 
fer, e at the end of sa diskisyon 
i ti ganny agree ki sa allowance 
pou reinstate e i pou vin lo sa 
amount ki zot la prezan.  

So wi nou’n dir ki sa 
allowance i pou bezwen dan 
lefitir ganny ogmante, akoz nou 
pe war ki access to information i 
pe vin sitan popiler avek piblik. 

E piblik i konmans 
konpran ki zot annan en fason 
pou ganny zot lenformasyon. E 
me selman sa i en diskisyon 
ankor ki pou bezwen baze lo sa 
increase lo Bidze.  Parey nou 
konnen pei pe pas dan en 
sityasyon difisil. E sa i pou en 
lot diskisyon ki nou pou bezwen 
fer pou sa increase of 
allowance.  

Lo dezyenm nominasyon, 
dapre nou Lalwa en Head of 
Information holder which is swa 
parey mon dir zot, en PS oubyen 
en CEO, li ki bezwen konsilte 
avek son Minis pou zot 
nominate en information officer.  

Sa ladan nou Information 
Commission nou napa en say 
lekel, zot pou nominate. Me 

selman nou la nou Information 
Commission pou nou advise 
bann Head ler zot pe fer zot 
nominasyon. 

 Sanzman bann 
information officer also i vin 
avek diskresyon zot Head.  E 
nou Information Commission 
depi ler nou, we are nou dan 
kreasyon ki nou pe liaise bokou 
avek bann information officer 
nou touzour dir zot ki 
Information Commission i la 
koman en sipor pou zot. 

 Si zot war, zot pe ganny 
bann kontrent ki zot pa pe 
kapab delivre zot rol as en 
information officer, e  nou, nou 
la.  

E nou, nou kapab mediate 
pou nou kapab rod sa solisyon, 
pou sa problenm ki zot pe 
ganny ladan.  Mersi Onorab. 
 
HON SEBASTIEN PILLAY 
Non, non, Mr Chairman mwan 
ki mon pey fer. Mon pe zis sey 
fer sir ki piblik pa mal pran mon 
koleg lo lot kote latab.  
 
MR SPEAKER   
Ale, nou ava termin avek ou Mr 
Pillay, ok? 
 
HON SEBASTIEN PILLAY  
Mersi Mr Chairman, non mon ti 
oule zis fer kler ki mon koleg lot 
kote latab pa'n vedir pou dir 
bann komisyoner akoz zot alaz 

zot pa pou kapab travay, akoz 
nou koman en Lasanble nou 
valoriz tou laz e abilite tou 
dimoun. So i ti pe zis propoz en 
nide, i pa'n zanmen annan en 
move sa lo la.  
 
MR SPEAKER   
Mersi e nou’n note.  
 
(Interruption) 
 
 
MR SPEAKER   
Non, non, silvouple, dapre sa ki 
mon konpran i dir nou valoriz 
tou laz e sa ki zot kapab fer. 
Mersi. 

 Tre byen, nou ava pas lo 
vot, nou ava pas lo vot pou 
Information Commission, ki lo 
paz eskiz mwan, lo paz 57 ziska 
59 pou en Bidze R2milyon 
467mil. 

Bann ki aprouv sa Bidze 
silvouple lev lanmen? Mersi, 
okenn ki kont?  Mersi.  Lo vot 
pou Information Commission lo 
paz 57 ziska 59 pou en Bidze 
R2milyon 467mil, 27 Manm in 
vot pour, 0 in vot kont e 3 in 
abstain. Alor mon deklare ki 
Bidze pou Information 
Commission in ganny aprouve. 
Mersi. Mon ava envit, mon ava 
remersye nou de Manm 
Information Commission, e mon 
kapab envit zot pou i fer zot 
depar. Mersi bokou.  

 
THE INFORMATION  

COMMISSION DELEGATION 
WAS EXCUSED FROM THE 
HOUSE 

 
MR SPEAKER   

Nou annan e trwazyenm 
entity, lo lalis vi ki nou an avans 
e i ti ava vreman ede pou nou 
fer, pou nou kontinyen e 
terminen. 

Madanm Clerk, eski mon 
kapab demann ou pou verifye 
si, zofisye…?  Zot pa la. Zis VP, 
pou napa zofisye e zis VP ki pou 
partisipe la. 

 Donk mon krwar nou 
kapab pas lo sa item, e nou ava 
fini avek.  PS Thesee parey 
labitid, ou zis anons. Wi, 
Onorab Pillay.    
 
HON SEBASTIEN PILLAY  
Mr Chairman, mon pa krwar i 
fer sans pou VP zis VP prezant 
Bidze Media Commission, akoz 
Media Commission, i en antite 
anba en Lalwa e i annan serten 
lotonomi e lendepandans.  

Mon krwar son, sa 
dimoun ki head sa Commission 
i devret la. Parey pou 
Information Commission, pou li 
prezant son Bidze. Mon pa war 
li fer sans ki, akoz VP i 
reprezant Gouvernman. Sa 
Komisyon i annan en rol 
autonomous ki i bezwen zwe.  E 

i pa anba kontrol Gouvernman 
dan son fonksyon.  

So, mon pa vwar akoz, ki 
nou, pa pe ganny sa bann 
dimoun ki ansarz sa antite 
ozordi. Mersi Mr Chairman. 
 
MR SPEAKER   
VP ou annan en, leksplikasyon.  
 
THE VICE-PRESIDENT MR 
AHMED AFIF 
Mersi Mr Chair. Mr Chair, mon 
krwar i annan en pti konfizyon. 
E mon antyerman dakor avek 
sa ki Leader Lopozisyon pe dir.  

Mon krwar konfizyon sete 
dan lekel, ki pe vin pou lekel 
apre midi? E zot ti'n ganny dir 
VP pe vin li tousel pou 
Departman Lenformasyon. Me 
mon krwar dan sa 
lenformasyon, zot in krwar 
poudir mon pe vin mon tousel 
pou Media Commission tou, e sa 
i pa korek. 
 Alor mon ti ava fer en 
sizesyon avek ou Mr Speaker. 
Eski i posib si nou demann zot 
pou vini, e nou adjourn la e 
koman zot arive nou pran sa, 
avek ou permisyon. Mersi Mr 
Speaker. 
 
MR SPEAKER   
Mersi. Onorab Henrie ou le 
adres sa pwen ou?   
 
HON GERVAIS HENRIE  

Wi, zis akoz apre midi mon ti pe 
koz ek en staff Media 
Commission, e in mansyonn 
mwan poudir i pe vin Lasanble 
li apre midi, so zot okouran 
poudir zot dwatet pe vin la. I zis 
kekfwa ler prezan ki … 
 
MR SPEAKER   
Mersi.  Dan sa ka, wi petet i zis 
akoz nou an avans zot pa ankor 
arive. Nou ava pran break alors 
e Madanm Clerk i ava kapab 
verifye ki zot lo semen e ki zot 
pe arive. So nou ava rezwenn 
4er mwen en kar? En demi 
erdtan break. Mersi. 
 

(BREAK)  
 
 
SEYCHELLES MEDIA 
COMMISSION 

 
 
MR SPEAKER 

Bonn apre midi e byenveni 
bann zofisye Seychelles Media 
Commission.  Nou annan avek 
nou Mr Ibrahim Afif son Chief 
Executive Officer e Ms Tessa 
Henderson Media Secretary.   

PS mon krwar mon a zis 
sitye sa enn pou nou.  The 
Seychelles Media Commission lo 
paz 113 ziskan 115, pou en 
Bidze R2milyon 453mil.  Vis- 
Prezidan ou a komanse. 

THE VICE-PRESIDENT 
AHMED AFIF 

Mersi bokou Mr 
Chairman.  Mr Chairman Media 
Commission i en Commission ki 
la pou li prezerv laliberte bann 
medya.  I fer sir poudir 
zournalizm i ganny fer dan en 
lankadreman ki byen, e ki 
annan bann o standar.   

E i fer sir poudir tou bann 
medya, swa i pibliye, swa i fer 
transmisyon, i annan bann 
serten standar ki zot garde pou 
respe dignite imen ki pa 
promouvwar bann keksoz parey 
diskriminasyon, eksetera.  E 
bann standar ki neseser dan en 
sosyete demokratik.   

Pou 2020 zot Bidze ti R2.7 
milyon.  Me pou 2021 sa Bidze 
in redwir pou vin preski R2.5 
milyon, en rediksyon anviron 
R200mil.  E si zot regard lo 
latab 2.   

Mon napa en page number 
lo la, selman pou Media 
Commission dan sa piblikasyon 
Finans,  zot a vwar ki enn bann 
rediksyon i trouv dan ‘Wages 
and Salaries.’   

E sa mon konpran i pou la 
rezon ki 13enm mwan in ganny 
retire.  E lot i anba ‘goods and 
services,’ ‘other uses of goods 
and services,’ kot ankor R100 
mil i sorti.   

Prensipalman akoz rent, 
en rediksyon rent.  Vwala en pti 

pe prezantasyon.  Zot annan 
serten kontrent, mon a les 
Media Commission koz lo la.  Me 
nou pare pou pran okenn 
kestyon lo sa Bidze.  Mersi Mr 
Chairman. 
 
MR SPEAKER 
Mersi Vis-Prezidan.  Kestyon?  
Onorab Loze komanse. 
 
HON JOHAN LOZE 

Mersi Mr Speaker.  Mr 
Speaker Media Commission i 
annan li en rol koman garan 
ouswa gardyen of the fourth 
estate ki the press swa the 
media.   

E pou okenn nou ki’n fer 
okenn form journalism, nou 
konnen ki enn bann pli gro rol 
journalism se advocacy.  E 

advocacy letan in ganny pratike 
lo sa nivo koumsa i on behalf of 
the public, on behalf of the 
people.   

E advocacy i pa vreman en 
rol ki petet i pe ganny fer a 100 
poursan, ouswa pe ganny fer a 
100poursan byen par medya 
Sesel.  Mwan mon pou dir en 
keksoz personnelman mwan 
mon pou siport zot Bidze.   
Mon pou siport zot Bidze akoz 
mon santi ki zot, zot annan en 
rol enportan koman dan sa rol 
garan medya e garan, e medya 
dan son rol koman garan la 

demokrasi.  Mon pou siport zot 
pou sa.  

 Be en keksoz osi ki mon 
anvi konnen avek zot, se, eski 
zot, zot kapab sey bouze pou 
ede ki medya i ava kouver plis 
sa kote advocacy on behalf of 
the ordinary man?  Advocate 
pou son causes, advocate pou 
son soufrans, advocate pou son 
sityasyon dizour ki i vwar son 
lekor ladan.  Msye ek madanm 
toulezour la, si petet zot, zot ti a 
kapab slot in training or mon pa 
konnen mwan.   

Sey sanz en pe lafason ki 
medya i ganny fer, ki ava annan 
plis konsern dimoun toulezour 
dan medya toulezour.  Mersi Mr 
Speaker. 
 
MR SPEAKER 
Mersi Onorab.  Nou a rapel 
CEO.  Mr Afif. 
 
CEO IBRAHIM AFIF 

Mr Speaker, Vis-Prezidan 
bann Manm Onorab, mersi 
bokou pou sa kestyon Onorab 
Loze.  Mon krwar i enportan 
pou mon definir vreman ki rol 
Komisyon Medya.   

Komisyon Medya li menm 
li i pa entervenir o nivo 
formasyon.  Nou rol se plito vey 
ki bann medya lokal, radyo, 
televizyon, bann zournal, i 
konform avek bann Lalwa, 
bann regilasyon ki anfors pou 

zot travay.  Kot zot manke, nou 
konsey zot.  Sa enn.   

Dezyenm, ler i annan en 
konfli ant piblik avek en medya 
ouswa ant medya kanmarad, 
ouswa ant medya ek 
Gouvernman, la nou port nou 
kontribisyon pou esey regle 
problenm.   

An se ki konsern 
formasyon: sa i reste dan 
domenn bann diferan medya.  
Ler i annan bann oportinite pou 
formasyon, nou fer zot konnen.  
Me nou napa en Bidze pou nou 
siport en progranm formasyon 
comme tel.   

I annan bann progranm 
formasyon ki arive avek bann 
diferan lorganizasyon, antite 
swa zeneralman an deor pei.  E 
nou parfwa nou ede pou kordin 
sa, kordin sa korperasyon 
training.   

Nou menm nou, nou 
asiste enn ler sa bann sesyon, 
pou nou ganny en nide ki nivo 
ki i annan e ki bann bezwen ki 
annan.  E nou, ler nou 
enterakte, nou azir avek lezot 
dimoun, nou port latansyon sa 
laspe.   

Nou krwar, e mwan 
personnelman mon krwar byen 
dan laliberte lekspresyon.  E 
nou toultan nou anvi siport tou 
bann linisyativ dan sa 
direksyon.  Me selman pli gran 

defi ki nou vwar konmela, se sa 
i sorti dan formasyon.   

Akoz i annan, nou vwar 
bokou mank formasyon ki fer ki 
serten sityasyon i arive.  E nou 
ti a voudre ki nou ti annan 
bokou plis zournalis ki 
enformen.   

An dizan sa, par egzanp, 
pou pli gran rezo medya, isi se 
SBC.  Ki annan li anviron 1550 

dimoun ki anploye.  Me SBC in 
form en kantite dimoun.  Me 
parey zot konnen, ou form 
dimoun, i annan bokou 
loportinite deor e dimoun i 
bouze.   

E ou pou vwar li toultan pe 
fer fas avek sa.  Mon’n a pran 
resaman i annan en media 
house ki osi son rédacteur en 
chef in demisyonnen.   

E mon’n konfirmen sa 
akoz mon ti koz ek li.  E sa se 
bann pli gran defi, akoz napa 
ase bann bon mannye, bann 
dimoun ki’n formen, ki’n 
kalifye, ki annan leksperyans 
pou fer sa travay.  E i annan en 
gran demann pou sa travay isi.  
Mon espere mon’n reponn ou 
kestyon. 
 
MR SPEAKER 
Oule swiv?   Onorab Loze?  Wi. 
 
HON JOHAN LOZE 

Mersi Mr Speaker.  Mon 
remersi Mr Afif pou son 

lesplikasyon tre kler.  Selman 
zis mon ti a kontan petet avans 
devan, si posibleman dan zot 
Polisi Formulation li menm e 
dan okenn diskisyon ki zot 
annan avek bann media 
houses, dan zot bann 
kominikasyon parey la ou’n 
kominik tre byen dan en fason 
tre elokan lo la sityasyon.   

Si i kapab, zot pe met sa 
azanda devan ki nou, ki medya 
i kapab annan en 
reprezantasyon of la realite lavi 
dimoun dan medya toulezour.  
Akoz i vin en nwizans pou 
dimoun si li i pe viv en realite e 
medya li i pe portray en lot 
realite.  Mersi Mr Speaker. 
 
MR SPEAKER 
Mersi Onorab.  CEO ou anvi 
adres sa. 
 
CEO IBRAHIM AFIF 

Mersi Mr Speaker, 
Onorab.  Mon krwar ki tou 
dernyerman in annan en bokou 
plis louvertir.  Annefe i annan 
enn de lannen e la mon krwar i 
pe pli ale i pe ogmante,  sa 
laliberte ki bann media houses i 
egzerse.  Parfwa i bon.  Parfwa 
mon krwar nou bezwen koste 
zot dan serten direksyon 
parfwa.  Akoz mon vwar poudir 
personnelman, nou kapab servi 
li pli byen.   

Me i annan en danze osi ki 
enn ler nou pou tonbe, si nou 
pa fer atansyon.  Nou ankouraz 
tou dimoun, me selman ou 
konnen, i depan bokou lo sa 
endividi pou li pous devan.  E 
napa personn ki mon konnen ki 
anpes zournalis demann 
kestyon.  Zot lib pou zot 
demann nenport kestyon ki zot 
anvi e ou a ganny en larepons.   
 
MR SPEAKER 
Mersi CEO.  Onorab Aglae. 
 
HON EGBERT AGLAE 

Mersi Mr Speaker.  Ou 
kestyon, kot i konsern bann 
licensing fee.  Mon konnen i 
annan bout ki zwe ek Licensing 
ladan.  Me selman koman sa 
Komisyon li menm li,  eski zot 
annan nide osi pou revwar sa 
bann fee ki parfwa mon war i 
egzorbitan, ki si en dimoun i 
anvi al antre dan medya, swa 
televizyon ki i en pe o?   

Pou ki dan sa konteks 
modern ki nou ladan la, i a 
donn plis loportinite pou la 
demokrasi grandi.  Sa i enn.  
Dezyenm se, kot i konsern 
medya sosyal, ok  akoz i en form 
of media li osi.   

E ou Lalwa li menm i 
annan serten limitasyon, ki 
petet pa pe donn ou sa manda 
pou ou oversight.  Par egzanp en 
dimoun, en endividi i kapab 

kree en broadcast met lo medya 
sosyal.    

E eski ou, ou pou annan 
en fason ki ou kapab pe dir, si 
li i pe al an deor bann norm etik 
ki sa Lalwa ki gid ou, ou pou 
kapab pran serten aksyon 
ozordi la?  Ouswa zot pe mazin 
vin en pti pe pli proactive pou 
zot vin pli azour bann 
regilasyon kot i konsern sirtou 
bann medya sosyal.  Mersi. 
 
MR SPEAKER 
Mersi Onorab.  CEO. 
 
CEO OFFICER IBRAHIM AFIF 

Mersi Onorab.  Premye 
kestyon, kestyon license.  sa 
vreman i an deor nou kontrol.  
Sa i kontrole par, mon krwar 
byen Minister Finans e bann 
Licensing Authority.  Me sa 
license ki ti la paravan in ganny 
redwir en kantite.   

Ozordi zour i bokou 
mwens.  Lontan mon krwar ti 
anviron dan, en  R800mil par 
an.  Ozordi i annan mon krwar 
R200mil eksetera, alor in 
redwir.  Malgre ki in redwir e 
avek sa rediksyon in annan 
bokou ki’n vin on air.   

Nou annan en stasyon 
televizyon prezan, nou annan 2 
lezot stasyon radyo ki nou fer.  I 
annan K-Radio avek Pure 97, 
ok?  Wi i annan lespas pou lezot 
osi.   

E sa license fee se 
Licensing Authority ki bezwen 
deside.  Nou, nou kapab 
demande.  Ofet nou ti demande 
pou redwir avek Gouvernman e 
i pa’n redwir o tan ki nou ti 
anvi.  Me selman sa i deza en pa 
annavans.   

Lo dezyenm kestyon, 
social media.  Deza nou annan 
en problenm nou avek medya 
lokal.  Bann zournal ki 
enprimen, bann media houses.  
Nou napa ase ledan pou nou 
kapab pran aksyon ki ava 
rezonnab, me an menm tan 
efektiv kont bann dimoun ki 
kas Lalwa ki annan.   

I annan dimoun ki ekrir 
tou kalite lartik eksetera, 
insinuate isi laba e i annan 
dimoun ki konplent.   And then 
i konplent, nou pran sa 
konplent eksetera.  Me i annan 
en serten media houses ki 
ignore nou konpletman.   

Nou kapab priye depi 
bomaten ziska tanto, nou napa 
en diferans.  La nou pe al refer 
en demann avek Gouvernman 
pou regard sa size pou donn 
nou en pe plis pouvwar.   

Nou pa anvi konmsi 
kontrole dan en fason ki nou 
anpes dimoun koze, oubyen 
eksprim li dan en fason 
responsab.  Me sa ki nou anvi, 
se ki annou aret pas bann fake 

news oubyen - akoz i annan 
bokou fason pou fer sa.   

Ou ekrir en keksoz ki ler 
ou get son headline, apre ou 
ekrir, ou konnen poudir sa ki’n 
ekrir pa vre.  Me selman sa 
bann zans ki ekrir, zot malen 
zot, zot ekrir dan en fason ki i 
pou difisil pou ou tyonbo zot.  

 Deza nou annan en 
problenm avek bann medya 
tradisyonnel.  Radyo, 
televizyon, zournal.  Medya 
sosyal ou anvi nou pran, napa 
en pei o monn ziska prezan ki 
pratik bann demokratik ki’n 
arive fer sa.   

Alor pou nou sa en tall 
order, nou ti a voudre nou 
kapab kontrole.  Me selman nou 
pa ankor antann sa pasaz.  
 
MR SPEAKER 
Mersi.  Wi Onorab Aglae. 
 
HON EGBERT AGLAE 

Mersi Mr Afif pou ou 
larepons.   Mon kontan i annan 
en demars ki pe ganny fer.  
Akoz sa Lalwa Media 
Commission li i date depi 2010, 
ok.   

E, eski zot in komans en 
travay lo sa Lalwa li menm li?  
Akoz ozordi 2021, 11an, en ta 
evolisyon in arive dan medya.  
Eski zot in komans en travay 
pou met azour ozordi, lefe ki 

bann devlopman ki’n arive 
byensir?  
 
MR SPEAKER 
Mersi Onorab. 
 
CEO IBRAHIM AFIF 

Mersi Onorab.  Mon ti a 
voudre avek permisyon Mr 
Chairman, les mon koleg Ms 
Tessa Henderson reponn sa 
kestyon. 
 
MR SPEAKER 
Mersi.  Ms Henderson. 
 
MEDIA SRCETARY TESSA 
HENDERSON 

Mersi Mr Speaker.  Mersi 
pou ou kestyon, mersi CEO.  
Annefe wi, depi ki Board ti 
premye ganny enacted an 2018, 
nou ti fer en premye legzersis 
avek Board pou reget Lalwa 
Media Commission.   

E nou’n fini fer sa premye 
review, me apre nou’n vwar 
poudir i annan lezot keksoz ki’n 
pop up, ki’n arive.  So nou pe 
anfet pou nou retourn avek the 
Act lo latab ankor,  pou nou 
reget li.   

So definitivman wi.  An 
menm tan nou Code of Conduct 
in ganny 5an.  So li osi nou’n 
profite nou’n reget li an konteks 
bann nouvo devlopman ki enkli 
bouzman dan teknolozi, 
lavansman dan teknolozi.  Alors 

i annan sa 2 legzersis ki nou’n 
fini fer.   

E an se moman nou dan 
prosesis pou nou met annord sa 
Code of Conduct, akoz nou’n fer 
konsiltasyon avek tou bann 
media houses lannen pase.   

So nou’n donn zot o kour 
lannen pase loportinite pou zot 
osi get Code of Conduct e bann 
propozisyon ki nou ti’n fer from 
internal exercise.  E vwala kot 
zot in submit zot bann pwen e 
annefe nou pe an prosesis 
compile la.   

I domaz ki nou pa pe 
kapab fer bann rankont, akoz i 
annan serten seksyon par 
egzanp ki fer rekomandasyon lo 
lafason ki zanfan i ganny 
kouver dan medya.   

E nou pe anvi annan bann 
diskisyon par egzanp avek NCC, 
avek Departman Sosyal.  Me sa 
bann diskisyon pa pe kapab 
ganny fer fas a fas.  Alors i pe 
tard en pti pe, me i en legzersis 
ki pe deroule, tou lede lo kote 
nou Act ek nou Code of Conduct.  
Mersi. 
 
MR SPEAKER 
Mersi Ms Henderson.  Nou a 
move on.  Onorab Cosgrow. 
 
HON WALLACE COSGROW 

Mersi Mr Speaker.  Mon ti 
a kontan demann Mr Afif CEO.  
Mr Afif ou, zot Bidze i enn ki pa 

neseserman en gro Bidze.  Me 
parkont mon vwar ki zot annan 
bann challenges. 

  Enn zot bann challenge 
‘is the ability to monitor the 
output of the various 
broadcasters without 
appropriate technology and a 
strong Media Commission Act. ‘ 
Mon war ki zot pe osi dan zot 
priyorite konplet Media 
Commission.   

Ms Henderson osi in 
eksplik bann demars dan sa 
domenn.  Eski ou krwar poudir 
ek sa pti Bidze ki ou’n gannyen, 
zot annan ase kapasite, zot 
kapab fer sa bann louvraz ki zot 
anvi fer?  Akoz zot enportan zot, 
zot vreman enportan an term 
regilasyon medya.  Eski ou 
krwar poudir zot kapab fer sa 
kantite louvraz ki i annan pou 
fer?  E osi an relasyon avek 
fermtir, si mon kapab met li 
koumsa, Departman 
Lenformasyon, si zot ti annan 
okenn link ek Departman 
Lenformasyon avan, ki 
mannyer Departman 
Lenformasyon ti involve dan sa 
bann travay ki zot pe fer?  

 E eski avek sa fermtir 
Departman Lenformasyon, zot 
krwar i pou annan okenn lefe lo 
sa louvraz ki zot pe fer, an term 
zot link avek Gouvernman li 
menm?  So sa mon 2 kestyon 
Mr Speaker.  Mersi.   

 
MR SPEAKER 
Mersi Onorab.  CEO. 
 
CEO IBRAHIM AFIF 

Mersi Onorab.  Lo kestyon 
Bidze, vre sa Bidze ki Finans in 
akord nou i mwens sa ki nou 
bezwen.  Petet nou pe swete ki, 
par egzanp kot mon konsern 
bokou avek sa Bidze se nou 
cash flow.   

Nou konnen Gouvernman 
ti demann tou bann 
propriyeter, nou, nou baze kot 
Jivan’s Complex Mont Fleuri.  
Kot nou baze i annan 11an ki 
nou’n la.  E zanmen sa lokater 
in ogmant son lokasyon pou 
nou.   

Nou pe pey par mwan, 
R40 mil, e sa ler ou konpar avek 
bann lezot landrwa kot 
Gouvernman pe lwe, zot pe lwe 
R350 par met, R400 par met, an 
Dolar eksetera.  Mon krwar nou 
annan en ase bon lokasyon.   

Nou’n demande, nou’n 
ekrir, nou’n demande eski zot 
kapab fer desann.  E zot provide 
nou, pa zis landrwa, sekirite, 
parking, tou bann fasilite.   E 
nou krwar i rezonnab.  Mon 
konnen i pou vreman ti annan 
en proze pou fer Government 
House.   

Mon krwar sa proze i lo 
latab depi apepre anviron 7an.  
E mon remarke poudir sa pe 

ganny koz lo la ankor en kou.  
Fransman dir ou, mon krwar pa 
mon pou rezouir travay dan sa 
batiman ler i ganny fini fer. 

  Akoz mon langazman 
avek Gouvernman i pou fini at 
the end of next year, lannen 
prosen.  E mon ti a voudre ki sa 
in fini.  Me selman pou le 
moman sa i pa posib.  Alors sa 
i en landrwa kot nou 
konsernen.   

Dezyenm ou’n not byen, 
mon remarke avek bokou 
satisfaksyon, ki ou ti konnen 
poudir nou pa kapab anrezistre 
e swiv, monitor tou bann keksoz 
ki pe sorti.   

Oparavan nou ti annan en 
proze ki ti pe ase kourt pou fer 
li.  Me la tou dernyerman dan 
sa dernyen 2 mwan, 3 mwan, 
nou’n nobou retrouv en 
solisyon ki mon krwar i pou 
abordab e nou pou kapab fer li.   

Alor, me nou pe ankor 
explore sa sityasyon avek en 
dimoun ki annan bokou 
leksperyans dan louvraz ki nou 
fer, e nou a gete ki mannyer nou 
ale.  Trwazyenm kestyon ti 
kwa?  Lefe Departman 
Lenformasyon.   

Ofet Departman 
Lenformasyon nou ti napa gran 
enteraksyon avek li.  Sof ler ou 
Lalwa i bezwen ganny modifye 
eksetera, non channel normal, 

tou i bezwen al kot Departman 
Lenformasyon.   

Departman Lenformasyon 
i prezan i pran li, i envit nou 
pou vin kot Cabinet par egzanp, 
apre i al kot Attorney General.   
Me on a daily basis, nou napa 
gran enteraksyon avek 
Departman Lenformasyon. 

  Mon krwar i en pe 
regretab ki Departman 
Lenformasyon in disparet, me 
mon krwar i annan plizyer 
fason fer li.  Akoz mon rekonnet 
ki nou ti annan petet en 
Departman ki avek fason ki 
Gouvernman i reorganize, avek 
Commission for Information 
eksetera.   

I ti pe vin en pti difisil pou 
konpran ki mannyer i ti pou 
fonksyonnen.  Si Departman 
Lenformasyon ti la, mwan 
personnelman mon ti pou 
propoze pou dir Commission for 
Information ti pou entegre avek 
Departman Lenformasyon.  

 Mon pa ankor konnen 
egzakteman ki mannyer i pou 
fonksyonnen alor, i difisil pou 
mwan fer komanter.  Me lefe ki 
i pa la, i pa pou tro afekte nou.  
Akoz nou, nou tonm anba Biro 
Vis-Prezidan.   

E si i annan okenn keksoz, 
mon asire i bezwen annan 
channels dan Biro Vis-Prezidan 
pou ariv Cabinet, pou ariv kot 
Attorney General.  Mersi. 

MR SPEAKER 
Mersi CEO.  Onorab Gabriel. 
 
HON CONRAD GABRIEL 

Mersi Mr Speaker.  Zis 
mon ti a kontan demann CEO si 
i kapab donn nou en kontrandi 
lo bann achievements ki zot in 
fer pandan lannen pase e kwa 
ki zot ekspekte achieve sa 
lannen pou anmenn sa nivo 
transparans kot piblik Seselwa 
out there pe look forward lo nivo 
medya en sekter kle nou 
lekonomi?  Mersi. 
 
MR SPEAKER 
Mersi Onorab.  CEO. 
 
CEO IBRAHIM AFIF 
Mersi Onorab.  Mon ava 
demann Sekreter Medya pou 
reponn sa kestyon. 
 
MR SPEAKER 
Mersi, ok.  Ms Henderson. 
 
MEDIA SECRETARY TESSA 
HENDERSON 

Mersi Mr Speaker, mersi 
CEO.  O kour lannen pase, 
premye focus ti nou review of 
nou Code of Conduct.  Sa ti 
ganny fer enternman from Out 
2019.  E nou ti pare avek nou 
dokiman pou submit avek bann 
medya.   

Annefe premye landrwa ki 
nou ti soumet sete avek 
Lasosyasyon Zournalis.  Akoz 
dan nou Act i dir nou poudir 
nou bezwen fer konsiltasyon 
avek Lasosyasyon Zournalis 
pou sa Code.   

Alors premye pwen kontak 
ti avek Lasosyasyon Zournalis ti 
ver Mars, Avril lannen pase.  E 
apre sa nou’n bouz avek tou 
lezot medya, kot la nou’n sirkil 
dokiman avek medya e 
lenformasyon ti ganny ranmase 
ver Zilyet lannen pase.   

So nou Code of Conduct ti 
enn bann pwen for pou lo kote 
lannen pase.  Nou’n osi kapab 
travay avek Komisyon Eleksyon 
lo kote lannen pase an 
preparasyon pou eleksyon.   

Zot ti anvi prepar en Code 
of Conduct.  e nou’n donn serten 
lasistans lo sa kote.  E an rezilta 
sa travay nou annan en Code 
Conduct ki ti get travay medya 
pandan eleksyon prezidansyel 
avek Lasanble Nasyonal.   

Nou’n osi pou nou travay 
lo nou website.  Kontenir nou 
website lo lannen pase.  Nou 
website in fini.  Anfet nou ti 
ganny larzan dan Bidze 2020 
menm pou fer website.  Website 
in fini, me problenm ki nou’n 
gannyen la se ki nou ti annan 
nou en international host pou 
host nou website.   

Me avek problenm finans 
ki nou pe rankontre, nou’n 
agree avek nou konsiltan ki nou 
travay DICT e get avek DICT si 
zot kapab host nou website, ki 
zot, zot fer pou nanryen.   

Alors an se moman la, nou 
dan sa prosesis pe fer tou sa 
bann travay teknik pou kapab 
met nou website online.  Osi an, 
lo kote lannen pase, nou’n osi 
annan bokou, sirtou an Out, 
Septanm, Oktob lobzervasyon. 

  Par lefe ki nou annan sa 
rol regulator, nou’n pas en 
kantite letan pou nou fer 
monitoring lo kote bann mesaz 
partizan, politik ki ti pe pase 
dan medya.  Sa ti vreman, 
vreman entans.   

Ti en pti pe fatigan osi, 
akoz nou napa bokou staff kot 
nou.  Nou annan zis mwan 
menm ek Mr Afif.  Alor nou’n 
pas en kantite letan pou nou 
kapab fer sa legzersis.  Nou ti 
osi obzerv eleksyon lannen 
pase.   

Pa obzerv eleksyon pou 
eleksyon, me obzerv medya dan 
eleksyon, par lefe ki medya i 
zwe en rol kle dan eleksyon dan 
prosesis la demokrasi.  Alors 
nou ti osi fer sa lobzervasyon. 

  Nou’n osi partisip lo kote 
pou donn en repons pou 
universal periodic review pou 
lannen pase.  Nou’n actually 
travay longman lo mwan, kote 

mwan Desanm pou nou fer en 
soumisyon.   

E nou ti finalman fer nou 
soumisyon pou medya.  I annan 
en Clause spesifik pou medya.  
E nou ti soumet sa boner 
Zanvye.  Sa i travay en pti pe 
travay an gro ki nou’n fer lo kote 
lannen pase.   

Me selman pli gro travay ti 
vreman sa bout monitoring ki ti 
vreman demann en kantite.  
Mersi. 
 
MR SPEAKER 
Mersi. 
 
MEDIA SECRETARY TESSA 
HENDERSON 
Sorry Mr Speaker, mon’n bliy en 
pti bout. 
 
MR SPEAKER 
Ale. 
 
MEDIA SECRETARY TESSA 
HENDERSON 

Nou’n osi komans travay 
lo Media Laws, akoz sa i nou 
focus pou sa lannen anfet.  
Nou’n, pou nou komans met 
ansanm tou bann Lalwa ki 
konsern Media Laws, konmans 
fer serten konversasyon osi 
avek diferan bann stakeholders.   

E desizyon final anfet ki 
Board ti pran Novanm lannen 
pase, se ki olye pou nou annan 
en legzersis sa lannen kot nou 

fer sa review, atraver en, 
atraver en dimoun, ki nou 
actually anmenn tou bann 
stakeholders ansanm lo kote sa 
lannen la. 

  Annan sa diskisyon ki 
bann diferan eleman ki zot, zot 
in apersevwar dan bann diferan 
Lalwa.  Akoz napa en dokiman, 
napa en Lalwa ki gouvern 
medya Sesel, i eparpiye dan 
diferan Lalwa.   

Sa ki annan son pti bout 
ki separe e ou, ler ou koz avek 
diferan dimoun ou vwar poudir 
i annan serten konsern dan sak 
sa bann Lalwa.   

Alors nou pe anmenn tou 
sa bann dimoun ansanm.  I 
domaz, nou ti’n schedule pou 
nou fer sa la an Fevriye.  Me 
selman nou pe bezwen pous li.   

So i en legzersis ki nou’n 
fini komans fer e ki nou pe 
swete prezan nou a kontinyen 
avek.  So sa i en bout travay osi 
ki nou’n komanse lo kote 
lannen pase.  Mersi. 

 
MR SPEAKER 
Mersi.  Onorab Labrosse. 

 
HON RICHARD LABROSSE 

Mersi Mr Speaker.  Bonn 
apre midi.  Annefe mon kestyon 
ti pe al baze lo sa Lalwa.  Me in 
eksplike.  Be selman i annan en 
problenm ki mon pe santi la, 

kekfwa mon ti ava kapab met 
devan Vis-Prezidan.   

En Komisyon ki sipoze en 
pti pe tre enportan parey Media 
Commission mon santi ki son 
Lalwa ti’n sipoze fini pare pou li 
operate, pou li marse.  Akoz la 
nou santi en pti pe balansman 
la, ki mannyer zot operate an 
menm tan zot pe review lo sa 
Lalwa.   

E an menm tan osi mon ti 
a kontan konnen, kot Media 
Commission si zot annan en 
platform ouswa en fasilite, kot 
bann travayer ki rankontre 
difikilte dan zot louvraz, dan zot 
profesyon, ki zot kapab ganny 
en Lakour ki kapab diskit zot 
problenm lo la.  Mersi. 

 
MR SPEAKER 
Mersi.  Vis-Prezidan ou ava 
reponn. 
 
THE VICE-PRESIDENT MR 
AHMED AFIF 

Mr Speaker zis pou dir 
avek Onorab ki nou konpran sa 
nesesite pou met sa.  Mon asire 
i annan dan bann Prozedlwa ki 
devan nou, nou a gete ki 
mannyer nou kapab balanse 
pou fer sir ki okenn amannman 
ki’n met devan, nou ava pouse 
pou zot pase.  E byensir sa osi 
pou depan parsyelman lo 
Lasanble Nasyonal.  Mersi Mr 
Speaker. 

MR SPEAKER 

Eski CEO i oule adres son 
dezyenm pwen dan son 
kestyon?  Mon krwar ti en 
kestyon si bann travayer i 
kapab annan akse. 
 
HON RICHARD LABROSSE 

Si i annan en fasilite kot 
Media Commission oubyen si i 
annan dan zot Lalwa kot bann 
profesyonnel medya, si i annan 
bann dispute dan lezot landrwa 
travay zot kapab rezourd pou 
zot sa?  Mersi. 

 
MR SPEAKER 
Mersi.  CEO. 
 
CEO IBRAHIM AFIF 

Mersi Mr Speaker.  Mersi 
Onorab.  Mon pa tro sezi sa 
kestyon menm si mon’n 
konpran, lafason ki mon’n 
konpran li, Komisyon Medya i 
pa en landrwa kot zournalis i 
vini pou demann serten 
lasistans, amwen ki i annan en 
keksoz wi zot a fer li.  Me 
selman nou pa fourni okenn 
fasilite spesyal pou zot.  Sa i 
depan lo sak media house ki 
son bann zournalis e son bann 
organizater.   

Me nou koman en 
organizasyon, nou pou, si zot 
vin anmenn kot nou en serten 
kestyon, si i pa lye avek zot 

travay, ler mon dir sa, par 
egzanp dan Lalwa Komisyon 
Medya par egzanp.  I spesifye ki 
nou, nou pa kapab antre dan 
okenn problenm ki annan ant 
staff bann diferan media house, 
ofet avek SBC.   

Si par egzanp en travayer 
SBC i annan en problenm dizon 
avek management, i pa kapab 
vin kot Komisyon Medya, i napa 
drwa.  E sa i spesifye dan Lalwa, 
ok?   

Alor, nou, nou pou ed zot 
kot nou kapab, si zot vin 
demann nou kote ki annan 
formasyon, nou kapab diriz zot 
koumsa.  Me nou menm nou, 
nou pa kapab antre dan 
problenm entern sa 
organizasyon administrative.   
 
MR SPEAKER 
Mersi CEO.  Onorab Hoareau. 
 
HON JOHN HOAREAU 

Mersi Mr Speaker.  Mr 
Speaker mon rekonnet ki Media 
Commission in deza prepar son 
Code of Conduct e in deza pe 
anvoy avek bann media houses. 

  Me mon ti a kontan 
konnen si sa Bidze i permet zot, 
pou fer serten kapasite building 
pou fer sir ki bann lezot media 
houses, oubyen tou media 
houses dan pei i inline avek sa 
ki ekspekte, bann norms ki 

ekspekte par sa Code of 
Conduct.  

 Dezyenmman mon’n war 
en R30mil avek R50mil pou 
local ek foreign consultancy.  
Mon ti a kontan si zot kapab 
donn nou en detay lo sa depans 
silvouple.  Mersi. 
 
MR SPEAKER 
Mersi.  CEO. 
 
CEO IBRAHIM AFIF 

Mersi Onorab.  Premye 
parti ou kestyon an se ki 
konsern si nou kapab antre dan 
formasyon.  Nou menm nou, 
nou napa en Bidze comme tel 
pou formasyon, sa nou napa, 
ok?   

Formasyon i depan lo 
ANHRD.  I depan lo sak organiz 
prive, organiz Gouvernman, la 
formasyon.  Me nou sa ki nou’n 
fer par, avek example Komisyon 
Medya son Code of Conduct, 
mon annan en copy la.   

Nou’n fer bann sesyon 
travay pou zot konnen ki bann 
Lalwa ki annan e ki mannyer 
zot kapab mye met sa an 
aplikasyon.  Sa nou fer.  Sa nou 
fer tanzantan.   

Nou annan osi sa ki nou 
apel media forum.  Lannen pase 
nou ti napa akoz bann 
sirkonstans medikal.  Nou ti 
napa sa, me ti’n prevwar enn, e 

nou espere byento nou kapab 
annan.   

Kot nou donn zot 
loportinite pou vin kestyonn 
nou avek bann diferan 
problenm ki lye avek direksyon 
media, oubyen sa ki, sa pti 
bouken.  I preskrir ki mannyer 
pou azir, ki mannyer pou 
travay.  Sa nou annan.   

Dezyenm kestyon, akoz 
nou Bidze, nou ti annan 
lentansyon parey Ms 
Henderson in eksplike, fer en 
nouvo get en Lalwa pou kouver 
tou medya.  Sa nou pa kapab 
fer nou tousel, ok?  

Kot Komisyon Medya i 
annan 3 dimoun, i annan mwan 
avek li, avek en asistan sekreter 
finance person.  Nou pa kapab 
fer sa nou menm, sa nou 
bezwen outsource.  E si ou 
outsource, ou pou bezwen 
anmennen.   

Sa i, sirtou bann Avoka ki 
nou pe rode, ki pare, e nou pou 
bezwen, mon sipoze krwar 
tender oubyen fer ki mannyer.  

 Eski i annan dimoun ki 
pare pou, i enn de ki mon’n koz 
avek personnelman ki’n endik 
mwan poudir zot pare.  Me nou 
met en Bidze apepre pou nou 
kapab fer sa louvraz.  Mersi. 
 
MR SPEAKER 
Mersi CEO.  Onorab Pillay. 

HON SEBASTIEN PILLAY 
Mersi Mr Chairman.  Bonn 

apre midi Mr Afif e Ms 
Henderson.  Mr Chairman mon 
ti a kontan demann Komisyon 
Medya. Zot wages and salaries 
in cash 1.1 milyon e zot annan 
zis 3 staff.   

Prezan ler nou al dan zot 
‘uses of goods and services’, i 
R956mil.  Sa lannen i R855 mil 
anba zot ‘other uses of goods 
and services’.   

Ler nou get dan zot 
breakdown, nou vwar poudir 2 
pli gro konponan ladan se 
Board Allowances avek sa office 
building rent.  Enn i R360mil, 1 
i R317mil ki fer ki R687mil i 
ganny depanse dan sa konteks. 

  Eski Vis-Prezidan 
oubyen Minister Finans i kapab 
eksplik nou ki bann mezir ki zot 
in sey pran, pou vwar ki 
mannyer sa bann kou i ava 
kapab ganny redwir lo sa kote e 
sa larzan i ava kapab ganny 
anvoye dan bann lezot area dan 
sa progranm?   

Ki ava permet sa 
Komisyon kapab delivre lo son 
manda.  E en pti pe anpasan 
klarifikasyon Mr Speaker, mon 
krwar Onorab Labrosse atraver 
ou, Lalwa Komisyon i egziste 
depi 2011.  Sa ki Ms Henderson 
pe koz lo la, se en revizyon pou 
armoniz tou bann Lalwa pou 
bann lezot medya.  So i deza 

annan en Lalwa anba ki sa 
Komisyon i operate.   

Petet kekfwa piblik i ava 
ganny the wrong impression.  
So, petet Vis-Prezidan, si ou 
kapab ed nou avek sa 
klarifikasyon.  Mon ava annan 
en siplemanter lo la apre Mr 
Speaker.  Thank you Mr 
Chairman. 
 
MR SPEAKER 
Vis-Prezidan, ou ti a kontan 
adres sa? 
 
THE VICE-PRESIDENT MR 
AHMED AFIF 

Mersi Mr Chair.  Mr Chair 
sa Bidze i deza en Bidze ki’n 
redwir.  Sa rent ki ou pe koz lo 

la, deza en rent ki’n redwir 
konsiderableman.  Mon 
mazinen i (R25mil par mwan), 
R40mil par mwan.  Me selman 
mon war in ganny en rediksyon.  
So in deza redwir.   

Mon pa konnen si ou pou 
al, en dimoun in donn ou 25 
poursan discount ou al demann 
li ankor discount dan en letan 

difisil.  So wi rent i en konsern, 
si nou ti annan en batiman pou 
nou i ti pou pli bon, zot pa 
ankor kapab gannyen.   

An se ki konsern Board 
allowances sa i apepre R25mil 

par mwan.  Mon mazinen, mon 
pa konnen konbyen Board 
Members i annan.  Ti annan en 

sizesyon ki bann Manm Board i 
forgo zot allowance si i posib, sa 
i a redwir.   

Me selman se sa bann 
kalite sityasyon ki ou pou vwar 
dan en pti lorganizasyon tel ki 
Media Commission.  Kot ou pou 
annan en distorsyon si ou oule, 
dan bann kou konpare avek en 
lorganizasyon ki pli gro.  Me sa 
i ptipti e alor i paret gro.  Me 
selman en Bidze ki’n vin devan 
nou, ki’n redwir deza.   

So mwan personnelman 
byensir mon konsernen lo rent. 
Nou ti a voudre war li si i ti 
annan en alternativ ti’n ganny 
pran, be sa in redwir lo kote son 
Board allowances, 
Gouvernman in fer sa ki, in met 
den demann devan.   

Si i annan ki kapab forgo 
fine, si non ou’n deside annan 
en Commission, ou bezwen pey 
zot tou le mwan, si non 
frenmen.  So,  i osi senp ki sa, 
mon napa en lot larepons.  
Mersi Mr Chairman. 
 
MR SPEAKER 
Wi Onorab Pillay. 
 
CEO IBRAHIM AFIF 

Mr Chair si mon ti kapab 
zis azout avek sa ki Vis- 
Prezidan in dir, nou pe al 
demann formelman avek bann 
Board Members Media 
Commission si i annan ki anvi 

forgo sa larzan koman 
allowance.   

I annan lo la dimoun ki’n 
pran retret.  I annan dimoun ki 
ankor mon krwar i annan 
serten ki pe travay dan 
Gouvernman.  I annan en 
dimoun dan sa Lasanble la 
ozordi ki annan en dimoun la ki 
1 Manm Board, ok.  E mon asire 
i ganny en saler isi.  Si i anvi 
forgo, ok, mwan personnelman 
mon pa en Manm Board. Mon 
CEO.  Mon en Board an deor, e 
mon’n ekrir poudir mon forgo 
the allowance for being a Board 
Member of the Road Safety 
Advisory Committee.   
 
MR SPEAKER 
Se tou?  Mersi CEO.  Wi Onorab. 
 
HON SEBASTIEN PILLAY 

Mersi Mr Chairman.  Mr 
Chairman premye on ti anvi 
ganny en klarifikasyon lo, given 
ki nou annan zis 3 dimoun dan 
Komisyon e zot saler i 1. 
something milyon, mon ti a 
kontan klarifye.  Akoz taler nou 
ti annan R808mil pou 6 
dimoun.  Mon ti ekspekte lot 
kote latab pou raise en kestyon 
lo la.  La nou annan 3, nou 
annan 1. something milyon.  So 
pou nou kontiny ek sa standar 
klarifikasyon ki nou pe rode.  So 
petet nou kapab klarifye sa?   

Apre an relasyon avek 
bann sanzman an se ki konsern 
konponan bidzeter, match li 
avek nouvo Policy ki 
Gouvernman in anmennen,  
dan son Lalwa li menm, 
konpozisyon sa Board i ganny 
propoze par Media Association, 
Lasanble Nasyonal, Judiciary, 
Departman ki reprezant 
Lenformasyon, Liaison Unit for 
Government Organization e 2 
other Members.   

Eski Vis-Prezidan pe dir 
nou poudir i pou al annan en 
lamannman imedyat ki bezwen 
ganny fer dan sa Lalwa, par lefe 
ki i nepli annan en Departman 
Responsab pou Lenformasyon 
pou propoz en Manm Board dan 
sa Lalwa?  

Savedir nou pou bezwen, 
vi ki Gouvernman in deside tire, 
mon ekspekte zot in osi 
mazinen ki sa osi zot bezwen 
sanze.   

Apre dezyenmman, an se 
ki konsern Lasanble Nasyonal, 
sa tenure sa Board i pou 3an si 
mon pa tronpe. Kan ki sa 
current Board son tenure i fini?  
E kan ki nouvo Board pou 
ganny propoze?  Koumsa nou a 
kapab ganny en pe 
konpreansyon lo Bidze ki ou pe 
gannyen e travay ki sa 
Commission i annan going 
forward avek bann challenges 
ki zot pe rankontre.   

E mwan mon query final ki 
mon annan, zis mon pou fer sir 
ki mon pa pe mislead personn 
regarding lenformasyon ki mon 
pe regarde.  Mon query final i 
konsern sa rent, ki mon 
konpran Vis-Prezidan in dir 
nou in deza desann.  Ki kantite 
lespas ki nou pe gannyen in 
relation to sa rent pou sa 3 
dimoun?   

I kapab byen ki sa rent i vo 
lapen sa kantite lespas.  Be i 
kapab osi ki sa rent i pa value 
for money pou sa kantite lespas.  
So sey klarifye sa pou nou.  
Mersi Mr Chairman. 
 
MR SPEAKER 
Mersi. 
 
CEO IBRAHIM AFIF 
40 square meters. 
 
MR SPEAKER 

So CEO ou pe reponn sa 
dernyen bout kestyon la?  Wi, 
ok.  Prezan Vis-Prezidan ou ava 
adres lezot. 
 
THE VICE-PRESIDENT MR  
AHMED AFIF 

Mersi Mr Chair.  Mr Chair 
mon krwar Onorab i konn byen 
poudir sa 800mil ki i ti pe fer 
konparezon avek ti 800mil pou 
3 mwan.  E i pe konpar en saler 
12 mwan avek en saler pou 3 
mwan, ki pa en konparezon 

ditou.  Alor mon krwar annou 
met keksoz drwat e dan konteks 
kot i devret ete.   

Kot i konsern, wi, met sa 
average, met sa average devan 
pep Seselwa, pep Seselwa i ava 
vwar sa i en pti lorganizasyon 
parey Departman 
Lenformasyon.  Me kot son bi, 
son lobzektif, nou krwar i devret 
reste.  E i normal ki dan bann 
pti lorganizasyon ki pou annan 
zis detrwa dimoun kle, e mon 
mazinen zot pou senior 
management, zot saler pa pou 
parey en gran lorganizasyon ek 
100 dimoun ki annan en pti 
morso anler dan top 
management lo larestan pli ba.  

 Alor, i normal ki zot saler 
i en pe pli o.  Selman nou pa fer 
konparezon 3 mwan, total saler 
pou en konparezon 12 mwan.  
Me tou sela ki nou’n dir tousala, 
mon krwar lo kote Lalwa, si 
Lalwa pou pase ou non, i pa 
depan zis lo mwan. 
Gouvernman i annan priyorite 
Lalwa, i annan en progranm ki 
travay ansanm etrwatman avek 
Biro Attorney Zeneral epi nou 
travay ek Lasanble Nasyonal 
pou get priyorite.   

Byensir si Lalwa in pare, i 
annan tou son bann 
amannman ki devret ganny 
pase.  Nou krwar, ansanm avek 
mon bann koleg osi dan Cabinet 
ki i annan lezot Lalwa,  nou ava 

regard ansanm ek Biro Attorney 
Zeneral pou regarde ki pli vit e 
priyorite sa i devret gannyen.  E 
nou pou fer pas li dapre sa.  
Mersi Mr Speaker. 
 
MR SPEAKER 
Wi Onorab Pillay. 
 
HON SEBASTIEN PILLAY 

Mersi Mr Chairman.  
Premye pwen ki mon oule fer se 
ki mon pe met devan Vis- 
Prezidan, lefe ki ou Polisi ki ou’n 
propoze in retir en departman 
ki nomin en dimoun lo sa 
Board, ki sa Board son tenure 
pe al fini, ou pou bezwen 
amann Lalwa pou fer ki ou 
annan en lot provizyon pou 
propoz sa Manm lo sa Board, 
align ou Polisi.  

 Dezyenmman CEO in dir i 
40met kare, korek?  Savedir 
nou pe pey R9mil par met kare? 
 
MR SPEAKER 
CEO ou oule eklersi sa?  40 met 
kare i korek? 
 
HON SEBASTIEN PILLAY 
Over a year sa en? 
 
MR SPEAKER 
Korek. 
 
CEO IBRAHIM AFIF 

Wi, apepre.  It’s R200 per 
square meters.  Me selman la ou 

vwar li redwir.  Sa ki i annan sa 
distorsyon.  Me, wi. 
 
HON SEBASTIEN PILLAY 

Nou pe pey R360 thousand 
for rent,  which comes to 40 
square meters.  Divide by 40, R9 
thousand, ki nou diviz par 12, 
so i R750. Non?  Konbyen nou 
pe peye par met kare?   
 
MR SPEAKER 

Eskiz mwan.  I sanble 
mwan ki 40 square meters i pa 
kapab en sif korek.  Mon pa 
konnen si i annan en pti 
konfizyon la.   
 
CEO IBRAHIM AFIF 
I stand to be corrected.  I have to 
check that one.  I am sorry. 
 
MR SPEAKER 
Wi, ok.  Mersi.  Onorab Cosgrow 
ou ti annan en kestyon ankor? 
 
HON WALLACE COSGROW 

Mr Speaker non, mersi.  
Mon ti zis anvi fer le pwen ki 
atraver ou Onorab Henrie pa’n 
mank loportinite 2 fwa dan 
Department of Information avek 
Commission for Information pou 
montre average salary.   

Mon ti anvi zis montre 
average salary ki apepre R32 
mil pou Media Commission.  Se 
tou, mersi bokou Mr Speaker. 
 

MR SPEAKER 
Ok.  Mersi mon apresye ou 
komanter.  Onorab Henrie. 
 
HON GERVAIS HENRIE 

Mersi Mr Chair.  Media 
Commission in egziste 11an.  So 
11an son rent in ser pou US? 
11an son average salary in o 
pou US?  Ki zot in fer?  An plis 
3 dimoun R32mil. 

 
(APPLAUSE) 
  

HON GERVAIS HENRIE 
Mr Afif i sorti SBC, nou 

ekspekte i ganny en saler ok.   
 
(APPLAUSE) 
  

HON GERVAIS HENRIE 
 
Ms Henderson i annan en 

Masters, nou ekspekte i ganny 
en saler ok.   

 
(Interruption) 
 

MR SPEAKER 
Why are you guys 

complaining?  You’ve been here 
for how long? 
 

(Interruption) 
 
MR SPEAKER 
Arete silvouple! 
 
HON GERVAIS HENRIE 

Mr Chair, kestyon mon 
anvi demann Media 
Commission, akoz zot napa 
koman en mezir zot bann 
performans, pou redwir bann 
lensidan kot lapres i ganny 
raporte?   

Konmsi sa, akoz mon war 
zot koman en refri.  Akoz napa 
en mezir performans dan 
rediksyon sa bann lensidan ki, 
bann lensidan ensinifyan kot 
zot ekrir nenport kwa?  Mersi. 
 
MR SPEAKER 
Mersi.  CEO ou a adres sa. 
 
CEO IBRAHIM AFIF 

Mersi Mr Speaker.  Mersi 
Onorab.  Fransman dir ou, mon 
pa konnen ki lot mezir ki nou 
kapab pran.   

Mon krwar poudir, si nou 
ti bokou pli efektiv, si bann 
mezir ki nou pran kont en 
media house, oubyen en 
zournalis pou mal azir oubyen 
ekrir en keksoz mal.  E si sa 
bann mezir ti vreman morde, 
mon krwar nou ti pou redwir la 
kantite ka ki vin devan nou.  Sa 
se lot pli gran defi.   

Nou anvi ki zot ekoute.  Me 
i pa tou dimoun, laplipar, 
laplipar media houses, laplipar 
zournalis i konform avek sa ki 
nou demande.  E i annan zis 
enn de, nou pa anvi nonmen.   
 

HON GERVAIS HENRIE 
Mr Chair sa ki mon ti pe 

demann zot se, akoz zot pa met 
li koman en latab dan zot Bidze, 
pou mwan.  Akoz parey mon dir 
zot, mon war zot prensipalman 
koman en refri e zistifye zot 
legzistans dan mon lizye.   

So ki pou mwan war alor, 
ki zot pe fer en travay ki relevan 
e pou nou kapab apresye 
poudir i ankor annan bann 
politisyen ki degiz koman 
zournalis, zot fer bann fake 
account, apel zot lekor Alec 

Henrie lo Facebook e zis maltret 
Gouvernman.  Konmsi ki nou 
dil ek zot, konpran mwan?  
Mersi. 
 
MR SPEAKER 
Mersi.  CEO ou annan en 
repons pou sa? 
 
CEO IBRAHIM AFIF 

Mr Speaker, mon Sekreter 
Prensipal in koriz mwan, nou 
monthly rent ti R40mil.  Nou ti 
annan en square meter 160.  
Sorry mon’n dir ou 40.  I 160, 
per square meters  R250 parey 
taler mon ti dir.   

Sa i konpare avek lezot 
landrwa ti annan R350, R400 
Gouvernman i peye, ok. So 
R250 par square meter.  R40 mil 
par mwan.  E nou’n annan sa 
depi ler nou’n komanse an 

Novanm 2009 ziska ozordi, i pa 
ankor ogmante.   

Sak fwa i ler prouve nou 
renouvle Kontra, nou fer, nou 
plede avek nou dimoun ki 
annan nou landrwa e toultan in 
dakor.   
 
MR SPEAKER 

Mersi.  Eski CEO pou 
adres dernyen remark Onorab 
Henrie?  Onorab Henrie ou 
santi ki ou remark in fini ganny 
adrese? 
 
HON GERVAIS HENRIE 

Wi, mon anvi i zot met an 
latab, pou mwan kapab vwar 
poudir vreman zot pe adres sa 
bann size, kot i lev bann 
konsern vizavi bann zournalis e 
over the years ki mannyer zot pe 
dil avek sa.   

E nou vwar en 
amelyorasyon dan bann 
lensidan ki ganny raporte avek 
zot.  Mersi. 
 
MR SPEAKER 
Petet CEO i kapab zis dir si sa i 
posib oubyen non. 
 
CEO IBRAHIM AFIF 

Nou kapab fer en latab.  
Me selman mon pa kapab 
promet ou poudir sa i pou 
montre amelyorasyon.  Akoz sa 
i depan lo konportman 
zournalis, konportman bann 

media houses.  Sa nou napa 
kontrol lo la. 
 
MR SPEAKER 

Ok.  Mersi CEO.  Avek sa 
nou’n ariv a lafen bann kestyon 
lo sa Bidze.  E nou a pas lo vot.  
Nou pe vot lo Bidze Seychelles 
Media Commission ki lo paz 113 
ziskan 115.   

Pou en Bidze R2milyon 
453mil.  Bann ki vot an faver 
silvouple lev lanmen?  Ok, 
Madanm Clerk, mersi.  Okenn 
ki kont?   

Vot lo Bidze Seychelles 
Media Commission lo paz 111 
ziskan 115 pou en Bidze R2 
milyon 453mil in ganny 25 vot 
pour, 0 vot kont e 2 abstansyon.  
Alor mon deklare ki sa Bidze in 
ganny aprouve.  

 Byen, tre byen nou’n ariv 
a lafen nou sitting pou ozordi.  
Mon remersye tou Manm pou 
zot partisipasyon.  Mon 
remersye bann zofisye Media 
Commission e osi Vis-Prezidan 
Afif e PS Thesee.   

Nou pou repran Lendi 9er.  
E aprezan nou a sorti dan Staz 
Komite e nou a pas dan staz 
Lasanble.  Mersi, nou pe 
terminen, nou adjourn.   

 
 

HON SEBASTIEN PILLAY 
(Off-Mic) 

MR SPEAKER 
Nou’n adjourn Onorab Pillay.  
 

(ADJOURNMENT) 
 


